
,Natyra jeme asht e tillé.. Tash po m'pyesin: ‘A po mérzitesh
gé ke mbeté kétu, n'shpi..?” E uné qe katérdheté vjet késhtu rrnoj; dal
prej shpisé e shkoj n'Dodoné, atje e pi kafen, tallem... Shkoj masandej né kafe, i lexoj
tana gazetat, rri me shoké, kthehem rishtas n'shpi, ha, lexoj a nuk lexoj, shoh filma... Vetmi nuk kam
uné... As kuptimin e fjalés ‘vetmi’ nuk e di. Se nuk jam vetém kurré. Késhtu qé, uné jam pérgatité qe 40
vjet pér me ndejté tash shtrité n krevet... Edhe mos me m’kércité... Seriozisht..

Uné léviz njé gur té bardhé,

Ai |éviz njé gur té zi.

Uné e vé né jeté njé éndérr,

Ai ma gllabéron me njé lufté.

M’i sulmon egér mushkérité,

Dhe plot njé vit i dergjur n'spital

Mendohem pér njé kombinim té shkélqyer,
Dhe arrij t'i fitoj njé gur té zi.

Ai lévizé njé fatkeqgési

Dhe mé kércénon me kancer

(gé duket si njé kryq).

| vé pérballé fytyrés njé libér

Dhe e detyroj qé té térhiget.

Arrij gé t'i fitoj disa pjesé,

Por nga ky stérmundim i jashtézakonshém
Gjysma e jetés sime mé doli jashté pérdorimit.
Do té té jap njé shah, dhe do té& humbasésh optimizmin
mé tha ai me kércénim.

S'dua t'ia di fare, tallem uné,

Do té béj rokadé me ndjenjat.

Pas kurrizit gruaja, fémijét,
Dielli, héna dhe té tjerét qé ndjekin lojén,

Dridhen nga tmerri sa heré gé béj njé lévizje shahu.

Ndez cigaren

Dhe vazhdoj lojén.

(Marin Soresku)

ané disa njeréz pér té cilét, kur lindin, kur krijojné dicka, ményra se si jetojné, apo ményra se

si ndryshojné dicka né hapésirén ku ndodhen, té duket fascinante, té& duket si njélloj mrekullie

e jashtézakonshme. Artistét si Faruk Begolli jané té rrallé. Lindin rrallé. Dhe lindin me njé

mision né kété boté. Njerézimi gjen tek ata grimca nga fshehtésité e jetés dhe botés, gjen
piképyetjet pér dilemat e kohés, zbulon traumat e popullit t&€ ndrydhura diku thellé né té kaluarén e
tij, zbulon té shkuarén dhe té ardhmen.

Ne, gé kemi jetuar né kété kohé me Faruk Begollin, duhet té kemi gené vérteté me fat. Té gjithé ne.
Edhe ata gé e kané paré vetém njé film ku ka luajtur Begolli, ata qé kané jetuar né njé qytet ku ka
jetuar Begolli, ata qé kané lexuar né gazeté emrin e Begollit apo ata qé e kané takuar né rrugé dhe
né kafene, ata gé e kané pasur profesor, ata gé e kané paré né skené, né kinema apo né televizion,
ata gé e kané paré duke vozitur makinén e tij, ata qé kané luajtur bashké me té né film apo né teatér,
té gjithé kéta jané me fat.

Jeta dhe ményra se si e ka jetuar jetén. Puna dhe ményra se si ka punuar. Krijimi dhe ményra se si
ka krijuar. Jané té pazakonshme. Jané fascinuese.

Ky libér éshté njé udhétim i shkurté népér jetén e Faruk Begollit si artist dhe si njeri. Njé udhétim gé, né
ményré té singerté, rroké peisazhet e njé jete tragjike por edhe krenare. Imagjinoni njé fémijé té vogél
gé rritet fushave dhe arave té njé fshati. Njé fémijé qé jeton né njé shtépi i rrethuar me plot njeréz. Njé
fémijé gqé mbas korrjeve del arave dhe mbledh kokrrat e mbetura té fasuleve pér t'i shitur pastaj. Njé
fémijé qé, mbas disa viteve, aq mrekullisht, béhet njé yll filmi i adhuruar nga miliona e miliona njeréz.

Ky éshté rréfimi i Faruk Begollit. Rréfimi i artistit té& madh.

N



12



“ Kurrgja nuk kam gabue pér krejt até gé kam ba n'kété jeté. Nuk mé vjen
aspak keq qé nuk kam ba edhe ma shumé. Asgja nuk kam lané

mangut. Kam rrnue me kénaqési. E tash, po pres. E cka po pres? Nuk po pres ma
duertrokitje, as rezultate, as kritiké as... a? Po pres me pushue... Me iké".

Dité vere. Planifikojmé té ikim diku jashté Prishtinés dhe té ngujohemi né njé kamp-shtépizé.
Pérmenden Bjeshkét e Rugovés. Njé javé ngujim. Ushgim dhe pije me vete, diktafonin dhe
“muhabet” té shliré. Raki dhe meze, natyrisht. K&té apo até javé?

Njé dité tronditemi rrufeshém nga lajmi se Faruk Begolli nuk po ndjehet miré me shéndet.
Shpresojmé se kjo do té kalojé shpejt dhe se plani pér ta intervistuar do té realizohet, mu
ashtu si¢ ishte menduar. Por, né ditét né vijim ecja e tij sikur po deformohej. Dicka
“pérbrenda” e ngacmonte.

“Ishiasi. E kam pasé edhe ma herét. Késhtu e ka ky. M’léshon pér toké. Herén e
fundit m’pati dérrmue”.

Bén vapé. Pérmendet Ulgini.
“Po shkojmé n'Ulgin dhe atje e realizojmé intervistén. Hamé mish peshku edhe flasim’”.

Pas disa ditésh, dikush duhej t'i ndihmonte pér té ecur deri te kafeneja né gendér té
gytetit, né kéndin e tij té preferuar. “Po cuditem se qysh munden njerézit me ecé
drejté’, thoshte duke u tallé me ecjen e tij. Artisté té rinj dhe kolegé vinin radhazi, e
rrethonin tavolinén ku ishte i ulur ai. E pyesnin me droje pér shéndetin e tij.

E ai tallej hapur me sémundjen, e sfidonte até me até ironiné e tij té njohur. “Thellé e
kam késaj here”, thoshte. Madje, njéheré pérmendi edhe kancerin. Té gjithé ne, qé
gjendeshim rreth tij, u stepém.

Shéndeti i tij tendosej. Duheshin béré fotografime. Kontrolli i paré né Prishtiné doli alarmues
dhe sugjeronte dicka té keqe. Né Shkup i béné fotografime mé té detajuara. “Filmi i zi" i
rentgenit nxori né shesh qgarté té zezén. Tronditje dhe pikéllim. Péshpérimat e sé keqes
kaluan gojé mé gojé tek té gjithé. “A e dégjove”? Rezultatet e atyre fotografimeve
“vonohen” pér Faruk Begollin. Vonohen shumé.. Kush do té mund t'i tregonte se pér cka
ishte fjala? Ai priste edhe mé tutje.

“Ta marr vesh cka po thoné fotografimet e, n"kofté kancer, po i grahi raki masandej".

Fillon ta “planifikojé” ceremoniné e vet mortore. Kush do té lexojé poezi e kush do té mbajé
fjalime. Njerézit, gé i rrinin prané gjaté atyre ditéve, ndjeheshin né siklet nga humori i tij.

“Astrit, ti ke me e lexue letrén n'mbledhjen komemorative. Banu sa ma patetik,
derdh lot, por mos u kthe me shikue kah fotografia jeme”.

Rezultatet e fotografimeve nuk kishin arritur ende. Gjendja i réndohet.

“Zhag kam me shkue n'Ulgin. Atje kemi me e ba librin. Atje te Voja, pijmé raki, hamé
peshk e flasim”.

Té gjithé ndjehemi té entuziazmuar me vullnetin dhe inkurajimin e tij, gé puna rreth librit té
mos ndalet. Begolli na tregon pér njé fletore me té dhéna e detaje nga e kaluara e tij, njé
fletore me shkrime nga gazetat e hershme dhe foto té ruajtura dhe té koleksionuara nga
ish-gruaja e tij, Zoja Begolli.

Alarmimet mjekésore dolén té sakta. Megjithaté, té gjithé shpresojmé dhe lutemi pér té.

“M’kané thané se né internet e paskan gjeté gé kam luejté né rreth 70 filma. Kéto té
dhana mund te jepen né dy fage. Pa pasé nevojé me e ngarkue librin me informata
té thata. N'Ulgin mandej uné té tregoj barcoleta dhe histori gé jané té lidhuna me
xhirimet e filmave. Pér shembull, me té tregue se, kur kam shkue pér heré té paré
né Festivalin e Filmit né Pulé nuk kam dité se si me i hangér ushgimet e detit. Peshk
deri atéheré kisha pa vetém né konserva. Ku e dijsha uné cka asht gaforrja e cka
jané frutat e detit. Katundar i Baranit ma. E ata, kritiké e njeréz té filmit mé thoshin:
‘Pse nuk po hani, zotni Faruk, hani® E uné, gé né té vérteté nuk dijsha se si duhet
me i hangér ato ushgime, u thosha: ‘Nuk jam unté, nuk po m’hahet. Eh, kési lloj
barcoletash kam me té tregue n’ Ulgin, e ti masandej i mbledhé edhe do tjera prej
tjeréve dhe i kombinon. Ama, nése ma sjellin fletoren prej Beogradi, atéhere e kam
ma lehté, sepse aty jané t' shkrueme shumé detaje dhe ato kané me m'ndihmue
edhe mue e edhe ty. | thashé dje atij pronarit, qé ia kam shité banesén, me e nisé
fletoren me posté. Besoj qé ka me mbérri shpejt”

Mbas njé pritjeje té lodhshme pér analizat nga Shkupi, gé “nuk po vinin’, megjithaté
vendosi té niset pér né Ulgin. Né skenén verore té Ulginit do té luhej edhe njé prej
komedive té tij. Né kufi, aktori Armond Morina, i cili po e voziste Begollin, kalon me
“dredhi” rreshtin e gjaté té makinave. Deri tek kufiri malazias Armondit i kryente puné
popullariteti, por jo mé tutje. Para policéve kufitaré malazias, Begolli hapé ngadalé xhamin
e dritares dhe zbulon fytyrén.

“Dobar dan, Gospodine Begolli.., e pérshéndesin policét gé e po njihnin dhe mandej



nisin e ia kujtojné filmat e tij té€ hershém. | japin komplimente duke i théné “nuk genke
plakur fare” Pa dyshim, Begollit i béhet gejfi. | pélgen gé shikuesit e mbajné mend dhe
ende e duan.

“Publiku gjithmoné m’ka dashté”, thoté ai.

Rruga e gjaté me makiné deri né Ulgin e dérmon edhe mé tepér, megjithése nuk dorézohet.
Ulgini e pret i ngrysur. Valét e detit duken té acaruara. Nata e paré vérshohet nga njé shi
rrebesh gé té kallé datén. Gjithcka duket e frikshme. Dhoma dhe holli i hotelit béhen vendet
e vetme, ku Begolli mund té rrinte. Ecja i véshtirésohet dhe ai tashmé mund té lévizé vetém
duke u mbajtur pér dikénd tjetér. Shkojmé dhe e vizitojmé radhazi né dhomén e hotelit. Ai
rri i ngujuar aty dhe, vetém heré pas here, zbret né hollin e hotelit, pér té piré kafe dhe pér
ti lexuar gazetat gé ia sjellim. Pothuaj té gjithé njerézit, gé kalojné andejpari, e njohin. E
pérshéndesin, kérkojné té fotografohen me té.

Né Kalané e Ulginit, né njérén prej netéve té Festivalit Veror, shfaget edhe njéra prej
komedive té tij, té realizuara me studenté. la mésyné kalasé pér té luajtur atje lart. Roli i tij né até
shfagje éshté mé tepér simbolik. Dy veta i ndihmojmé té ngjitet ngadalé guréve té kalldrémit gé
cojné pér te Kalaja. Ulet mes publikut t& shumté, i cili ka ardhur enkas pér ta pércjellé shfagjen.
Njerézit e shohin me admirim. Pas shfagjes, pérgjigjet né pyetjet e njé gazetareje, e cila i kérkon
mendimin rreth shfagjes dhe rreth festivalit. Pérgjigjet me njé qartési té jashtézakonshme,
duke mos dhéné asnjé shenjé lodhjeje ose dobésie. Fatkegésisht, shéndeti i tij e pamundéson
géndrimin e métutjeshém né Ulgin. Shtréngohemi gé té kthehemi né Prishtiné. As gé béhet
flalé pér intervistén. Tregimi yné po béhej i ngjashém me mitet antike, né té cilat njerézit apo
titanét ikin duke marré me vete edhe pjesé té njé sekreti té réndésishém.

Begolli tashmé zbret rrallé né qytet pér kafe. As raki mé nuk pi. “Rezultatet” nga klinika
e Shkupit i “erdhén” voné. Kércénimit, qé i vie nga kanceri, ai i pérgjigjet me kércénim
edhe mé té egér: “Le té vdes sa ma shpejté” | injoron kérkesat e mjekéve pér terapi dhe
pér mjekim.

“Sa ma shpejt, ag ma miré. Pshtim prej tij nuk ka, ve¢ vonim”.

E kur té tjerét e pérshéndesin me “mirupafshim’, ai ua kthen: “Shihemi n'Dragodan’, atje
lart, né vendin ku ndodhen varrezat e Prishtinés.

Né vitin 2000, i pyetur nga njé gazeté nése ndonjéheré ka menduar pér “plegériné e thell&’,
Begolli ge pérgjigjur se jo vetém gé nuk ka menduar, por as gé déshiron ta pérjetojé pleqériné
e thellé.

“Thjesht, si t& m'léshon fuqgia, déshiroj me shkue te Zoti, me deké disi lehté e bukur.
Edhe me kaq jam i kénaqun me jetén teme, se realisht nuk kam prité as kaq vjet jeté”

Enver Petrovci konfirmon se Faruk Begolli nuk éshté frikésuar kurré nga askush. Si¢ thoté
ai, “Farukut kurré nuk ia ka ndi pér askénd dhe ai kurré nuk asht frigue prej vdekjes”. Fadil

Hysaj thoté gé, né ballafagim me sémundjen, Faruk Begolli éshté triumfues.

“Eshté njeriu i vetém qgé njoh, qé& me aq burréri ballafagohet me njé mister, qé éshté

thjesht njélloj frike metafizike para dickaje qé nuk e njohim, qé nuk e dimé. Né kété
rol ai éshté madhéshtor. Pér mua kétu Faruk Begolli éshté triumfues. Ményra se si
e ka ‘pranuar’ sémundjen e tij, ményra se si komunikon me até humor té hollé, pa
asnjé ndryshim né timbér té zérit, éshté fascinuese”

Herén e paré, kur e vizituam né shtépiné e motrés sé tij, ku edhe po géndron, nuk e
lajméruam se po shkonim. Ne shumé miré e dinim se, nése do ta kishim pyetur, véshtiré
se do té na pranonte. Te dera na shikoi pér disa sekonda ne heshtje, me njé véshtrim tejet
gortues, por nuk foli. Né fakt, ne prisnim gjithcka, madje edhe té na pérzinte, ashtu si¢ njé
dité mé paré e kishte pérzéné njé ish-studente té tij. Sapo ajo ishte shfaqur te pragu i derés,
ky ia kishte béré me doré, si shenjé gé té largohej. Té kota kishin gené lutjet e saj. E kishte
pérzéné dhe piké. Neve nuk na tha gjé né fillim, mandej pak mé voné nisi t& na shajé gqé nuk
e kishim thirré, qé ta pyesnim paraprakisht pér vizitén. Minutat ecnin, ndérkohé gé atmosfera
nisi té relaksohej. Nuk po vendoste dot té vinte me ne pér kafe. Po vij, tha njéheré&, por
pastaj, kur bémé té niseshim, si me arrogancé, na u drejtua: “Hej, ecni more ju. Ta shoh
ma voné a po vij a jo. Nése po, ju kallxoj".

Daljet e tij nga shtépia u rralluan gjithnjé e mé tepér. E, prej sa kohésh, ai mé nuk mund
té dalé fare. | sfiduar nga dhimbjet dhe nga presioni i miqve, e sidomos i shokéve té
studimeve, detyrohet té pérfillé rekomandimet e mjekéve. Nisé té marré kimioterapiné...

“Né fillim uné u dorézova. Thashé nuk po due me u marré ma me kété puné, tu
mendue qé shkon kollaj. Po, dhimbke, dhimbke.. E tash, shognia.. Kané marré
vesh kéta t'Beogradit. Se uné nuk kam dashté me ju tregue kurrgja. Edhe, késhtu,
kané marré vesh e mbasandej krejt u lajméruen. Prej klasés teme, t'vitit t'paré,
shtaté veta me kancer. Prej lzraelit u lajmérue njé shoge. Te tané u mundojshin
me m'bindé n'telefon: ‘Duhesh me ba qeta, duhesh me marré keté ilac.! Edhe mé
bindén. E tash m'thirrin rregullisht. M’bindén pér kété mut, kimioterapiné. Se kjo
me t'shnosh nuk t'shnosh, po ta stopon pak, dhimbté nuk ke. Ta ban kété copé jeté
ma kualitet. Ve¢ ke me prité. Por, t& paktén kur po rri me ju, po rri e po kénagem,
po i lexoj gazetat. Se uné nja njé muej nuk jam cue hic prej krevetit. S'kisha apetit,
s'kisha kurrgja hi¢. Kesh dorézue. Po s'vijke deka kurrqysh..

E, kjo asht ve¢ vonim po... Qe, pér momentin ¢cohem, krejt i baj, rri, kur po m'dhemb,
po marr do hapa, qeso... E, tash po zajbatem, po ¢ohem e po eci, masandej po
krenohem: ‘Eh, sot i kam ba tre hapa ndhomé. Masht kthye apetiti. Nji dité due
me ua lagé kétyne ‘anmiqve. Po, due me u veshé, nuk e di a me i veshé pixhamat e
portokallta a nji palé tjera, me e qité nji krevet t'madh, si n‘ato shfagjet alternative.
Edhe me dalé n’ qytet, gé njerézit me thané:‘Kuku, nanén bre ia... S"po des ky mut”.

E vizitojmé kohé mbas kohe. E motra e tij, Aslihaja éshté kujdesur pér té téré kéto vitet e
fundit. Ajo, tash kur ai éshté i sémuré, i rri prané dhe kujdeset pér t& me shumé dashuri.
Ajo pret vizitorét e rrallé, té cilét Begolli i pranon né dhomén e tij dhe u shérben me Iéng
ose kafe. Gjaté téré késaj kohe, Begolli ka pranuar shumé pak vizitoré.

Dhoma ku éshté i shtriré éshté mjaft e terrshme. Pérballé shtratit t¢ madh éshté njé
televizor, té cilin ai gati vazhdimisht e mban ndezur.

Pérfundimisht, vendosi té bashképunojé dhe té flasé. Ngadalé nis e rikthen memorien
dhe pértyp kohén e kaluar, jetén e shkuar prej njé artisti. Njé heré dhe njé kohé ishte



njéri prej yjeve kryesoré té kinematografisé né ish-Jugosllavi. Yll i adhuruar nga dhjetéra
miliona njeréz né krejt ish-Jugosllaviné. Ishte ky, aktori sharamant, fama e té cilit
vazhdoi té rrezatonte edhe te gjeneratat e mévonshme. Nga shtrati, ku éshté i shtrirg, i
cili, si¢ thoté ai, “i ngjan xhunglés’, Begolli pér heré té paré shpalos té ploté jetén e vet.
Njé “makiné” e vogél te kryet ia regjistron fjalét, heshtjen, klithjet dhe frymémarrjen.

“Tash po folim na, mbasi uné po des. A dojmé me e ba librin ‘deri sa ka gené gjallé’ a
si? Tash libri po bahet. Uné kam me deké e ti henez e kryen. Jané dy mundési: ‘Na e
kemi ba deri sa ka gené gjallé.. Nuk kemi folé pér kété puné.. ose, ia kemi nisé gjall€,
e jemi ardhé tuj deké... edhe ka deké’ Kéto jané shumé té randésishme. Mendo".

Artisti dhe Njeriu. Faruk Begolli, ose “Cara’; si e kané quajtur miqté dhe shokét e tij. Artist
i famshém. Heroi yné nga filmat e dikurshém. Bandilli dhe partizani, pér té cilin derdheshin
lot kur e “vrisnin’, zakonisht né fund té filmit.

Njé jeté prej artisti dhe bohemi. Artist, i cili jetén dhe filmin e ka marré si lojé, si lojé té
bukur, prej té cilés duhet té nxirret vetém kénagési.

Orson Wells thoté se, jané disa njeréz qé, thjesht, duket se kamera i do. Padyshim, njé
nga kéta njeréz éshté Faruk Begolli.

Ka luajtur né rreth shtatédhjeté filma artistiké metrazhesh té ndryshme dhe né dhjetéra
shfagje teatri. Revistat e atéhershme té ish-Jugosllavisé mbushnin ballinat me portretin e
tij, e shpallnin mashkulli mé i bukur né ish-Jugosllavi, i thurnin lavde dhe e ngjisnin né giell
punén e tij si aktor. Publiku e adhuronte dhe vajzat e bukura “vdisnin” ta takonin. Brenda
njé dite merrte nga adhuruesit, sic thoté ai, “njé thes me letra” Né qgytete té ndryshme
krijoheshin klube té adhuruesve té filmave té tij.

Edhe sot, kur ka kaluar té 60-at, né fytyré i éshté ruajtur i njéjti sharm i rinisé.
Shtatgjaté, kocka té zhvilluara dhe trup té drejté pishé.

Pérmbi ballé i dallgézojné, si njé mal i rrallé argjendi, flokét e tij té buta. Por, vitet,
megjithaté, ngadalé ia kané gllabéruar njé pjesé té vogél té kétyre flokéve pa ia
humbur shkélgimin e sharmit té tij.

Sy nostalgjiké, gjithmoné té kthjellét e shkélgyes. Véshtrimi i tij plot kérshéri, si njé goditje
thike, té shtangé, té “carmatosé” plotésisht. Véshtiré se mund ta génjesh derisa té shikon
né sy. Duket se e gjithé forca krijuese e kétij njeriu bashkohet né njé piké - syté e tij. Ata
sy jané arma e tij, si flokét e Samsonit.

Megjithaté, imazhi pér ata qé nuk e kané takuar asnjéheré né aférsi, thyhet né castin e paré.
Arroganca e pritur, egérsia e imagjinuar né njé takim té kétillg, zbehet shpejt. Pérpara dalin
tjeré sy, tjetér buzéqgeshje, tjetér ngjyré e zérit. Shfaget ai, Faruk Begolli, i vérteti.

Aktorja Melehate Qena thoté se Faruk Begolli edhe né jeté éshté sjellé sikur “Beg’, me
madhéshti. Dhe, sipas saj, mu kjo sjellje e tij ua ka krijuar pérshtypjen té tjeréve se ai éshté
“i paprekshém”

“Ai, pérkundrazi, éshté aq i brishté, aq i pastér. Ndoshta kurré né jeté nuk kam hasur
njeri tjetér me késo virtyte. Dhe, nése e njeh mé miré, e kupton gé ai kéto virtyte nuk i
luan, por ato jané pjesé e jetés dhe e karakterit té tij, éshté natyra e tij".

Kujtesa e Begollit éshté ende e freskét. Ai, me njé forcé té cuditshme zhbiruese, kthehet
lehtazi né té kaluarén e tij, té cilén duket se e ruajtur si njé mumie té paprekur né memo-
rien e tij. Asgjé nuk ka humbur, asnjé detaj.

Faruk Begolli, njeriu i cili né vitet ‘70 - ‘80 konsiderohet té keté pasur famé po aq sa
Josip Broz Tito, sot né Kosové konsiderohet si njé prej figurave mé emblematike té artit
kosovar. Karriera e tij e bujshme prej artisti, kryesisht né filma, puna e jashtézakonshme
me studenté, i kané dhéné atij me té drejté reputacionin e njé “institucioni mé vete”. Aktor,
profesor dhe drejtor i Teatrit “Dodona”.

“Nuk mundem me e nda punén né Dodoné&, punén si profesor dhe punén si artist. Te
tana kéto kané vleré pér mue. Se, krejt kéto puné e plotésojné njana - tjetrén”.

Begolli thoté té keté pasur njé princip né jeté, gé punén e nisur ta ¢ojé deri né fund.
Prandaj, procesi, dhe sidomos fundi i tij, i ka sjell€ atij kénaqgési té vecanté.

"Krejt cka kam ba, uné e kam ba pa mendue, pa naj plan paraprak. Edhe, krejt jeta
jeme asht qgashtu, pa plan. E kam dité nji parim n’jeté, e ai asht: filloja punés, e
masandej e sheh se kah e cka. Dhe: me u krye puna. Pa marré parasysh sakrificén,
pa marré parasysh rrethanat, puna me u krye. S'ka lidhje rezultati, s'ka lidhje kritika:
puna me u krye. E, mundésisht, me u krye me kénaqési".

JETA PREJ BOHEMI

Njé automobil i vjetér i markés sé dikurshme jugosllave ,Jugo’, me dyer qé nuk i mbyllen
dhe frena gé duhesh me i shtypé fort pér me pasé efekt. Me cigare “Drina” té Nishit, qé
pos tij rrallé se i pi njeri tjetér né Kosové, me njé goté raki afér vetes, kur ulet né kafeneté
e preferuara té tij, me gazetat gé i shfleton cdo dité. Ky éshté Faruk Begolli. Eshté njeri,
si¢ thoté, “kryesisht optimist”. Hidhérohet shpejt, por edhe shpejt i kalon.

Kur fillon té pijé Begolli, thoné disa miq té tij, duhesh me e pasé kohén e botés né dispozicion.
Atij nuk i béhet voné, pos gé gejfin ta ¢ojé deri né fund; deri sa té soset krejt shishja e rakisé.

“Uné s’muj me thané qé kam afinitet me shkue n'galeri, por muj me thané gé kam
afinitet me shkue n'kafe. Aty e ndiej veten miré. Né galeri me shkue, isha shetité pak,
isha lodhé, kisha kqyré piktura. Interesant. E né kafe, i di sendet, aty jam ekspert”.

Tavolina ku ulet pér té piré Begolli zakonisht éshté e rrethuar me njeréz tjeré, studenté apo
kolegé té Begollit. Enver Petrovci thoté gé Begolli éshté njeri gé kurré nuk i ka ruajtur paraté
dhe se gjithmoné u ka paguar studentéve. Sipas tij, Begolli gjithmoné ka Iéné pérshtypje se
ka shumé para. Fadil Hysaj mendon se Faruk Begolli éshté bohem, i cili ndjehet miré me
njeréz té tjeré rreth tij.

“Né até tavoliné ku éshté Faruk Begolli askush nuk mund ta fusé dorén né xhep. Ai nuk
lejon me pague dikush kur éshté ai aty. Se ai éshté Mbret i tavolinés. Ky ka gené princip
i tij jetésor. Ti je mysafir né tavolinén e tij. Ky éshté stili i jetés sé tij, prej njé bohemi, i cili
ndjehet miré me njeréz rreth tij. Begolli vérteté éshté bohem”

Njé pjesé e frymézimit pér shfagjet Begollit i vjen né kohén kur syté i jané zvogéluar nga
rakia. Por, ngagé e di miré se dita e nesérme do t'ia fshijé edhe mendimet e ardhura gjaté
dehjes, ai, zakonisht, gjen diku njé copé letre dhe shkruan ideté (si skica) pér shfagjet,
skenat, karakteret, apo gjéra té tjera qé kané té béjné me studentét. Késhtu, né njé copé
gazete mund té gjesh flali té “coroditura” si “... me e ba nji shfagje: mashkujt flasin pér

femna e femnat pér mashkuj... dhe me..”

“Kur punoj, edhe n'film e edhe n'teatér, madje edhe mésim kur jap, kur mbetem
dikun, kur ngelem dhe nuk shoh zgjidhje, uné shkoj e pihem, vetém. Bash pihem. E
atéhere truni m'punon fantazi. Seriozisht. Edhe shumé ide m'dalin gjaté pijes. Edhe
zakonisht i shkruej, népér fleta, gazeta, se masandej t'nesérmen i harroj".

Begolli, ka pasur njé jeté intensive, sado qé né vitet e fundit itinerari i tij ditor ka gené zakonisht i
njéjté: shtépi-Dodoné- fakultet- kafene-shtépi. Kété jete aktive, ku jané bashkuar puna e tij si artist
dhe kénagésia mbas pijeve dhe ndejave té gjata, Begolli e konsideron si celés té suksesit té tij.



“Uné mendoj gé& po té mos kisha jetue késhtu si kam jetue, pra nji jeté aktive me shoké
dhe shoge, uné nuk kisha mbérri kurrgja. Bash pse kam pi raki, bash pse kam ndejté
me shumé njeréz té profileve té€ ndryshme, pra mu kjo jeté, ta quejm boheme, m'ka
begatue, mos me mbeté nji ‘punétor i dicipilinuem! Po, bash ajo shogni, bash ajo raki
ma ka pasunue imagjinatén dhe m'ka motivue. Pra, pa até pjesé té jetés sigurisht kété
pjesén tjetér si artist e kisha pasé shumé ma té vobekté, ose ndoshta nuk kish ekzistue
fare. Pra, té dy pjesét e mia jané komplementare, e plotésojné njana-tjetrén”

Si artist filmi, Begolli dikur paguhej shumé miré. Por, ai asnjéheré nuk ka menduar té
kursente “para’; t&€ ndértonte shtépi, té kishte banesé, ose sé paku ta blinte njé automobil
té ri. Stili i tij i jetesés ka gené dhe mbetet “sot pér sot” Krejt mjetet e fituara i ka shpenzuar
me shokét dhe miqgté e tij. Né té vérteté, sic thoté veté ai: “Jam kané i pasun, por kurré
nuk kam mendue n’pasuni’.

“Uné hala mendoj gé jam i pasun. Krejt cka kam pasé i kam harxhue pér déshirat
e mia. T'kisha dashté me u pasunue, sot kisha pasé edhe shpi, edhe.. Kisha pasé
né banké té holla. Se gjithmoné e kam marré edhe filmin si lojé, edhe jetén si lojé;
je kétu dhe shfrytézoje. Pra, materialist nuk kam gené asnjiheré dhe kurré nuk kam
mendue n’kéto gjana. Por, asht fakt qé kam fitue shumé dhe gé kam pasé shumé,
por asht fakt gé tash nuk kam kurrgja. Pra, t'kisha mendue n’até drejtim, me u
pasunue, tash me siguri e kisha pasé até pasuni. Krejt ¢cka kam ba e kam ba me
kénaqési edhe pér kénaqgési”.

Edhe sot Begolli e ruan té ploté sensin pér humor. Nga shtrati, né té cilin rri shtrirg, ai
“lazdrohet” dhe kérkon respekt.

“Ju duhet me m'durue, se uné jam njeri i smuté tuj deké Duheni me m’lazdrue, me
ma ba rrafsh, me m'dashté”.

Kéto fjalé té théna me humor, megjithaté fshehin njé té vérteté, até qé Begolli e kishte
théné né njé intervisté né radio, né vitin 2004, né gjashtédhjeté vjetorin e lindjes. Asnjéri
prej institucioneve kosovare nuk ge interesuar t'ia uroj kété pérvjetor jubilar. Begolli, i
emocionuar, por jo i pezmatuar, do té shpjegoj:

“Pérderisa njerézit jané gjallé, shognia joné nuk u jep t'paktén nji shpresé apo nji
konfirmim se ata jané gjallé dhe se pér kété vend kané ba dicka. E, kur té vdesish,
krejt  televizionet, radiot, teatrot, institucionet kulturore dhe ato shtetnore, t'lavdojné,
por jo ma gjaté se nji apo dy dité. Kjo ngjan kur dikush vdes, ndérsa pér sé gjalli, nuk
e di se pse, por nuk ju duen hi¢, madje as nuk ju inkurajojné pér me géndrue dhe me
vazhdue e me punue edhe ma tutje”.

21



22

Ska ma bukur se kur vjen te bunari dhe pin prej kofes. Dielli

t'pérvélon e wuji asht i ftofté.. Qaq je i ectuem.. Pin
edhe t'rrjedhé pak gafés.. Si n'film, qé thoné.. Nése pin tambél, atéheré
duhet me té rrjedhé pak, ashtu gé me u pa qé po pin tambél.. Shpirtin e
kisha dhané pér me pi njiheré gashtu ujé n'bunar”

Rrallé mund té gjinden njeréz gé me aq pasion, flasin pér fémijériné e tyre,
ashtu sic flet Faruk Begolli. Ai fémijériné e konsideron si pjesén mé té bukur té
jetés sé vet, edhe pse, asokohe, jeta nuk duket té jeté treguar aq migésore me
té dhe me familjen e tij.

Ngjarja makabre e vrasjes sé babait té tij nga partizanét, pér té si fémijé nuk
duket té keté béré ndonjé trysni té jashtézakonshme. Té paktén jo né até fémijéri
té hershme. Mungesén e babait do t&¢ mundohen tiia kompensojné e éma dhe
motrat, té cilat bénin ¢cmos gé ai té rritej dhe té zhvillohej ashtu si¢ duhet.

Nése ka dicka pér té cilén Faruk Begolli nuk “pérton” té flasé, kjo éshté fémijéria
e tij. Nga dhoma ku rri i shtriré, ai flet me ton shumé nostalgjik pér kujtimet e
fémijérisé sé tij, pér té cilat thoté se “jané pjesa ma e bukur e jetés time”! | rénduar
nga sémundja dhe i lodhur nga ditét e mérzitshme, ai u rikthehet kujtimeve té
fémijérisé, te jeta e tij né katund.

“Hapésina... hapésina asht liria... Né Baran, kur dilja nga shtépia, pérpara
meje shtriheshin fusha e ara té pafund..”

Kjo ndjenjé entuziazmi pér hapésirén duket t'i jeté sforcuar sidomos né castet
e rénda té sémundjes, kur dhoma dhe ajo atmosferé zagushie i sjellin mérzi
té pafund; si njeriu i etur, &, né éndrrat e tij, sheh kroje me ujé té ftohté dhe

lumenj qé derdhen duke gurgulluar maleve. Ai vértet ndien etje pér até kohé dhe pér até
jeté, tash kur jeta e tij éshté kthyer né jeté-dhomé. Prandaj, edhe kur e kishte kuptuar
nga se po vuante, kishte dashur té vdiste, sepse, si¢c thoté, “asht ma miré me vdeké me
shijen e miré té jetés”.

Faruk Begolli kishte vetém gjashté muaj kur komunistét ia kishin vraré babén, beun e
njohur Sefedin Begolli, i cili, gjaté viteve 1920-1940, ishte njé cifligar me nam dhe, né
pronési té tij, pérve¢ dhjetéra shtépive, kishte edhe gindra hektaré toké né rrethinat e
qytetit té Pejés. Pas njé martese té déshtuar me njé baroneshé vjeneze, né moshén 60
vjecare, Sefedin Begu ishte martuar me Elmaze Pashén, njé grua gé vinte nga njé familje
autoritative. Gruaja e dyté e Sefedin Begut, e éma e Faruk Begollit, ishte e bija e Jashar
Pashés, mbesé e atdhetarit té njohur shqiptar, Haxhi Zeka. Me gruan e dyté Elmazen,
Sefedin Begu kishte lindur shtaté fémijé, katér nga té cilét kishin jetuar. ElImazja ishte njé
besimtare e devotshme muslimane.

Né vitin 1943, mbas bombardimit té Pejés nga gjermanét, né até periudhé frike dhe
ankthi, Elmazja, me té katér fémijét, vajzat Nevruzen, Aslihané dhe djemté, Farukun e
Adilin, kishte ikur nga shtépia né Pejé dhe ishte vendosur né Baran, njé katund né periferi
té Pejés, ku kishin njérén nga shtépité e tyre, né té cilén po jetonin cifcinjté. Shtépiné né
Baran do ta ndajné sé bashku me familjarét e plakut Avdyl Gashi dhe té djalit té tij, Tafés,
i cili edhe ishte i zoti i shtépisé. Me ta, né vitet e ardhshme, Begollét do té jené si anétaré
té njé familjeje té ngushté.

Komunistét, mbas ngadhénjimit né lufté, kishin filluar njé fushaté gé, asokohe, njihej si
“reforma agrare’, e cila kishte té bénte me kolektivizimin dhe kooperativizmin, pérmes
té cilave tokat dhe pasurité e bejleréve dhe té shumé té tjeréve merreshin dhe i jepeshin
shtetit. Ndaj bejleréve dhe té ashtuquajturés “aristokracisé sé degjeneruar’, si¢ e quanin
komunistét, konform asaj filozofisé sé tyre politike, kishin zhvilluar njé fushate té egér dhe
¢njerézore, qé kishte rezultuar me vrasje, djegie shtépish dhe uzurpime pronash té njé
shkalle té gjeré. Babai i Faruk Begollit, Sefedini, si bej, natyrisht ishte cak i késaj fushate
shkatérruese.

“6 muaj i kam pasé kur, nana ime, véllau Adili, dy motrat dhe uné, kemi shkue prej
Pejés né katund me u mshefé prej bombardimeve.. E tash, lufta, 44-shi e na kemi
mbeté né katund né “liri".. ku kan fillue nacionalizimet, konfiskimet, burgimet...
Babén e nxajné, e vrajné, nana jeme népér hetime, burgje, polici.. A e din, asht
histori.. E ung, si fémijé nuk i kam dité kéto sende.. Pra, nji kohé shumé e randég,
e pérgjakshme, e pér mu, si fémijé, shumé e kandshme.. Se e ke qat hapésing qat
liri... hala je féemijé..”



VDEKJA E BABAIT

Njohurité e Faruk Begollit pér vrasjen e babait té tij jané disa nga versionet gé ai i kishte
dégjuar shumé mé voné nga té aférmit e tij.

Né vjeshtén e vitit 1944, Sefedin Begu, mbasi kishte ndjeré rrezikun mbas ngadhénjimit té
komunistéve, ishte larguar dhe kishte gjetur strehim né njé shtépi né fshatin Lumbardh. |
zoti i asaj shtépie kishte hapur njé tunel té vogél poshté oxhakut té dhomés sé zjarrit dhe
aty e kishte strehuar beun. Oxhaku pastaj ishte mbuluar me njé pllaké metali dhe mbi té
ishte véné zjarri, gé ndizej pér nevoja té familjes.

Prej Baranit, ku ishin té vendosur pérkohésisht, e éma e Faruk Begollit disa her&, népér
terr, e kishte vizituar burrin e saj, gé po strehohej né fshatin Lumbardh. Por, jo gjaté, kéto
vizita ishin hetuar nga disa njeréz, té cilét, pér t'i ikur presionit ose pér té nxjerré ndonjé
pérfitim, i kishin lajméruar komunistét pér vendndodhjen e mundshme té Sefedin Begut.

Mbeasi ishte zbuluar vendgéndrimi i beut, komunistét kishin rrethuar fshatin dhe, mandej,
kishin nisur njé fushaté dhune dhe torturash mbi katundarét, té cilét ishin nxjerré jashté
shtépive té tyre dhe ishin 1éné pa ushgim dhe pa ujé. Sipas njé versioni, Sefedin Begu
kishte vraré veten, duke piré helmin. Ndérsa, njé plaké sklerotike, gé si duket e kishte
kuptuar gé Sefedin Begu mé nuk ishte i gjallé, dhe duke dashur t'u ndihmojé fshataréve
gé po torturoheshin, kishte folur dhe kishte pyet me zé “cka u ba me Begun” dhe mandej
kishte vrapuar né dhomén ku ndodhej i fshehur beu dhe kishte hapur rrasén e metalit
gé mbulonte gropén ku fshihej ai. Ky éshté njé prej versioneve, ndérkohé gé versioni
tjetér thoté se, né té vérteté, komunistét e kané gjetur Sefedin Begun dhe mandej e kané
vraré. Mbasi e kishin nxjerré nga hapésira nén oxhak, e kishin hipur né njé kamioneté, e
kishin ulur né njé karrige dhe mandej e kishin lidhur me litar né karrige, ia kishin véné njé
cigare né gojé dhe pastaj me kamioneté kishin shétitur rrugés kryesore té Pejés, duke
kércitur me daulle e duke brohoritur: ,E kemi zéné Sefedin Begun, armikun mé té madh
té popullit. Hajde, shiheni e binduni”! Shumé njeréz nga Peja, pérfshiré edhe té aférm té
familjes Begolli, gé kishin dalé né rrugé, e kishin paré ,armikun’, madje disa prej tyre ishin
detyruar nga partizanét té péshtynin mbi kufomén e beut, té cilén, mé pas, partizanét e
kishin zhdukur. As asokohe e as mé voné, familjarét nuk ia dolén kurré ta gjejné varrin e
Sefedin Begut.

Fshatarét gé kishin strehuar beun ishin burgosur dhe kishin vuajtur vite té téra népér burgjet
dhe kazamatet ish jugosllave. Disa syresh edhe kishin |éné jetén népér ato burgje.

Vrasja e Sefedin Begut ishte trumbetuar dhe proklamuar si vrasje e armikut té pérbetuar
té popullit. Njerézit ishin detyruar té shkruajné dhe kéndojné kéngé kundér Jashar Pashés
e Sefedin Begut... Njé kéngé e mévonshme, qé do té kéndohet népér oda, e ndikuar nga
fryma e fitores komuniste mbi“armiqté”’, do té pérfundojé me refrenin:

Jashar Pashén, Sefedin Begin
Krejt shqiptarét jau kané pa sherrin

Vrasja e beut ishte shogéruar me djegien radhazi té shtépive dhe kullave, gé kishin gené né
pronési té tij. Ishte djegur edhe shtépia e Jashar Pashés, né rrugén e atéhershme “Omladinka”
té Pejés, gé, sic thuhet, ishte “njé ndér shtépité mé té bukura t& Kosovés”! Ishte konfiskuar
mandej edhe ndértesa pesékatéshe né Beograd, né rrugén “Dobrashina’; njé kat i té cilés ishte
né pronési té gruas sé paré té Sefedin Begut.

Faruk Begolli thoté se mé kurré nuk kané ngritur ndonjé padi lidhur me kéto konfiskime, mbasi,
sic pohon ai, nuk kané dashur t'u shkaktojné trauma pronaréve aktualé té atyre pronave.

Pérpos né prona, llahtaria kishte kapluar edhe familjaré. Njé ndér véllezérit e Sefedin Begut,
Sami Begu, duke e ditur gé edhe até mund ta priste i njéjti fat, ishte arratisur né malet e
Rugovés dhe, bashké me njeréz té tjeré, kishte krijuar njé ceté té vogél kacakésh, e cila do
té luftonte kundér komunistéve.. Sami Begu kishte ndenjur kacak deri né vitin 1949, kur
edhe ishte vraré nga komunistét.

Véllau mé i vogél i Sefedin Begut, Gjergjizi, kishte shkuar té jetonte né Suboticé. Mbas
shumé vitesh, ai téré ngjarjet e familjes do t'ia tregojé Faruk Begollit, njeriut gé, mé voné,
do té béhej njé nga yjet mé té famshém té filmit e té televizionit né ish-Jugosllavi.

FEMIJERIA NE BARAN

Nga téré ajo pasuri gqé kishin pasur, familjes sé beut i kishin |&né vetém 5 hektaré toké
dhe njé shtépi té vjetér né Baran, né té cilén po jetonin gruaja dhe fémijét e tij bashké
me familjen e Tafé Gashit. Shtépia e vjetér kishte njé oborr t¢ madh, shumé pemé, bagéti
e pula, ahurin dhe plehun né oborr. Prona dhe e téré pasuria tashmé drejtohej nga Tafé
Gashi. Cifligari dhe cifciu jetonin bashké dhe ndanin té mirat dhe té kéqjjat.

“Uné si fémijé nuk kisha lidhje se kush ishte begu e kush cifcija... Jam rrité me ta si
me njeréz té familjes.. Edhe ata kané vuajtur si ne.. Sa burgun, sa pushkatimin...
Por, krejt kéto uné nuk i di, nuk i kam pérjetue.. E kam fémininé ma té bukur.. Edhe
ve¢ qat fémini e kam té bukur.. Edhe jetén e mavonshme e kam pasé té miré... jeté
té miré né ¢do kuptim... Po ajo kurré nuk krahasohet me fémininé..”

Fati i familjes sé Sefedin Begollit, gruas dhe katér fémijéve té tij, tashmé ishte pothuaj né
duar té kryezotit té familjes Gashi, i cili kujdesej pér ta si pér pjesétarét e tjeré té familjes
s€ vet.

E éma e Faruk Begollit, pér njé kohé té gjaté mbas atyre ngjarjeve tragjike, do té dérmohet
duke u endur nga njé stacion policie né tjetrin, nga njé burg né tjetrin, nga njé zyré partie né
tjetrén, né biseda informative, duke dhéné déshmité qé ata ia kérkonin pér burrin “armik.”

Si fémijé, Faruk Begolli do té rritet me pérkédhelité e nénés, motrave, por edhe té gjyshes,
gruas sé Jashar Pashés.

“Gjaté pushimeve né shkollé, ne shumé shpesh shkonim te gjyshja ime, e shogja
e Jashar Pashés, njerka e nanés time, té cilén e quaja “nana” dhe e cila i kishte 16
gusha né qafé. Po, ajo mé donte ag shumé sa gqé uné nuk e shihja shémtiné e saj. Ajo
shpesh mé merrte me vete né Pejé. Te gjyshja shpesh vinte edhe Istref Begolli me
motrat e veta”

Faruk Begolli kujton me aq pasion jetén si fémijé né Baran. Jetén né katund ai e quan si njé
“mrekulli”. Shtépia ku éshté rritur ai pérpara ka pasur njé kopsht t& madh t& mbushur me
drunjé mollash e kumbullash. Pranvera i sillte atij dhe fémijéve té tjeré frutat e kéndshme, té
cilat ata i thérrmonin me brisget e vogla, qé si fémijé i mbanin me vete.

“Katundi pér fémijét asht nji mrekulli. Kur ia nisé pranvera, ke gjithcka me hangér;
molla té egra, thana, do xhenerika... Ti, si fémijé, e ke njé brisk té vogél e me ta ia
rregullon vetes frutat”

Shtépia ku jetonin Begollét ishte e madhe. Prané ishte njé jaz dhe njé ceshme. Afér aty ishte
edhe njé lis i vjetér me degé té gjera e té dendura. Faruku dhe fémijé té tjeré kacavirreshin
si ketrat népér degét e kétij lisi dhe ndértonin kasolle té vogla. Diku né oborr ishte edhe njé
gropé e madhe e krijuar nga rénia e njé bombe gjaté luftés. Faruku, bashké me fémijé té
tjeré, do té krijojé aty tunele e lloj- lloj labirinthesh prej dheu. Ndérkaq, verés me kungujt e
arave ndértonin “gerre’, té cilat i térhignin népér oborr. Mbi oborr ka pasur edhe njé shpat
né té cilin dimrit, kur kishte boré, por edhe verés, fémijét rréshqitnin si né patinazh.

“Mé kujtohet kur fémijét mé thoshin “giti bythét né stom’, uné u ngjitsha nalt e
mandej u léshojsha teposhté e i ckogsha pantollat. Kur shkojsha n’shpi mandej
nana mé rrihte dhe tek mandej m'i harrnonte pantollat.”

Por e éma e donte. E donte, pavarésisht se “nuk i zinte vendi vend’, e donte edhe mé
shumé ngase i ngjante té atit Sefedinit. Si fémijé, Faruk Begolli kishte déshiré té vishej si
burré. E éma i kishte bleré tirgi e xhubleté dhe ai krenohej e lavdérohej para fémijéve té
tjeré. Vobektésia né té cilén po jetohej ishte e pahetueshme pér Farukun fémijé. Motrat
dhe té gjithé njerézit e tjeré pér rreth kujdeseshin qé ai té kishte té hante dhe té mos
mbetej i uritur.

“Uné nuk a kam ndi varfniné e as problemet gé i ka pasé familja ime né até kohé.
Motrat m'a kané nda njé kore té bukés sé kollomoqit, ,se ¢ohet djali prej gjumit e
nuk kemi cka me i dhané..” Uné ato gjana né até kohé nuk i kam dijté. | kam kuptue
ma voné”!

Si fémijé, “ladronte”, sic shprehet ai, gjithkah dhe nuk i zinte vendi vend nga déshira pér
té hulumtuar secilén skuté té kopshtit, arés a fushés, qé rrethonte shtépiné dhe fshatin
ku jetonte ai.

“Né até hapsiné té& madhe uné ndihesha njeri shuméi liré..."!

Kjo liri gé i ka ofruar hapésina e fshatit dhe, pérgjithésisht, veté jeta né katund, do té
mbetet pjesa mé e bukur e jetés sé Begollit, kujtimi mé i miré...



“Del dhe sheh... syté i ke plot... hapésiné..”

Pérpos pér t& émén dhe pér motrat, Faruk Begolli flet me respekt edhe pér “nanén Ruké’,
nénén e axhés Tafé, e cila ishte bagicé e shtépisé. Pas njé vrapi té gjaté dhe lojés sé lodhshme
né oborr, néna Ruké shpesh nxirrte nga bodrumi i shtépisé njé domate dhe njé kore buke dhe
ia jepte Farukut té lazdruar, gé si¢ thoshte e éma e tij “si zinte vendi vend"”!

Jeta dinamike né katund duket se ka gené ideale pér temperamentin e Faruk Begollit, i
prirur gjithnjé nga e panjohura dhe nga ,krijimi” i gjérave gé nuk kané ekzistuar mé paré.
“Krijimi” pérmes lojés. Té “jetuarit e jetés si lojé” dhe “aktrimi e krijimi artistik si lojé” do té
mbeten si moto né jetén dhe krijimtariné e mévonshme té Begollit.

NE SHKOLLE

Tri klasét e para té shkollés fillore Faruk Begolli i kreu né Baran. Por, shkrimin dhe leximin
ai e kishte mésuar mé pérpara, nga librat dhe fletoret e té véllait, Adilit. Ai, nga kurreshtja
fémijérore, ia mirrte fletoret té véllait dhe pérpiqej t'i zgjidhte detyrat, gé mésuesit ia kishin
dhéné si obligim t'i kryente né shtépi. | vihej pas té véllait dhe déshironte té shkonte edhe
ai né shkollé, edhe pse ende nuk e kishte moshén pér shkollé. Askush nga té tjerét né
shtépi nuk guxonte té “conte doré mbi sugarin’, pérpos Adilit, i cili, natyrisht, e rrahte tinza
té tjeréve. Adili, gé ishte dy vjet mé i madh se ai, e rrahte dhe nuk déshironte ta merrte me
vete. Prandaj, e éma do ta lusé mésuesin qé ta pranojé Farukun né klasé, sikur té ishte
nxénés, né ményré gé ta getésonte Adilin e inatosur...

Faruk Begolli, pér njé vit té téré, edhe pse nuk ishte nxénés i regjistruar, kishte ndjekur
mésimet né klasén né té cilin ishte edhe Adili. Do té tregohet i zellshém dhe njé prej
nxénésve mé té miré né klasé. Prandaj, si shpérblim pér kété pérkushtim, mésuesi do ta
kalojé né klasén e dyté, bashké me té tjerét qé ishin regjistruar né ményré té rregullt. Néna
e tij kishte kérkuar gé ai vit t&¢ mos i pranohej, por, me insistimin e mésuesit, ai e kishte
fituar vitin. Pér suksesin e treguar i kishin dhéné njé peshqir dhuraté. Né klasén e dyté ai
do té hyjé si 6 vjecar. Njé pjesé té fletoreve dhe té mjeteve pér shkollé ai i blinte nga shitja
e kokrrave té fasules dhe kallamoqit, té cilat mbetnin né aré mbas korrjeve.

“Kur u ba kolektivizimi.. korrshin bashkarisht, brigadieré e cka po dij uné.. E cka mbetke
poshté mbas korrjeve, kokrra pasuli e kokrra kallamoqi, na fémijét dilshim, i mbledhshim
e masandej i ¢ojshim né pazar e i shitshim. | bajshim pér shembull dy kilogramé pasul...
edhe blejshim dicka pér shkollé... Asokohe, cokolata nuk ka pasé..”

Njéheré, mésuesi i tij, Idriz Hoxha, e kishte rrahur keq, pasi ai e kishte harruar fletoren e
shkollés né hanxhik. Pér kété |éshim, mésuesi ia kishte dhéné 25 thupra, me thuprén gé ai
e kishte zgjedhur vet. Kéto 25 thupra Faruk Begolli nuk do t'i harrojé kurré. Por, pos kétyre
thuprave, Faruk Begolli nuk do ta harrojé kurré as dashurickén e paré nga klasa e treté...

“la bajsha cantén asaj dhe kjo ishte njé formé e té shprehurit té dashunisé. la bajsha
cantén e bile bahesha xheloz kur ia merrke dikush tjetér me ia bajté..”

Gjaté pushimeve té oréve dhe para fillimit t&€ mésimit nxénésit luanin lojéra t& ndryshme. Por,
natyrisht, lojérat e preferuara ishin ato té inspiruara nga lufta e atéhershme me “partizané e
ballisté”. Dhe, natyrisht, popullariteti i partizanéve atéheré ishte né kulm dhe, padyshim, té
gjithé fémijét donin té ishin “partizané”.

,Né shkollé luanim partizané e ballista. Té gjithé donin té ishin partizané e, mbasi
uné isha ma i vogli, mua m’bajshin ballist".

KTHIMI NE PEJE

Né vitin 1952, atéheré kur torturat e OZNA-s ndaj familjes Begolli kishin pushuar, ata kishin
vendosur té ktheheshin sérish né Pejé. Por, tashmé, nuk e kishin shtépiné gé e kishin
pasur dikur, prandaj ata banojné si giraxhinj dhe, pér njé kohé té gjaté, jetojné né kushte té
mjerueshme. Varféria dhe mjerimi pérjetohen edhe nga Farukuy, i cili, tash e tutje, shkollén
fillore e vazhdon né Pejé. Madje, mbasi zhvendosen nga Barani né Pejé, Faruk Begolli mé
asnjéheré nuk do té kthehet né katund pér njé kohé mé té gjaté. E vetmja periudhé kur até
e gjejmé pérséri atje éshté koha mes pushimeve vjetore né shkollén e mesme. Kthimi né
Baran do té mbetet si njé éndérr e tij e pérhershme. Nga kjo éndérr ai nuk u shképut as kur
e krijoi famén si artist. Pérkundrazi, vazhdimisht shprehej se do té donte té kthehej atje dhe
ta ndértonte njé shtépizé me njé kopsht té vogél.

,Uné, kur bana pare, u bana artist.. E kam pasé, edhe hala e kam si déshiré me e
ba njé shpi té vogél, né katund, me nja dy a tri lehé kepé, dicka gé me pasé me cka
me u marré.. Dhe atje me e kalue verén... Dy-tri pula gaty.. Jo me shku né deti, por
atje.. E kam pasé hapésinén ku me e ba até shpi.. Po uné e di gé kjo asht vetém nji
iluzion, njilloj andrre..”

Jeta né qytet Faruk Begollit do t'i sjellé pikéllim dhe shumé telashe. Ndjente pikéllim pér
shokét e katundit dhe pér jetén atje. | mungonte shtépia e madhe dhe oborri me mollé e
kumbulla, i mungonin koret e bukés sé nanés Ruké, gropa né kopsht, jazi, lisi i madh me
kuroré dhe shumécka tjetér...

Né Pejé gjallnonin me té ardhurat gé nxirrnin nga ajo pak toké gé u kishte mbetur. Varfériné
dhe vuajtjet ua zbuste sadopak daja, Muharrem Pasha, i biri i Jashar Pashés. Né até kohé
vobektésie, ai pérkujdesej pér ta me ag sa mundte... Pér ta né Pejé do té kujdesej edhe djali
i tezes, Istref Begolli dhe dy motrat e tij. Istref Begolli mé voné do té béhet njé prej emrave mé
té fugishém té filmit dhe sidomos té teatrit né ish Jugosllavi. Ai do té jeté njé prej shtysave
kryesore qé Faruk Begolli té nisé rrugétimin e tij drejt artit té aktrimit...



Bota magjike e fshatit pérnjéherésh do té rrénohet pér t'u zévendésuar me njé boté krejtésisht
armigésore dhe té ashpér. | ballafaquar me njé rreth té ri njerézish dhe me njé mentalitet tjetér,
Faruk Begolli do té ndihet i thyer dhe i pérbuzur. Né shkollé ai do té ballafagohet me goditjet
e para dhe té tmerrshme. Thirrjet e mésuesve para fillimit té oréve: ,Beglerét armiqté tané..”
apo ,Sefedin beu armiku yné.., do ta Iéndojné dhe béjné té struket brenda vetes.. Edhe
moshtarét e tij do ta injorojné dhe pérbuzin pér njé kohé té gjaté.

Mes zgénjimit e thyrjes pérfundimtare dhe luftés pér té géndruar, ai zgjedh kété té dytén.
Vendosmeéria e tij dhe inkurajimi i familjes, sidomos i nénés, béné gé ai té mposhté vuajtjen
dhe pérbuzjen.

Mbas disa vitesh, telashet e tij do té higen. Ai do té rritet dhe zhvillohet, pas disa kohésh
do té béhet shumé i popullarizuar si portier i hendbollit.

Njé djalé zgjatak me fytyré té& bukur, padyshim se do té keté gené atraktiv pér cikat e reja té
Pejés. Por, mé shumé se sa ndodhité e vérteta, ai dhe shokét do té kalojné shumé mbrémje
duke folur pér cika, secili duke trilluar rréfime té jashtézakonshme pér “aventurat” me kété
apo até ¢iké, gé po cmendej pas tyre... Megjthaté, histori dashurish té émbla nga ajo kohé
jané té paharrueshme pér Begollin.

“Kur je i dashunuem, gjithcka té& duket e bukur.. Thue: o Zot, qysh e ka ba Zoti, e kisha
hangér krejt... Seriozisht.. E shoku yt e sheh e thoté: kuku, cka paske ba.. Por pér
ty ajo asht ma e mira.. M'kujtohet, kur ma pat ba: prej getashtit uné ma nuk jam me
ty, e sa ja kem pasé nisé me shkue bashké. Pasha nderén, mé kujtohet, mé léshuen
kambét, edhe u zverdha, mos t'u mbajsha, rashé.. M'la. Kété kurré nuk e harroj..
M'léshuen kambét.. E kjo, nuk ishte dashnia e paré.. Po uné jam kané budallg se
gjithmoné secilén e kam pasé si té parén, secilén dashni e kam pérjetue si té& parén..
Po nuk mé kané zgjaté shumé.. Se e kam intenzitetin e nalté.. Kur due, due.. Por,
nuk mé zgjasin shumé.. Vec jané intenzive.. Shpesh, shumé shpesh, jam dashunue..
Ani unég, artist.. Tan kohén né terren.. Dashunohesh, e nuk do me u nda.. E uné nuk
jam kané ai qé kam dashté me u nda kurré..”

STAFETA ETITOS DHE HENDBOLLI

Mbas njé kohe, sukseset e tij né shkollé do té jené té dukshme. Né klasén e VII-t&, nga shkolla
ku ai mésonte, ishte caktuar ta dorézonte stafetén e Titos né sheshin e Pejés. Natyrisht, ky
akt né até kohé ishte njé privilegj i jashtézakonshém pér secilin fémijé apo té rritur. Dhe, kjo
ndérmarrje e shkollés nuk béhej pér té rehabilituar “t€ birin e armikut’, por thjesht vinte si
‘presion’ i suksesit dhe punés sé jashtézakonshme té Faruk Begollit si nxénés. Por, mbasi ai
do ta dorézonte stafetén, strukturat partiake fillojné ta ‘tjerrin’ kété veprim dhe gjejné prapa tij
géllime “tendencioze” dhe té “démshme” pér popullin. Si béhet qé “i biri i armikut” ta dorézojé
stafetén e Titos? Si rrjedhojé, mésuesi i klasés — kujdestari - largohet nga puna.

Né até moshé té hershme, Faruk Begolli nisé té pasionohet mbas hendbollit. Ky pasion
do ta ndjeké pér vite me radhé. Ai, né moshén 14 vjecare, do té jeté njé lojtar (portier) i
shkélgyeshém i ekipit té atéhershém hendbollistik “Budugnost’, gé mé voné do té zéré

vendin e paré si ekipi mé i miré i Kosovés né ligén e dyté té Serbisé. Si portier ai ishte
shumé i lévizshém dhe i pélgente t&€ mbronte sidomos kur kuptonte se né publik kishte
edhe vajza té bukura, té cilat edhe né até kohé e adhuronin.

“Kur shihnin gé ka cika shumé né publik, bashkélojtarét gézoheshin dhe mé thoshin
se mé gol s'kishte kush mé jepte.”

Kur e regjistroi gjimnazin, ai tashmé ishte i popullarizuar né Pejé, si sportist por edhe si
recitator i talentuar. Me poeziné “Kanga e rinisé” t& Migjenit ai do ta bé&jé publikun né sallé
té brohorasé dhe duartrokasé me entuziazém.

Mé voné, si portier hendbolli ai do té luajé edhe pér ORK “Beograd’, ekip i cili ishte shumé afér
té hynte né ligén e paré. Né kété ekip do té arrijé té nxjerré edhe ndonjé dinaré kohé mbas kohe.
Né njérén nga lojét vendimtare né stadiumin “Tashmajdan” t& Beogradit, ku pritej hyrja né ligén
e paré, portierit Faruk Begolli do t'i humbé “rruga né oborr” dhe do t'i mbushet porta me gola.

“.Isha portier i paré dhe disa heré ndérroheshim me portierin e dyté, por, sa heré qé
hyja, ma mbushnin rrjetén me gola. Dhe ne u eliminuem nga ekipi i Zrenjaninit...”

Mbas kétij “déshtimi” jo té qéllimshém, Faruk Begolli vendosi té largohej nga ekipi
“Beograd”. Meqé nuk mund té rrinte pa sport, bie né kontakt dhe mandej pranon té
mbrojé pér ekipin e atéhershém hendbollistik “Borci” té Ferizajt. Né “Borc” njihet me
mbrojtésin e njohur té asaj kohe, Sheqer Shllakun, i cili do t'i mésojé Faruk Begollit “truke”
té reja té mbrojtjes. Pérpos me Sheqerin, ai aty njihet edhe me lojtaré té tjeré, té cilét i bén
shoké, ndér ta edhe: Sahit Sahiti, Bahri Sojeva e Fahri Buginca.

Volejbolli asokohe ishte né kulmin e popullaritetit dhe entuziazmi pér lojé i Begollit ishte i
jashtézakonshém. Ai shpesh, pér té ardhur né Ferizaj, do té falsifikojé biletat e trenit, apo
do té udhétojé téré natén me trenat e ngadalshém. Zakonisht, si shpérblim pér lojé merrte
nga ekipi njé dreké apo darké té varfér.

Njé ngjarje e pazakonshme nga ajo kohé e rinisé sé hershme do t'i mbetet pérgjithmoné
né kujtesé. Me njé grup shokésh ai vendos té iké né Shqipéri, né vendin qé atéheré
e mendonin si parajsé. Mbasi i b&jné té gjitha planet, e caktojné edhe ditén kur do té
iknin nga Kosova. Megjithaté, mbas kétij vendimi, dicka nisé ta brejé brenda dhe
ta kallé até fillin e dyshimit pér kété veprim: cka do té béhej me té€? Ku do té mbetej
nana? Né anén tjetér shokéve ua kishte dhéné fjalén dhe nuk déshironte t'i binte ‘mohit
premtimit. Mbas disa ditésh, kur ishte gjeté lidhja pér té kaluar matané kufirit qé kontrollohej
ashpér, dhe kur gjithcka ishte realizuar sipas planit, Faruk Begolli heq doré dhe nuk del né
pikétakimin e caktuar mé paré. Me neté té téra nuk vjen né vete. | dhimbsen shokét dhe
e bren ndérgjegjja qé nuk ishte bashkuar me ta. Ndérkohé, shokét kishin pasur fat té ligé.
Ata, té tradhtuar nga njé bashkévendés, ishin kapur né kufi nga njé patrullé kufitare.

Véllau i madh, Adili, kishte filluar studimet né Lubjané&, ndérkohé gé Faruk Begoll, 17
vjecar, matej té fillonte studime qé nuk kérkonin shpenzime té médha, mbasi fukaralléku



po i dérmonte, pavarésisht gé, sic thoté ai, “isha bir begu e nip pashai”! Megjithaté,
shpétimi kishte ardhur nga njé bursé, gé asokohe jepeshin pér nxénés té dalluar.
Faruk Begolli kishte fituar njé prej kétyre bursave, por me kushtin qé té ndiqte studimet e
xehetarisé. Pos bursés, favori tjetér ishte edhe mé atraktiv pér Faruk Begollin: nuk kishte
provim pranues.

Dy dité para se té vinte dita pér t'u nisur né fakultet, e éma dhe motrat i kishin gatuar gurabia
e gatojca tjera té kéndshme, né ményré qé “rrugén e largimit”t'ia émbélsonin sadopak.

Né momentin kur do té duhej té nisej, ishte pérshéndetur me motrat, por kishte mbetur si i
ngriré kur i kishte zgjaté dorén nané Elmazes. Nuk kishte mundur ta béjé asnjé hap tutje.

Jsha i vetédijshém se kjo ka me gené ndamja joné definitive. Nuk munda té nisesha.
Kurré nuk ia kam pa lotin. As aty nuk gau. Vettm mé tha me za urdhnues: “Nisu!
Nisu menjéheré!”

Faruk Begolli kishte mbledhé valixhet dhe mandej ishte nisur.. Mbas hapave té paré, kishte
garé. Nuk po i vinte turp dhe as po i fshinte lotét. Né stacion té trenit kishte menduar té
kthehej né shtépi, por kétij tundimi i kishte béré ballé. Kishte hipé né tren pér né Beograd,
por sérish me mendjen se do té hipte né trenin kthyes nga atje pér né Pejé.

Né méngjes, kur kishte arritur né stacionin e trenit né Beograd, ishte pritur nga shokét, qé
kishin nisur ta ngacmonin duke ia hapur valixhet dhe duke ia marré gurabiat e gatojcat,

gé ia kishin dhéné me vete e éma dhe motrat.

“Shokét e vérenin mérziné time dhe mé thoshin: hala je fémijé"

JE A

N'BEOGRAD

Uné jam njeri qé e do bukuriné e grues, jo sall bukuriné e jashtme, por

edhe ata t‘mbrendshmen, sepse ajo asht shumé e randésishme. Bukuria
e grave mé inspiron. Dhe, né kété gjurmim inspirimi pér t'bukurén e kam takue edhe
gruen teme”.

Studimet pér xehetari Begollin nuk e provokuan fare. Ai nuk ishte aspak i kénaqur me
profesionin gé e kishte zgjedhur. Madje, si rezultat i kétij mos-motivimi, ai e humbi vitin.
Prandaj, edhe detyrohet té largohet nga Beogradi, meqé géndrimin e tij t& métutjeshém
dhe shpenzimet e kota atje s'kishte si t'i arsyetonte para familjes. Vendosi té kthehej
pérséri né Pejé, ku mendonte té punonte si mésues né ndonjé shkollé fillore té késaj
ane. Por, pér cudi, ky géllim i tij nuk u realizua, sepse asnjé nga shkollat e késaj ane
nuk shprehu interesim dhe gatishméri pér ta pranuar si mésues. Ndérkohé, ai merr njé
vendim pér té studiuar ekonominé né Prishtiné. Késhtu, né vitin 1961 regjistron vitin e
paré, té cilin e kryen me shumé sukses. Megjithaté, mbas njé viti té kaluar né Beograd, e
kishte shumé té véshtiré t& mésohej me Prishtinén. Dhe, rishtas, merr njé tjetér vendim, té
transferohet né Beograd dhe atje t'i vazhdojé studimet e filluara pér ekonomi. Né Beograd
vazhdon vitin e dyté té studimeve, ku, edhe pérkundér disa telasheve té vogla, né pamje
té paré dukej se gjithcka ishte véné né binaré té duhur. Tashmé, té gjithé mendonin dhe
ishin tejet té bindur se Faruk Begolli pérfundimisht e kishte gjetur profesionin e tij té
jetés. Megjithaté, ai ende nuk po ndjehej i kénaqur. Shumécka nuk funksiononte. Prandaj,
dicka duhej té ndérronte. Pérnjéherésh u bé mospérfillés né ligjérata, me njé fjalé s'kishte
interesim pér mésim. Ankohej, e as veté nuk e dinte se pérse po ankohej. Pas njé kohe, ia
mundésojné té kthehet sérish né Prishting, né po té njéjtin fakultet, me njé arsyetim formal 35
se atje né Beograd nuk ia kishte dalé né studime shkaku i gjuhés. Pas kthimit né Prishtiné,
sikur filloi njé valé e re e punés dhe e suksesit pér studentin e ri, Faruk Begolli. Por,
sérish, entuziazmi dhe vullneti i tij rinor shuhet shpejt. Pasi pérfundon vitin e dyté, kthehet
né gytetin e tij té lindjes, né Pejé. Ishte koha e pushimeve verore dhe Begollit po i silleshin
né krye shumé piképyetje e dilema. Askush, madje as ai veté nuk e kishte té qgarté se cfaré
drejtimi po merrte jeta e tij. Dhe, pikérisht né até kohé&, né njérén prej atyre ditéve verore,
takon kushéririn e tij, Istref Begollin, té cilit nis e i rréfehet (duke iu ankuar) pér ,vuajtjet”
dhe pakénagésité e tij pér studimet né drejtimin e ekonomisé. Asokohe, Istref Begolli,

ndoshta edhe duke njohur natyrén e tij, gati si aksidentalisht i propozon gé t'i regjistrojé
studimet pér aktor né Akademiné e Arteve, né Beograd. Dicka lévizi, sikur njé fije shprese
u ndez. Begolli po mendonte pér skenén e teatrit, pér kamerén e filmin. Kush do ta kishte
théné: Faruk Begolli, aktor?

Gjaté atyre ditéve ai takon edhe Ekrem Kryeziun, i cili, poashtu, mbas studimeve té
papérfunduara pér drejtési, kish vendosur té studionte Dramaturgjiné atje né Beograd.
Ekrem Kryeziu e motivon edhe mé shumé Begollin pér té provuar regjistrimin e studimeve
pér aktor. Begolli vendosi té konkurrojé, me gjithé frikén se nuk do t'ia dilte né provim
pranues, e ve¢mas pasi e kishte kuptuar se pjesé e provimit pranues ishte edhe njé
hartim me shkrim. Megjithaté, ishte Ekrem Kryeziu ai gé mé sé shumti e inkurajonte, duke
i premtuar se ai veté do t'ia shkruante ,pjesén me shkrim”.

Né Beograd, afér vendit ku mbahej provimi pranues ishin mbledhur afro 1000 té rinj, té
cilét ia kishin mésyré aktrimit, regjisé dhe dramaturgjisé. Begolli ,ftohet” edhe mé tepér,
i humb pothuaj té gjitha shpresat. Nuk e mendonte dot se nga ajo turmé ai do té mund
té hynte né mesin e 12 mé té miréve. Megjithaté, si¢ shprehet edhe Begolli, ,kur ta don,
ta don, kur nuk ta don, nuk ta don”. Nga gjithésejt 1000 konkurrenté, ai futet né rrethin
e atyre gé kishin té drejté té& hynin né provim pranues. Ishte né mesin e 500 kandidatéve
gé po aplikonin.

Né provim pranues, Ekrem Kryeziu ia shkruan hartimin me shkrim, ndérkohé qé Begolli
“shtréngon” veten dhe shfaq talentin né pikat tjera té provimit pranues. Deklamon njé poezi
té poetit boshnjak, Izet Sarajliq. Ballafagimi me profesorét né komision e ¢armatosétérésisht
dhe e bén té ndjehet i emocionuar. Dukej se gjithcka po shkonte pér sé mbari. Turma sa
vinte e zvogélohej dhe Begolli kishte kaluar dy rrathé té provimit pranues, duke u kualifikuar
né mesin e 34 kandidatéve. Pa fije dyshimi, kjo ishte edhe sfida e fundit e tij, té cilén duhej
medoemos ta kalonte. Ishte kjo pengesa e fundit né maratonén e gjaté dhe ai mund té béhej
student i aktrimit. Kjo do ta ndryshonte krejt rrjedhén e jetés sé tij. | kishte vetém njé javé kohé
pér t'u pérgatitur. Pér provimin final zgjodhi dhe pérgatiti né serbisht poeziné e Majakovskit
“Reté né pantallona’, si dhe né gjuhén shqipe njé monolog nga drama, “Nuk martohem me
pare”. Provimi pranues - pjesa e fundit vulosi pérgjithmoné fatin e tij si aktor. Komisioni dha



vlerésimin pérfundimtar pér 12 kandidatét e pranuar, midis té ciléve figuronte edhe emri Faruk
Begolli. Jeta e tij ndryshoi shumé mbas kétij provimi pranues. Atij iu hapén dyert e njé bote
tjetér, té panjohur mé paré.

Fillon vitin e paré té studimeve né vitin akademik 1963/1964, né klasén e Minja Dediqit,
me kolegét e tjeré si: Svetlana Bojkovig, Petro Bozhovig, Branko Milicevig, Josif Tatiq,
Lane Gotoviq, Gjurgje Svetiq etj. Begolli e nis klasén me njé gjeneraté, por e pérfundon
me njé tjetér. Né vitin e paré té studimeve, Begolli bén njé pérpjekje té jashtézakonshme,
pérvetéson dhe perfeksionon diksionin e gjuhés serbe. Fakultetin, té tretin me radhé, e
fillon me mé tepér zell dhe me bindje té ploté se ky do té jeté zanati i tij i ardhshém.

Begolli, edhe pse student i aktrimit, vazhdonte té luante ende hendboll pér “Borcin” e
Ferizajt. Nga Beogradi udhétonte shpesh drejt Ferizajt pér t& mbrojtur né ndeshjet e ekipit
té tij. Kjo ishte koha e fundit, kur ai pérfundimisht duhej té zgjidhte midis hendbollit dhe
aktrimit. Kété ia kishte béré té qarté edhe profesori i klasés sé tij, Minja Dediq, duke i
kérkuar té zgjedhé mes aktrimit dhe hendbollit, ngase, sipas tij, angazhimi i dyfishté do
t'i paraqgiste probleme. Natyrisht, Begolli pérfundimisht u pércaktua pér aktrimin, sado qé
lidhjen e tij me sportin nuk e shképuti kurré. Ai, edhe sot e késaj dite, vazhdon té jeté njé
“fans” i madh i sportit, e posacérisht i futbollit. Asokohe, njé gazeté, mes tjerash, shkru-
ante: “Kur éshté né pyetje futbolli, Faruk Begolli i harron té gjitha”. Interesimin pér futbollin
realisht nuk e humbi asnjéheré, as tash né kohén e plegérisé. Periudhat e kampionateve
botérore né futboll jané periudhat kur Begollin zor se mund ta gjesh jashté shtépisé. Gjaté
kampionateve, asgjé s'paraget mé shumé réndési pér Begollin se sa futbolli.

Me shokét e shkollés sé mesme Begolli takohet edhe sot. Ai vazhdon ta ruajé shogériné me
ta. Midis tyre, Begolli pérmend Skénder Boshnjakun, Jusuf Gacaferrin, Skénder Rodotinén,
Ali Berishén etj. Ndérkag, gjaté studimeve pér aktor né Beograd, ai njihet me dy shoké tjeré
té rinj, té cilét do t& mbesin miqté dhe shokét e tij té pérhershém. Ishin ata, Josif Tatiq - Tale
apo Jataganac, si¢ e quan ndryshe Begolli, dhe Laslo Shvirtlih - Laci, té& dy kéta aktoré nga
klasa e Begollit.

,Une shogniné e kam formue tek kur e kam regjistrue Fakultetin e Arteve n'Beograd.
Filluem me fakultet, njani i Novi Sadit, uné i Pejés, tjetri i Zrenjaninit, e kolegét tjeré
t'’klasés ishin prej Beogradit. Dhe, dashté e pa dashté, ata t'Beogradit, mbasi kryhej
orari i mésimit, shkonin népér shpia t'veta, e tana herat mbetshim vetun na té tre. E,
kaniheré, veté rrethanat ta imponojné me fillue me u shognue me njeréz t'caktuem.
Na, té tre, filluem me e ba nji jeté ma intenzive. Ishim edhe ka 20 oré bashké.. Shpesh
banonim bashké. Krejt cka bénim e bénim bashké. U bémé té pandashém, ashtu
sic jemi edhe sot. Jataganac éshté akoma aktor, kurse Laci asht mjek i njohun. Uné
n'profesion, edhe pse tash ma nuk e di, a jam profesor, a jam aktor? Atéheré, sigurisht
gé té tre na kemi dashté me kané veg aktoré. Kjo shogni e jona asht qysh prej viteve
t'60-ta, pra jané ma shumé se 45 vjet npyetje. Ndodhé qé ti me shokét nuk shihesh
2 vjet, por ata prapé mbesin shokét e tu. Nése ke kriza, ata i thirré, nése t'nevojitet
dicka, ose edhe nése ke festé, atyne u lajmérohesh. Se shognia nuk mvaret prej
takimeve t'pérditshme, po shogniné e ke n'zémér dikun. S'paku e din gé e ki nji njeri,
edhe ai t'ka ty".

Mbas pak vitesh, kur tashmé veg kishte hyré plotésisht né botén e filmit, Begolli béhet
njé prej aktoréve mé té popullarizuar né ish-Jugosllavi. Enver Petrovici thoté se né até
kohé nuk ka pasur njeri gé nuk e ka njohur Faruk Begollin dhe se né Kosové té gjithé
jané krenuar me té.

Njé pjesé té miré té kohés Begolli e kalonte né Klubin e Shkrimtaréve té Jugosllavisé, njé
restorant ku rrinin, ndér té tjera, njerézit e filmit dhe ku béheshin bisedat rreth kontratave,
ndaheshin rolet etj. Ekrem Kryeziu, i cili né até kohé banonte me té né Qytetin e Studentéve,
tregon se si ka pasur telashe gé ta zgjonte Begollin herét né méngjes.

,Ne jetonim bashké né Qytetin e Studentéve dhe nuk ka pasé naté gé Faruku té kthehej
para orés dy apo tre té pasmesnatés. Kur kishte xhirime té filmave, uné e kisha pér obligim
ta zgjoja herét né méngjes. E lidhsha shtratin e tij me njéfaré lloj spangoje dhe e luhatsha
prej distance. E zgjoja prej distance, sepse, nése ishe afér tij, ai gjuante shkelma e grushta,
se nuk kishte gejf té zgjohej".

Aktori i ri, Faruk Begolli, shumé shpejt u bé i adhuruari i shumé vajzave té reja gjithandej
népér Jugosllavi. Aktorja Melehate Qena tregon ta keté njohur Begollin né Beograd, né
vitin 1967, né kohén kur ajo sapo kishte nisur studimet pér aktore. Sipas saj, Begolli ishte
i famshém ngaqé vec kishte xhiruar katér apo pesé filma dhe se graté ,vraponin” pas tij.

,Begollin e kané ndjeké graté e bukura gjithmoné. Shumé femra kané vrapue mbas tij. Dhe
besoni qé ka gené andérr pér secilén femén. Ai gjithmoné ka gené gjentil e i kujdesshém...
Begolli ka pasé shumé femna. Kjo asht e sigurté. Mendoj qé Begolli e ka pasé dhe e ka jetén
e véshtiré. Sepse asht véshtiré té jesh i “zgjedhur”. Atij kurré nuk i kané lané hapésiné qé ai
té zgjedhé. Jo, graté e kané zgjedhé gjithmoné até... Begolli dallon prej Don Zhuanit, sepse
Don Zhuani i ka ndjeké graté, kurse Begolli nuk i ka ndjeké, por e kané ndjeké ato...".

Begolli i famshém ngarendte nga njé shesh xhirimi né tjetrin, ndérsa kohén e pakté té liré,
kur nuk xhironte filma, e kalonte duke béré qejf kafeve me meze, raki dhe duhan, qé do
ta pércjellin pandashém gjithmoné. Begolli, si¢ edhe pajtohen shumica e kolegéve dhe
njerézve gé e kané njohur nga ajo kohég, kishte telashe me vajzat e reja, té cilat i binin né
gjunjé dhe ai véshtiré i higte qafe.

“Sa i pérket femnave, uné nuk kam vrapue mas tyne, pérkundrazi, shpesh m’asht
dashté me ju thangé n'ményrén ma t'kulturueme, ‘nuk po mundem. Kjo ‘nuk po
mundem’ ashté kané pjesé e jetés, kénaqgésisé, bukurisé... Tjetér asht dashunia,
por n'rastet tjera jam mundue gjithmoné me kané fer, me u sjell si gjentélmen, mos
me i ofendue femnat. Kam pasé probleme prej femnave. Ato m'thoshin: pse ti nuk
po m'don, pse ti késhtu, pse ashtu... E uné kam ba sa kam mujté”.

Por, graté kané gené realisht publiku mé i flakté i filmave té tij. Cdo heré, né rastet kur pér
vlerén e ndonjé filmi té tij ka votuar publiku- gra, Begolli gjithnjé ka fituar.

Enver Petrovci thoté se Faruk Begolli i ka dashté femrat dhe se shumicén e heréve atij nuk
i ka béré pérshtypje mosha apo pamja fizike e femrave. Sipas tij, ai i ka dashté té gjitha
dhe ka gené shumé gjentil me to.



Fadil Hysaj thoté se Begolli, asokohe, ka gené si njé lloj “seks simboli’, i adhuruar, sidomos
nga femrat, té cilat, si¢ thoté ai, “e kishin éndérr” Sipas Hysajt, shumé té rinj té asaj kohe
éndérronin té kishin njé karrieré té ngjashme si té Begollit.

Faruk Begolli martohet me Zoja Gjokovigin, njé grua serbe e shkélqyer, pér té cilén ai flet
me shumé respekt. Pér té me shumé respekt flasin edhe kolegét e Begollit. “Ka pasur njé
grua shumé té miré, shumé té kéndshme’, thoté Enver Petrovci. Regjisori Ekrem Kryeziu
e quan “grua té mrekullueshme” Kryeziu nuk kursehet fare me komplimentet pér Zoja
Begollin: “Zoja ka gqené shumé mé e miré se Faruku. Emri i saj éshté Zojé, por ajo vérteté
ka gené zonjé né kuptimin e ploté té fjalés".

Zoja, qé ishte baleriné profesioniste né teatrin “Narodno Pozoriste” té Beogradit, mé voné
do ta marré mbiemrin e burrit — Begolli. Gjaté krejt atyre viteve martesé, ajo ishte, si¢ thoté
veté Begolli, “shtylla e shpisé” Megjithaté, mbas 17 vjetésh martesé, Begolli ndahet nga
ajo. Zoja vazhdon ta mbajé sot e késaj dite mbiemrin Begolli, padyshim, nga respekti pér
ish-bashkéshortin e saj.

N'kéto vitet e fundit nuk flas ma pér dashuning sepse ka ekzistue nji dashuni e
vérteté dhe, si rezultat i saj, edhe nji martesé. Jemi kané 17 vjet bashké. Ajo e ka
mbajté mbiemnin tem. Por, kur mbaron, mbaron, fatkegésisht. Kena mbeté shoké.
Ndigjohemi n'telefon kohé mbas kohe. Ma sé shpeshti jena ndigjue gjaté luftés. Por,
mbasi kuptuem gé té dy jena miré, edhe uné e edhe ajo, filluem me u ndigjue rrallé
e ma rrallé. Jam i lumtun me at’ dashuni, jam i lumtun gé e kam pasé at’ grue. | jam
falenderue gqé ma ka ofrue at’ dashuni t'mrekullueshme, at’ martesé, at’ shogni dhe
at’ copé jete t'mrekullueshme”.

NJE HISTORI MEDIALE

Shumé njeréz, edhe sot e kujtojné njé histori mediale né lidhje me Faruk Begollin. Né vitin
1982, njé deklaraté e tij do té shkaktonte zemérimin e shumé njerézve né Kosové. Né njé
emision televiziv, gé i kushtohej demonstratave té studentéve shqiptaré té vitit 1981, Begolli,
i intervistuar né njé kontekst tjetér, deklaroi publikisht se i pélgente Beogradi dhe se mé miré

pns

e ndjente veten né Beograd. Kjo deklaraté e tij, e perceptuar ndryshe nga c¢'ishte menduar,
krijoi njé zemérim té paparé tek njerézit né Kosové. Shumé nga ta filluan té shihnin tek ai
Jtradhtarin e atdheut” Kjo deklaraté, me preferenca aq té zakonshme njerézore, né rrethana
té atéhershme politike, u kegkuptua dhe u keqginterpretua skajshmeérisht.

Né lidhje me kété deklaraté té tij, mbas disa vitesh, i pyetur nga njé gazeté kosovare, ai
shpjegon shumé qarté téré até histori dhe prapavijén e saj:

“Kurré nuk jam marré me politiké, e as gé& kam ndonjé ambicie té tille. Até
gé e kam théné me até rast, nuk e mohoj. E kam théné se né Beograd kam
kaluar pjesén mé té madhe té jetés. Kam kujtimet e mia, kujtimet e mira, pavarésisht
géndrimeve denigruese té politikanéve té atjeshém ndaj shqiptaréve. Kur e kam pranuar
ofertén e Televizionit té€ Beogradit, nuk mé éshté théné qéllimi i atij emisioni. Mé éshté
théné té flisia pér ményrén se si jam afirmuar né Beograd dhe ¢'ndjeja uné pér
Beogradin. Nuk kam pasur haber se me c¢faré prapavije politike e kishin planifikuar
ata emisionin. Ajo deklaraté imja mandej éshté montuar dhe é&shté “sakatuar”. Sikur
té ishte dhéné e ploté, do té duartrokitesha, por ndodhi ashtu si¢ ndodhi dhe....



Regjisori Ekrem Kryeziu thoté té keté gené i lénduar mbas asaj deklarate té Faruk Begollit:

Nuk mé kujtohet sakté, mund edhe té gaboj, por ajo qé mé ka lénduar, e qé i
ka lénduar té gjithé njerézit rreth tij, éshté se ai ka théné se e ndjen veten né
Beograd si né shtépi té veten dhe se kur i afrohet Beogradit e pérjeton se
po kthehet né vendlindje. Mund té gaboj, por késhtu dicka ka gené. Ndosh-
ta ne kemi gené té irituar nga Beogradi sé tepérmi dhe ¢do fjalé e miré gé flitej
pér Beograd ne e pérjetonim si fyerje kombétare”.

Ish-studenti dhe mé voné kolegu i Begollit, aktori Enver Petrovci, edhe sot thoté té mos e
keté kuptuar se pse njerézit né Kosové jané ndjeré té fyer nga ajo deklaraté e Begollit.

Jshte  ajo koha mbas vitit 1981, kur televizionet dhe gazetarét serbé na
provokonin vazhdimisht. Faruku ka théné gé e ndjen veten miré né Beograd, se ndjehet
si fémijé i Beogradit. Pse jo? Po pse jo? Nuk e di pse njerézit e kané keqgpérdoré kété
deklaraté té tij. As Faruku, por as Bekim Fehmiu kurré nuk e kané mohuar se kané
gené shqiptaré. Me Farukun, né kafe, né rrugé, né teatér apo kudo qgé jemi takuar né
Beograd, gjithmoné kemi folur shqgip mes vete dhe kurré serbisht. Mé né fund, a ka
shqiptar, i cili ka jetuar né Beograd, dhe pér té cilin njerézit kétu né Kosové nuk kané
paragjykime? Njerézit, té€ cilét dikur kané gené krenaria joné, mu nga fakti gé kané béré
emér né Beograd, mé voné jané sharé”.

Por, Begolli edhe tani e thoté té njéjtén gjé pér Beogradin.

,Pavarésisht se dikush mundet me m'kegkuptue ose keginterpretue, uné edhe ma
tutje e due Beogradin”.

Ndérkohé, pér té sqaruar pozicionin e tij prej artisti karshi vendlindjes, né njé intervisté
dhéné njé gazete kroate kohé mé paré, deklaron:

“Kurré nuk kam iké nga rranjté e mia, por nuk kam mendue se kjo asht gjaja ma e
randésishme e jetés teme”

Filozofi Shkélzen Maligi konsideron se nami si yje filmi i Bekim Fehmiut dhe
Faruk Begollit né Beograd né até kohé e ka ndryshuar até perceptimin tradicional
paragjykues pér shqiptarin si genie e huaj né hapésirat jugosllave apo s i “pakulturuar’,

i “prapambetur’, “sharraxhi”. Sipas Maligit, edhe Begolli e edhe Fehmiu ishin béré kult
aktoré té kohés.

“Bekim Fehmiu ishte aktori i paré shqgiptar dhe jugosllav qé depértoi né
kinematografiné botérore, pasi qé luajti kryerolin e Odiseut né filmin dhe
serialin televiziv italian. Ndérkag, Faruk Begolli si i ri u bé yll i kinematografisé

jugosllave dhe, disa vjet mé voné pas themelimit té Kosovafilmit, edhe i
kinematografisé kosovare”.

VDEKJA E NANES

Qé nga dita kur Begolli pér heré té paré ishte larguar me tren pér né Beograd, asnjéheré
smundi té kthehej pér kohé mé té gjaté né Pejé. Nga Beogradi, e mé voné edhe nga
Prishtina, ai e vizitonte t&€ émén kohé mbas kohe. Vizitat u shpeshtuan mbas njé sulmi né
tru, gé nana e tij e pésoi né vitin 1993. Ajo paralizohet dhe, né té njéjtén kohé, ngadalé
kaplohet edhe nga njé lloj skleroze. Qé nga ai moment, Begolli shumicén e kohés e
kalonte prané saj, edhe pse ajo tashmé véshtiré e njihte dhe véshtiré i kujtohej se kush ishte.

M'vetke se kush isha, masandej m'thirrke me emna tjeré, tdjemve, cikave apo n'emnat
e té aférmve toné. Rralléheré ia mbushja mendjen se uné isha Faruku, djali i saj"

Mé voné, gjendja e nanés sé tij pérkeqésohet. Njé dité, teksa Begolli né Teatrin
“Dodona” po bénte regjiné e shfagjes ,Heronjté e kombit”, t& Ymer Shkrelit, e thérrasin dhe e
paralajmérojné se nana e tij po jepte shpirt. Begolli mbérriu para se nana té vdiste. Rreth
saj ishin mbledhur té gjithé: véllezérit, motrat dhe té aférm té tjeré, pérfshiré edhe dajén
e Begollit, Muharrem Pashén.

4 Uné i hyna nén sjetulla, nisa me kajté, me dénesé, mbas pak kohe ajo dha shpirt
n'krahté e mi. Motrat m'ngushéllojshin, por uné kajsha me afsh. Masandej ato fil-
luen me m'qortue, bile m'bértitshin duke m’thané qé ta liroja pér me e rregullue se
do t'shtangohej ashtu si uné e mbaja”.

Mbas viteve té 90-ta, né kohén e turbulencave politike, kontakti i Begollit me shokét e
shkollés ishte mé i rrallé, por asnjéheré nuk u shképut térésisht. Para njé kohe, e téré
gjenerata e klasés sé tij nga fakulteti u mblodhén né njé kafe, pér té kujtuar kohén e shkuar
nga studimet. Nga atje ata e morén né telefon Begollin dhe té gjithé radhazi folén me té:

“U smuva nga qefi. U ktheva shumé mbrapa n'kujtime, e asht shumé véshtiré me u kthye
mbrapa e me kujtue at’ kohé. Fatmirésisht, nga ajo kohé kam kujtime t'mira. Due me i
kujtue ve¢ gjanat e mira nga ajo kohé. Shoku im, Josif Tatic m'thirré vazhdimisht. Kam
friké se me ba me shkue n'Beograd do t'kaj. Nuk due me mendue pér aso gjanash”.

Shkélzen Maligi konsideron se, pér Begollin, vendimi pér té 1éné Beogradin ka gené vendim
shumé i véshtiré. Ai beson se divorci i tij nga gruaja Zoja ka ndikuar né kété vendim, por, si¢
thoté, kjo gjé nuk mund té jeté argument i mjaftueshém.

“Pér arsyet e vérteta pse e ka |éné Beogradin dhe karrierén e yllit té filmit jugosllav, ai nuk ka
folur asnjéheré publikisht. Me famén dhe lidhjet qé ka pasur, Faruku gjithsesi gé ka mundur
ta vazhdojé karrierén e aktorit té suksesshém. Por, ai kishte njé déshpérim personal me



botén ku kishte gené yll, por gé po shembej me té shpejté, duke i hapur rrugén primitivizmit
e fashizmit politik dhe kulturor. Kjo ndjenjé mendoj se ka gené shtytési kryesor pse Faruku
me vetédije filloi njé jeté dhe karrieré té re, i pérgendruar kryesish né “rolin” e profesorit té
aktrimit né Prishtiné".

Pérgjithésisht, Begolli ka gené i pasionuar pas ndejave me shoké. Mbas kthimit né Prishtiné,
né fund té viteve té 80-ta, ai njihet me shoké tjeré té rinj. Shihej shumé shpesh i shoqgéruar
me studentét apo ish-studentét e tij apo me kolegé tjeré. Pér Begollin, shogéria éshté njé
prej gjérave mé té réndésishme né jeté, krahas profesionit dhe dashurisé. Por, shoké té
vérteté ai thoté té mos keté pasur mé shumé se tre apo katér veta.

+Ajo shogni gé formohet n'rini, ajo mbetet, kurré ma nuk ndrrohet. Mundesh mos
me u pa me personin 20 vjet, 30 vjet, por ti e ke shok. Ti ke besé, ke mbéshtetje te ai,
e edhe ai n'ty. Pra, sa ma i ri gé je, ma lehté formon shogni, ma lehté e gjen shokun.
Sa ma i vjetér gé je, ag ma véshtiré e gjen shokun. Uné me kéto vjet' e mia, uné ma
shok, gasi té shpirtit, nuk muj me gjeté.”.

Sipas Begollit, shogéria mé e miré éshté ajo e dy shokéve gé nuk kané profesione té njéjta. Orét
e mundimshme né prova teatri apo sheshe xhirimi, takimet e lodhshme me kolegé dhe njeréz té
zanatit, mund té baraspeshohen me ndejat me shoké jashté profesionit ténd. Dhe, né té njéjtén
kohé&, akumulohesh, sepse percepton informata jashté botés ténde té profesionit.

".Duke u shognue me njeréz jashté profesionit e sheh nji boté tjetér. Kjo gja m'ka
ndihmue shumé, mbasi shognia jeme nuk ka gené e pérbame vetem prej njerézve
t'profesionit. Kam pasé edhe shogning si ta quaj, intime, gé thoné e kam shoké
t'shpirtit”.

Njé prej shokéve té pandashém gjaté viteve té fundit éshté Albert Maloku, me profesion
ekonomist. Ai merret me tregti. Alberti e shogéronte Begollin né ndejat e gjata té rakisé, por
ai edhe tani po pérkujdeset pér Begollin, kur ai éshté i sémuré. Madje, éshté njéri prej njerézve
té rrallg, té cilin Begolli e lejon ta vizitojé né dhomén ku éshté duke géndruar i shtriré.

JAlbertin e kam shok tash, po pérpara kam pasé shoké tjeré. Ai skishte lidhje me
gjanat tcilat i baja uné madje nuk vike as n'premiera t'mia. Hi¢. Thojke se, ato qé i
bajmé na artistat, ai nuk i kapé fort. E uné, tek ma voné e kam kuptue kété gja. N'fillim
u mundojsha me ia shpjegue. Shiko, i thojsha, jam ka e baj kété send, ndigjom pak. Se
kisha nevojé, isha i ri, e ai ndigjojke, ndigjojke e masandej m'thojke: ‘A po e din ti gé
nuk po té marr vesh bash kurrgja. Ti je ka flet krejt pér dicka tjetér. Kallxom pér speca,
ose pér futboll. Por, masandej uné fillova me e pa gé asht shumé e randésishme me
pasé shoké jashté profesionit. Po flas pér shogni t'vérteté, jo pér shogni me té cilét pi
raki. Uné jam kthye n'Prishtiné. Te tané i njoh, kané gené studenté t'mi. Shognohem
me ta, jam edhe n'kafe e edhe n'mésim me ta. Gati gjithkund. Por, uné kam gjeté nji
tjetér shok, i cili aspak nuk merret me kété puné, e i cili as n'teatér nuk ka shkue deri
sa nuk mé ka njofté mue. Merret me tregti njeri, dhe na kur rrimé, as ai nuk flet pér
tregti, e as uné nuk flas pér art. E kemi nji jeté dhe nji muhabet krejt tjetér. Kjo don
me thané, se uné e kam nxané ndoshta trenin e fundit para dhjeté a pesémbédhjeté
vjetve me e ba edhe nji shok, ama tamam me i thané shok”.

Nganjiheré m’'kaplon malli pér kohén kur jam kané i ri, kur kam xhirue
filma, kur kam shkue nga nji vend xhirimi né tjetrin népér krejt
ish-Jugosllaviné”

Njé karrieré e shkélgyeshme né film. Né vitet e arta té kinematografisé sé ish-Jugosllavisé,
Faruk Begolli ishte njéri prej aktoréve mé té adhuruar nga publiku dhe mé té kérkuar nga
regjisorét e filmit jugosllav, por edhe kosovar. Regjisorét provokoheshin nga sharmi i tij
dhe nga ngrohtésia gé ai u jepte personazheve té filmave. Aktor i ri, me plot energji dhe
sens loje, Begolli me njé shpejtési marramendése u bé njé yll filmi.

Deri mé tash ka luajtur né afro 70 filma, artistiké e televizivé, metrazhesh té ndryshme, té
prodhuar nga shtépi filmike e televizione gjithandej ish-Jugosllavisé. Kishte role kryesore
por edhe episodike. Me pak shpérblime té réndésishme, Begolli shpérblimin mé té madh
e ka marré nga publiku gjithkund ku jané shfaqur filmat e tij. Fama dhe popullariteti i tij
nuk u shuan asnjéheré. Madje, popullariteti i tij vazhdon edhe tash kur publiku e sheh
Begollin shumé rrallé népér filma.

“Né akademi kam hy krejt i pa dije, i pavetédijshém se cka po ndodh né botén e
filmit. Né até drejtim jam kané krejtésisht naiv apo virgjin. Késhtu gé& uné nuk kam
pasé ndonji idol. Natyrisht, kishte aktoré té cilét i doja. Né até kohé uné kqyrsha ma

44 sé shumti filma western. E masandej, shembull m‘asht ba Bekim Fehmiu. Se kur
u pranova né akademi, ai njihej si legjendé né punén e tij. Bile, m' patén lodhé tuj
m'thané: ehhh, Bekimi punon. E uné isha nji njeri krejt ndryshe. Nji njeri gé ma shumé
m'interesojke shognija e kafja sesa puna. E ata, profesorat, m'thoshin: Bekimi nga tri
apo katér oré ndité ushtron. E masandej uné e pyetsha Bekimin (se ai vértet m'ka
ndihmue shumé dhe m'ka prité miré né até fillim): a pérnjimend punon ka katér oré?
E ai ma kthejke: jo katér, por pesé oré punoj...”

Né vitin 1966, kur Begolli ishte ende né vitin e dyté té studimeve, regjisori i njohur
jugosllav, Veljko Bullajig, e vizitoi Akademiné e Arteve né Beograd, me shpresén qé té
takonte aktorin, té cilit do té mund t'ia besonte rolin kryesor né filmin e tij “Shikimi né
bebézén e diellit” Begolli, kur takohet me t& mundohet ta mbulojé gojén, duke dashur
t'i fshehé dhémbét e réné. Bullajig, i cili e kishte kuptuar ndrojtjen e artistit té ri, i kishte
théné: “E di gé nuk i ke dhémbét, gesh lirisht” Gjithcka kishte pérfunduar shpejt. Begolli
kishte hequr doré dhe as gé kishte éndérruar mé pas se mund té keté ndonjé rezultat nga
vizita e kétij regjisori.

“Uné hoga doré, se nuk besojsha se ka me m'zgjedhé bash mue, se thojsha: a e
merr njeri n'film nji artist té ri e pa dhambé”

Por, mbas pak muajsh, Begolli ishte ftuar né prova xhiruese. Né ato prova takohet me
konkurrenté tjeré, artisté té njohur té asaj kohe, té cilét po provoheshin pér té njéjtin rol
dhe pér disa role tjera té filmit. Né kéto prova xhirimi, Begolli ballafagohet pér heré té paré
me njé puné profesionale dhe me njé ekip profesionistésh. Vesh kostumet e personazhit
dhe del pérballé aktoréve tjeré, duke u munduar té gjejé pérngjasimet me personazhin,
gé regjisori po besonte se i pérshtatet Begollit. Pér partner kishte Bata Zhivojinoviqin,
njé aktor i njohur i asaj kohe, ndérkohé gé konkurrenté pér rolin gé ai po e provonte
kishte aktorét e famshém: Bekim Fehmiu, té cilin Begolli asokohe e adhuronte dhe Rade
Sherbexhiné. Njé skené provuese e pati edhe me veté Bekim Fehmiun. Prandaj, edhe
ndihej i emocionuar dhe jo sa duhet né formé.

Personazhi gé interpretonte Begolli ishte njé djalé i ri, i cili i ndihmon njé partizani té
sémuré nga tifoja pér té kaluar matané njé pylli, té cilin armiku vazhdimisht e géllonte me
granata. Ngjarja zhvillohej népér terren té véshtiré, né njé dimér me boré.

“Gjaté provave, regjisori m'thojke: ‘Ti s'po dijshe kurrgja’ E uné njimend nuk dijsha
kurrgja, se hala isha n'vitin e dyté n'studime. Prandej, regjisorit iu pérgjegja me kéto

fjalé: ‘Po, nuk po di asgja, se nuk i kena mésue kéto gjana hala™.

Pas késaj ngjarjeje, Begolli kthehet né Beograd i zhgénjyer dhe i pashpresé. Megjithaté, doli
se provokimet e regjisorit Bullajiq ishin jo té njémendta. Mbas njé muaji, Begolli befasisht
merr vesh se i é&shté besuar roli, pér té cilin kishte béré provat e xhirimit. Natyrisht, besimi
gé i ishte dhéné e béri té ndjehej si njé aktor i vérteté. Njé gazeté asokohe shkruante pér té
né njé qoshe té gazetés.

“Ecsha rrugés dhe shikojsha a po m'shohin té tjerét, a po e diné kalimtarét se uné
isha Faruk Begolli, ai pér té cilin po shkruente gazeta até dité. Edhe, tané kohén,
mendojsha se qysh me ju tregue: hej, a po m'shihni, uné jam ai pér tcilin ka shkrue
gazeta. E shkrimi, né fakt ishte né nji skaj t'gazetés dikun me pak rreshta”.

Xhirimet béheshin né Zagreb. Begolli udhétoi atje dhe iu bashkéngjit ekipit té filmit. Kishte
edhe njé motiv mé shumé: po paguhej shumé miré pér rolin. la lyejné flokét. Brenda njé
kohé té shkurté ia vuné edhe dy dhémbét e pérparmé, gqé i mungonin. Ditét e para, para
fillimit té xhirimit, Begolli ndjehej si mbret i vérteté, i rrethuar nga cikat e reja dhe nga
shkrepétimat e foto-aparateve té gazetaréve, té cilét e ndignin gati né ¢do hap.



Megijithaté, kjo “idilé” e tij mbaroi shpejt, sapo filluan xhirimet. Pér fatin e keq
té tij, eksperienca e paré e tij me filmin ishte e hidhur, ag e hidhur, sa ai njé heré
mendoi ta braktisé pérfundimisht profesionin prej aktori dhe té kthehet pérgjithmoné
né Pejé. Raportet me regjisorin u tendosén skajshmérisht. Si debutues, pa kurrfaré
pérvoje né zanatin e ri, Begolli ndihej i frustruar dhe aspak i pérgatitur pér t'u ballafaquar
me telashet, gé sa vinin e shtoheshin.

“Metoda” e regjisorit, & punén me aktoré ta drejtonte me britmé e nervozizém, gati sa
nuk e “cmendi” Begollin. | dukej se jeta po i béhej ferr. Pér njé moment mendoi ta prishte
kontratén dhe té gjente para diku pér t'ia kthyer regjisorit. Déshironte ta thérriste t& émén
dhe t'ia kérkonte té hollat, por nuk vendosi dot. Krejt kjo dukej puné shumé e komplikuar.

“I vetmi film, ku gjaté xhirimit nuk kam pasé asnji lloj knaqgésie ka gené ky film. Si ka
fillue filmi, jeta mu pat ba ‘ferr, se m'bértitke regjisori. Por, uné vérteté nuk ditsha
kurrgja, nuk e njifsha as teknikén e filmit e as aktrimin. Mendojsha me iké prej ekipit,
po kah me iké se, qysh me ia kthye paret e me ia lané filmin. Me nji fjalg, filmi i paré
ka gené veg ferr”.

Begolli, i cili gjaté xhirimit té kétij filmi té& paré po festonte ditélindjen e tij té njézeté e dyté,
njé dité zihet keqa me regjisorin, i cili edhe e akuzoi si “té patalentuar” dhe “frikacak”
Begolli, mbasi i vérsulet regjisorit, ikén né mal, dhe atje do té qajé i thyer dhe i pashpresé.

“Né pyll erdhi dhe mé mori Bata Zhivojinoviq bashké me gruen e tij. Ata m’pruné ndhomén
ku rrija dhe filluen me m'folé duke mdhané guxim dhe duke m'inkurajue. Masandej i
kénduem disa kangé t'dhimbshme bashkarisht. Kurré skam me e harrue até naté”.

Né ditét né vijim, Begolli dhe regjisori Bullajiq e shikonin me plot nervozizém njéri- tjetrin, por
asnjéri prej tyre nuk provonte ta prishé kontratén. Me sa duket, té dy ishin té vetédijshém pér
pasojat e njé veprimi té tillé.

Muajt né vazhdim u béné pak mé té relaksuar dhe bashképunimi me regjisorin po
stabilizohej. Pér shkak se i ishte kundérvéné “tiranit’, Begolli shihej me admirim nga
kolegét tjerg, té ciléve regjisori poashtu shpeshheré ua sillte shpirtin né fyt.

Kjo pérvojé e kege gjaté xhirimit té paré béri qé Faruk Begolli pothuaj asnjéheré té mos i
shikonte filmat e tij. Dhe, fatmirésisht, kjo pérvojé e kege né filmin e paré, nuk u pérséritet
kurré mé. Begolli né xhirimet e filmave tjeré gjente vetém kénaqési dhe asnjéheré mérzi.

Kur e éma e Begollit e pa pér heré té paré té birin e saj né filmin “Shikimi né bebézén e
syrit’, ku Begolli luante njé té sémuré nga tifoja, u sémur dhe éshté dashur ta ¢ojné né
spital. Ajo nuk ka mundur ta duronte dot “vdekjen filmike” té té birit, sepse asaj i éshté
dukur si njé vdekje e vérteté. Zanatin e té birit e quante si “té mallkuar”.

“Asaj i kané dhimbté shumé plagét dhe vuajtiet e mia n'filma. Prej asaj kohe ajo
asnjiheré s'ka dashté me i pa filmat e mi”.

Planet e tij t&¢ méhershme pér ta braktisur zanatin e aktrimit dhe pér t'u kthyer né Pejé te
nana, u avulluan shpejt. Pérvoja e hidhur prej filmit té paré, ngadalé mbeti si njé ngjarje e

largét, ndérkohé qé trysnia pér té ecur tutje i vjen mbas njé oferte té dyté pér té luajtur né
njé film tjetér té radhés. Ishte ky rasti kur tek ai u ngjall “demoni” i aktorit. Sérish gati sa
nuk ngulfatet nga entuziazmi. Rishtas fillon e ndjen brenda vetes dellin prej aktori, dicka
i thoté se duhet nisur edhe njé sfid€, edhe njé aventuré.

Filmi i dyté, né té cilin luan Begolli, quhet “Endrra’, me regji té Purisha Gjorgjeviqit, i cili
asokohe ishte njé regjisor i njohur. Ankthi i filmit té shkuar mbulohet dhe lihet anash.
Begolli filloi xhirimet e filmit té dyté dhe késaj radhe bashképunimi me regjisorin ishte
i shkélgyer. Madje, regjisori po entuziazmohej me punén e Begollit. Xhirimet shkonin si
éshté mé sé miri dhe ekipi shfagej tej mase i relaksuar.

Mbas rolit té dyté, vjen roli i treté, i katért... Begolli nis e béhet aktor i kérkuar. Si né ata filmat
western, ku banditét ndigeshin nga policia me pamfletet e shkruara “wanted”. Prandaj,
dukej se edhe pér Begollin regjisorét sikur kishin 1éshuar njé fleté-kérkim me mbishkrimin
“e duam né film" Faruk Begolli, shkruante njé revisté e atéhershme jugosllave, i takon
grupit té aktoréve gé né fillimet e hershme té karrierés i jané dhéné filmit.

Mungesat né akademi konsideroheshin si “mungesa me arsye” nga profesori i klasés sé
tij dhe Begolli nuk kishte ndonjé telashe. Madje, ai mori edhe rolin kryesor né shfagjen
studentore té vitit té dyté: “Fémijét e diellit’, t& M. Gorkit. Por, ky do té jeté njé nga rolet e
tij té rralla né teatér. Pérgjithésisht, mbas késaj kohe ai refuzonte rolet gé i ofroheshin pér
skené. Kjo pér shkak té angazhimit té¢ madh qé kishte né filma. Edhe fakultetin e kreu me
pauza té shkurta ndérmjet.

Nga fillimi i karrierés prej artisti, Begolli mban mend njé takim pérshéndetés me Titon,
ish-presidentin e Jugosllavisé. Mbas filmit “Beteja e Neretvés’, té regjisorit Velko Bullajiqg,
Tito kishte shprehur déshirén té pérgézonte ekipin e filmit.

Mbas aplaudimit té publikut pér filmin, aktorét dhe ekipi ishin rreshtuar pér ta pérshéndetur
té famshmin e asaj kohe, Shokun Tito. Radha e artistéve niste me ata gé kishin role dytésore
pér té pérfunduar me té tjerét gé ishin né rolet kryesore. Begolli ishte i treti nga fundi. Tito po i
pérshéndeste té gjithé me radhé, ndérkohé qé Begolli po dridhej nga entuziazmi.

“..Edhe ai erdhi te ungé, me ato dorézat e tij. Uné po e kqyri, por po e shoh gé ai fare
nuk po kqyr n‘mue, po syté i kishte dikah larg. Ma zgjati dorén dhe m'foli: ‘Simpatican
si ti, mladic ‘(Simpatik je ti, djalosh), dhe vazhdoi tutje. Uné kam kujtue gé ai as qé po
m'kgyr, e le ma me e dijté se kush jam. E tash, pse e ka dijté ai: ai nuk ka pasé film gé
nuk e ka pa. Te tané filmat toné asht ulé dhe i ka pa. Kemi gené nji dité mysafir té tij.
Té paktén nji heré gjaté festivalit, nése jo dy heré, ka ardhé dhe i ka pa filmat".

“Pér shumicén e aktoréve té gjeneratés sé tij éshté ngjarje e shénuar kur marrin njé rol
né ndonjé film, ndérsa, pér Faruk Begollin, éshté ngjarje e shénuar kur nis njé film pa té’,
shkruante njé gazeté e vitit 1976. Né vitin 1976, kur Begolli kishte 33 vjet, mbrapa kishte
té xhiruar saktésisht 33 filma artistiké. Né até kohé, né ish-Jugosllavi xhiroheshin aférsisht
16 filma né vit. Begolli ishte patjetér né ndonjérin prej filmave gé xhiroheshin. Ai ishte
pothuaj i pashmangshém. Puna né film atij i sillte kénagési.



“Sa ma shumé gé t'luen n'filma, aktorit ag ma shumé jeta i bahet ma e mir§ ma e
lumtun. Kjo asht ajo ana e miré. Megjithaté, ekziston edhe ajo ana tjetér, qé sjellé
nji jeté té véshtiré, t& mundimshme, té pasigurté, me neté té tana pa gjumé me
nji jeté kryesisht jashté shpisé dhe familjes. Késhtu qé asht e lidhun kénagésia
me pakénaqgésiné”.

Begolli luajti edhe né disa filma té suksesshém televizivé. Né vitin 1972, luajti né filmin televiziv:
“Té ngujuarit’, film ky né gjuhén shqipe, i prodhuar nga Radio Televizioni i Beogradit -
redaksia né gjuhén shqipe. Skenarist dhe regjisor i kétij filmi ka gené Ekrem Kryeziu, miku i
studimeve té Faruk Begollit. Pérpos Faruk Begollit, né “Té ngujuarit” luanin edhe Melihate
Ajeti, Shani Pallaska, Istref Begolli etj. Regjisori Kryeziu bashképunoi me Begollin gati né té
gjitha projektet e tij filmike t& mévonshme, pérfshiré edhe: “Kur pranvera vonohet’, “Epoka
para gjyqit’, “Buka e hidhur’, “Darka e dreqit’;, “Dashuria e Bjeshkéve té Nemuna” etj. Pér
sa u pérket filmave té tij, Kryeziu konsideron se ka béré pérzgjedhje té& miré, sidomos me
Faruk Begollin né rolin e Abdyl Frashérit.

“Nése ndonjé heré kam béré ndonjé pérzgjedhje té miré té roleve pér filmat e mi, atéheré
ajo éshté pérzgjedhja e Faruk Begollit pér rolin e Abdyl Frashérit".

Né Televizionin e Prishtinés Begolli, gjithashtu, luajti né dramén televizive: “Fluturimi i
micakut’, té regjisorit Emin Halili.

Njé film, i cili do t'i sjellé shumé popullaritet Begollit éshté “Dashuria e paré’, me té cilin
fillojné e krijohen klubet e adhuruesve té filmave té Faruk Begollit né téré ish-Jugosllaviné.
Popullariteti i Begollit mbas kétij filmi arrin kulmin. Dera e banesés sé tij pér cdo méngjes gati
bllokohej nga njé thes letra, té cilat vinin nga adhuruesit e tij anembané ish-Jugosllavisé.

Filma tjeré té réndésishém té asaj kohe, né té cilét luajti ai jané edhe: “Proka’, me skenar
té Eqrem Bashés e né regji té Isé Qosjes, “13 Korrik” i regjisorit Radomir Saranoviq e né
té cilin luan edhe Rade Sherbexhija, pastaj filmi “Pérroi vérshues’, me skenar té Petrit
Imamit e né regji té Besim Sahatciut, “Ruajtési i plazhit né kohé dimri’, i regjisorit Goran
Paskaljevig, “Pavle Pavloviq’, i regjisorit Mladomir ‘Purisha’ Gjorgjevig, “Valteri mbron
Sarajevén’, i regjisorit Hajrudin Krvavac, “Beteja e Neretvés” i regjisorit Veljko Bulajiq,
“Atentati i Sarajevés’, né regji té Fadil Hagjiqit, “Operacioni Beograd’, i regjisorit Zhika

Mitrovig, “Uka i Bjeshkéve té Nemuna’, me skenar té Abdurrahman Shalés dhe Murteza
Pezés e né regji t&¢ Miomir Stamenkoviqit. Pérpos Begollit, né kété film luajné edhe: Ljuba
Tadiq, Abdurrahman Shala, Josif Tatiq, Vesna Krajina, Branko Plesha, Melihate Ajeti et;.

SULMITKUQ

“Sulmi i kuq’ i regjisorit Predrag Goluboviq, ka né prapavijé njé histori interesante. Bazohet
né njé histori nga Lufta e Dyté Botérore, sipas rréfimit té Ali Shukrisé, ish-politikan kontravers
dhe antishqgiptar, pjesémarrés né Luftén e Dyté Botérore. Ngjarja e filmit ndodh né Minierén
e Trepcés dhe flet pér njé grup minatorésh, nga té gjitha nacionalitetet e ish-Jugosllavisé, té
cilét kryejné aksione diversante kundér forcave gjermane. Filmi shquhet nga humori i z, asilloj
¢faré mund té kené mbase vetém njerézit, té cilét jané mésuar me frikén nga vdekja.

“Nja tre budallé i kané cue hava nja tre bandera dikund né Trepc¢é. Dhe, kjo gja asht
konsiderue si aksion i madh. Edhe tash, po bahet filmi”.

Filmi ishte prodhim i ,Avala Film“ dhe i Kosovés, e né rolet kryesore luanin: Bata Zhivojinoviq,
Boris Dvornik, Abdurrahman Shala, Xhevat Qena, Bert Sotlar, Faruk Begolli, Shani Pallaska,
Olivera Katarina, Istref Begolli, Ragip Loxha, Adem Mikullovci, Skender Radotina, etj. Filmi
u realizua pér afro 50 dité. Punohej rreth 16 oré brenda minierave té Trepcés.

“Skenari ka qgené ky: 6 dasa jané té dashunuem né nji femén, gé luhej nga Olivera
Katarina. Bile, uné isha ma i dashunuemi n'té€. Uné e luejsha nji piktor. Ishim shtaté
komunista. Xhevat Qena ka luejté pér mrekulli. Ishte fantastik. Na ka shti n'xhep té
vogél krejt neve tjeréve. Edhe e bamé filmin”.

Menjéheré mbas montimit, filmi pérzgjidhet pér té marré pjesé né festivalin e atéhershém
té filmit né Pulé. Ky do té ishte prezantimi i paré publik. Njeréz nga Bashkésia e Interesit té
Kosovés nisen pér né Pulé, mbasi filmi ishte i ko-prodhuar nga Kosova. Ata, deri atéherég,
nuk e kishin paré filmin, ngaqé realizimi i tij ge béré né "momentin e fundit” Né Pulé,
para se té shfagej para publikut té gjeré, filmin e shohin pérfagésuesit nga Bashkésia e
Interesit. Ata nuk ndahen fare té kénaqur, prandaj edhe kérkojné qé filmi té mos shfaget
né festival.

“Sidomos Ali Shukria ka gené kategorik gqé filmi mos me u shfagé. Ai ishte shumé i
idhnuem se ‘roli’ i tij né film nuk ishte kurrkund. Rréfimi i tij ishte ndérrue gati krejt.
Na ishim shtat cara, gé ia kanim nanén njé miniere. E kéta, n'festival t& Pulés donin
me e ndalue filmin. Por, ishte nji problem, mbasi filmi ishte ko-prodhim. Dhe ata té
4Avala Filmit” u thoshin kétyne té Kosovés: ju, nése doni, ndalojeni atje n’Kosové,
por kétu ne duem me e shfaqé. Edhe, cka po di.. Tash kéta tanét me siguri kané
nis€é me u ankue, e ato lidhjet politike e cka po di uné. Mue sum kércitke. Flejsha
tané ditén e pijsha tané natén. E haber s’kisha se cka po ndodhé”.

Tito, né njérén prej atyre ditéve, pasi ishte zgjuar prej gjumit té dités, sipas zakonit,
kérkoi ta shihte njé film né kino-sallén e tij. Sipas ,rregullit’, pér ¢do film té ri jugosllav
gé ai e shihte, ftonte edhe politikané té tjeré, té cilét né até kohé mund té kené gélluar

pér pushime né Brione. Zakonisht, kur ai ka paré ndonjé film té prodhimit kroat, ka ftuar
politikanét kroaté... té Sllovenisé.. t& Kosovés... Dhe, até dité, kur ai vendosi ta shihte
filmin e ri ,Sulmi i kuq’, ftoi si mysafir funksionarin a larté partiak kosovar, Fadil Hoxha
me bashkéshorten, Vahiden.

+.Edhe, e ka kqyré filmin bashké me Fadilin e Vahiden. E ka kqyré Tita filmin miré e
me lezet deri n'fund. Se, kaniheré, nése nuk i ka pélgye, nuk e ka kqyré deri né fund.
Por, thoné nuk ka pasé gati film gé nuk e ka kqyré. Ka gené njeri gé e ka dashté
filmin. Mbasi ka pérfundue filmi, Tita i ka thané tuj keshé Fadilit: ,Dobar ti je film,
Fadile”. (Fadil, filmi asht i miré). Mbas kétij lavdérimi qé Tito i bani filmit, Vahidja,
grueja e Fadilit, lidhje mbas lidhje, e ku e dij se si, ka mbérri me u thané kétyne
t'Bashkésisé sé Interesit, t'cilét dojshin me e ndalé filmin né Pulé: ,Rrini, mos hani
mut” E ata, po até dité u larguen nga festivali”

Vlen té pérmendet fakti se, né festivalin e Pulés, “Sulmi i kuq” ka fituar ¢mimin e treté
té jurisé.

VITETE VESHTIRA

Né Vitin 1977, Faruk Begolli luajti rolin kryesor né filmin “Vite té véshtira’, i prodhuar nga
“Sutjeska film", regjiné e sé cilit e béné Zhika Ristiq dhe Ravil Batirov. Xhirimi i kétij filmi
filloi me 12 Shtator 1977, kurse xhirohet né Tashkent (BRSS) dhe né Jugosllavi.

Njé telefonaté diku rreth mesnatés. Zoja Begolli, ish-gruaja e Faruk Begollit, ngre kufjen.
Dégjon bashkébiseduesin, geshet dhe mandej i tregon té shoqit: po té thérrasin nga
Tashkenti. Begolli e merr kété gjé si njé lojé. Megjithaté, pak mé voné bindet vértet se
ishte regjisori Zhika Ristig, i cili e kishte marré né telefon nga njé qytet aq i largét. Ekipi né
Tashkent kishte paré filmin, ku kishte luajtur Begolli: “Dervishi dhe vdekja’, me cka edhe
kishin vendosur tia ofronin rolin kryesor, até té Aleksander Dragovica-s. Béhet fjalé pér
rolin kryesor né filmin: “Vite té véshtira’} bashképrodhim jugosllavo-sovjetik. Skenarin
e kétij filmi e kishin shkruar Zhika Ristiq dhe Oljusha Adisheva. Begollit i kérkohej qé
brenda dy ditéve té udhétonte drejt Tashkentit. Ai kishte dilema. Frika nga aeroplani po e
mundonte. Nga shpjegimi i shkurtér, kishte kuptuar se roli, té cilin do té luante, ishte i
mrekullueshém. Mé né fund, kishte vendosur té shkonte. Por, para se té nénshkruante
kontratén, kishte insistuar té lexonte skenarin. | besonte regjisorit Ristiqg, por, si¢ thoté “puna
éshté puné” Begolli arriti né Tashkent mbas dy ditésh, ashtu si¢c edhe ishte kérkuar nga ai.

“Cka té them. Frikésohem shumé nga aeroplani dhe pérpigem qé té mos fluturoj,
nése ve¢ kjo gja asht e mundun. Fluturimet ma t'gjata deri atéheré i kam pasé nga
45 minuta, ndérkohé qé fluturimi Beograd - Moské — Tashkent zgati shtaté oré”.

Mbasi lexon skenarin, Begolli kupton se roli i tij ishte “njé rol mbas té cilit vrapojné té
gjithé aktorét dhe pér té cilin duhet pritur e pritur”.

Mbas atij udhétimi té lodhshém, ditét e para né Tashkent i kaloi i shtriré, ndjehej i dérmuar
nga lodhja. | dhembte kryet, dhe kémbét i ishin mpiré, gati sa nuk i ndjente.

,Shetitsha népér dhomé si luani n'kafaz. Lexojsha tekste, gazeta dhe gjithcka qgé
m’binte népér duer. Késhtu deri n'agim”.

Mbas leximit té skenarit, Begolli kérkoi 15 dité kohé& gé té njihej me shprehité dhe
zakonet e njerézve, prej nga vinte personazhi né film. Kjo kérkesé e tij u plotésua pa fjalé.
Gjaté pesémbédhjeté ditéve né vijim ai shétiti népér muze, galeri, katunde, tregje, dasma,
medrese, e ku jo. Kéto vizita i ndihmuan qé sé paku pjesérisht té njihej me rrethinén dhe
me ményrén e jetesés né Uzbekistan. Begolli ruan kujtime té mira nga koha e kaluar atje.
Njerézit atje, shpjegon Begolli né njé intervisté té tij té asaj kohe, kur kuptonin gé ne ishim
nga Jugosllavia, tregoheshin edhe mé dashamirés.

Xhirimet filluan né fund té muajit shtator. Ekipi i filmit ishte i pérzier. Pérpos aktoréve nga
ish-Jugosllavia, kishte edhe shumé aktoré tjeré nga Uzbekistani, Turkmenistani e Moska.

Personazhi té cilin e luante Begolli fliste serbisht, ndérsa aktorét tjeré nga shtetet e BRSS
—sé flisnin rusisht. Né ekip mbretéronte njé atmosferé shumé e miré pune dhe shogérimi.
Gjithcka funksiononte miré dhe té gjithé e kuptonin njéri — tjetrin. Njé muaj e gjysmé
xhirime kishin kaluar rrémbimthi. Atje Begolli ishte njohur me njeréz té mrekullueshém,
si dhe profesionalisht kishte pasur njé eksperiencé té shkélgyer, me ¢'rast aktori ishte
“gendra”. Regjisorét e filmit, Ravil Bahtirov dhe Zhika Ristig, shpeshheré punonin me oré
té téra me aktorét pér té kapur njé kuadér té vetém. Begolli gjaté asaj kohe shoqérohej
me aktorin e njohur nga Turkmenistani, Artikom Xhanom, me té cilin thoshte se kishte
kénaqgési té luante. Partnere e Begollit né kété film ishte njé aktore e re nga Tashkenti,
Aljmira Ismailova.

Po kush ishte Aleksandar — Sasha Dragoviq, personazhi, té cilin po e luante Begolli? |
lindur né njé fshat té vogél, ai hyn né Luftén e Paré Botérore né moshén gjashtémbédhjeté
vjecare. Bashké me té véllané e tij mé té vjetér, té cilin né film e luante Zlatko Martingeviq,
zihen rob. Kampi i tyre ushtarak ndodhej afér kufirit me Rusiné dhe ata, bashké me njé
grup té burgosurish, ikin né Rusi, ku edhe i bashkohen armatés ruse. Marrin pjesé né
Revolucionin e Tetorit dhe e vazhdojné luftén deri né fund, deri né thyerjen pérfundimtare té
trupave kundér-revolucionare. Eshté e njohur botérisht se né ato luftime kané marré pjesé
rreth 35 mijé ish-jugosllavé. Personazhi té cilin e luan Begolli ka shumé transformime, té
brendshme dhe té jashtme. Aleksandri futet brenda radhéve té kundérrevolucionaréve
me mision té caktuar. Aty ai njihet me njé vajzé té re, e cila kérkonte té hakmerret pér
vrasjen e babait té saj.

“Rolin e vajzés e luan né ményré té shkélgyeshme Almira Ismailova. Mbas njé
dashurie té shkurtér, filmi pérfundon tragjikisht me vrasjen e vajzés. Aleksandri,
para se té niset né detyrén e fundit, ka kété dialog: ‘Sasha, kétu pérfundoi gjithcka.
Kam dégjuar se revolucioni ka filluar edhe né Kiné. A té shkojmé bashkérisht edhe
atje’? ‘Shok, do té shkojmé. Megjithaté, sé pari mé duhet té shkoj né shtépi. Ka kohé
té gjaté gé nuk e kam paré vendlindjen dhe asnjé té aférm. Vetém edhe njéheré dua

ta shoh vendlindjen, shtépiné dhe fushén rreth saj, lumin, vetém kéto”.

Begolli ishte vértet i pérkushtuar dhe sé tepérmi i dhéné mbas filmit. Ai, thjesht, e donte
filmin. Sipas tij, edhe jeta edhe puna duhen paré si lojé. Si njé lojé gé té jep kénagési.



“E due profesionin, e due aktrimin se ai m’jep kénaqgési. Lojé, gé té bjen kénaqgési.
Jo kritika, ose publiku ose.. Jo, jo, si lojé qé i kénag nevojat e mia t'mbrendshme.
Pra, krejt cka kam punue, kam punue me kénaqési. Cdo heré, kur e kam marré ak-
trimin si ‘lojé, kam ba role t'mira. E kur kam dashté me i ba rolet ashtu, me analiza
e ku ta di uné, kam ba role ma tdobéta. E, kur ju gassha rolit si lojé, gjithmoné kam
gené ma kreativ, ma i liré, me imagjinaté ma t'zhvillueme... m'punonte truni”.

Pér sukseset e tij, Begolli mendon se ka pasur edhe fat. Sipas tij, fat ka gené angazhimi
né filmin e paré, por edhe né disa nga filmat tjeré té réndésishém.

“.Fillojsha nji film pér dy dité. Té nesérmen m'lajméruen ‘jo, nuk ke me Ilujté
Normalisht, u zhgénjeva e cka po di uné. Dhe, shkova n'kafe, se uné njeri i kafes
jam. Kur jam déshprue, nuk kam shkue n'teatér a n'galeri me vujté, po n'kafe. Edhe,
shkova n'kafe, aty me plot tjeré dhe me nji regjisor, qé ia niske filmit t'vet pér pesé
dité. E uné me té as gé folsha. Té nesérmen, ai po m'thirré dhe po ma ndan rolin
kryesor. Masandej, e kam pyet se si e ¢cka u ba gé ndodhi kjo? At' dité n’kafe me té
ishin edhe vajzat e tij dhe grueja. Ato m'kané lavdérue agq shumé, sa gé ai té nesér-
men m'ka thirré. Késhtu qé e humba nji rol, por e fitova nji tjetér. E, ky qé e fitova
ishte shumé ma i miré se ai qé kisha humbé. Pra, a nuk asht fat ky? Uné nuk besoj né
horoskop e n'kéto yjet, po, megjithaté, dicka,pshtjellet’ dikund, e nuk varet prej teje”

Pa asnjé dyshim, Begolli po pushtohej térésisht nga bota e filmit. Pérve¢ roleve né film,
ai ishte mjaft aktiv edhe né ngjarjet tjera rreth filmit. Pér njé kohé té caktuar ai ka gené
Kryetar i Lidhjes sé Artistéve té Filmit té ish-Jugosllavisé. Ndérkohé, né vitin 1980, ai u bé
drejtor i “Takimeve té filmit” Nish-80. Cuditérisht, shkruante njé gazeté né vitin 1980, sivjet
asnjé nga rolet e Faruk Begollit né filma nuk éshté nominuar pér ¢mim né festival, prandaj
ai edhe éshté zgjedhur té jeté né krye té jurisé né festivalin e Nishit. | ¢liruar nga ndjenja e
prities dhe ethet e ndarjes sé shpérblimeve, ai ka gené njéri prej mysafiréve mé gazmoré
dhe mé té hareshém, shton gazeta.

Ai u bé vizitor i rregullt né shumicén e festivaleve, pasi shumé rrallé ndodhte gé né njé
festival filmi né ish-Jugosllavi té& mos shfagej ndonjé film ku kishte luajtur ai.

Begolli, gjaté asaj kohe punoi me regjisoré té ndryshém. Pérpos, né filma artistiké té
metrazhit té gjaté, ai luante edhe né filma té shkurté, por edhe né drama televizive. Ndér
rolet mé té ¢muara né filma té shkurtér, Begolli pérmend filmin “Biografia e ushtarit
Shulc”. Protagonisti éshté njé ushtar gjerman, i cili kundérshton urdhrin e eproréve pér
masakra ndaj civiléve (flala éshté pér Luftén e Dyté Botérore) dhe ai pastaj edhe veté
pushkatohet bashké me civilét. Eshté njé biografi e vérteté. Ky film ka pasur njé sukses
té madh ndérkombétar. Kritikét patén vlerésuar jashtézakonisht shumé rolin e Begollit né
kété film.

Né Bilten-in gé e botonte Festivali i Pulés, né vitin 1979, ndér té tjera shkruante: “Faruk
Begolli ka mbérri kulmin e tij si aktor né filmat vendoré, né té cilét, kéto vitet e fundit, arriti
té realizonte role té shkélgyeshme dhe interesante. Eshté i dashur pér publikun e Pulés, i
cili ¢do film té tij té ri e pret me vémendje té posacme”.

Por, jo té gjitha rolet qé i jané ofruar ai ka pranuar t'i luajé. Begolli, mu né até kohé kur ishte
tejet i kérkuar, gjithnjé e mé shpesh niste e refuzonte ofertat e regjisoréve. Begolli kujton
faktin se nga disa prej roleve episodike ndonjéheré ka fituar shumé mé tepér té holla se
sa ¢'kishte fituar me disa nga rolet kryesore népér disa filma.

“Kur té pélgen nji rol, nuk mendon pér honorare, bile nganjéheré i thue vetes dhe
té tjeréve 'kété e kisha luejté edhe pa pare’ Por, né ato role ku uné nuk kam dashté
me luejté, por kané dashté té tjerét, regjisorét ose producentat, aty kam marré ma
sé shumti pare. Por, kéto jané role kur aktori nuk arrin me ba gja, e kryen at’ puné
dhe s’ban gja t'hajrit.. Uné e kam pasé princip: nése asht skenari i keq, nése asht
personazhi i keq, atéheré kérko té holla. Kam refuzue zakonisht aso role gé nuk
kané pasé naj vlerg, por edhe qé as vlera materiale nuk ka gqené kurrfare”.

Personazhet e Begollit ishin té ndryshém. Megjithaté, regjisoréve u pélgente t'i ndajné atij
role té heronjve partizanég, té cilét né fund té filmit vdesin, duke e 1€né késhtu publikun me
lot né sy, ose personazhe té dashnoréve romantiké.

,Kam lujté gjithcka. Por si partizan ia kam fillue, e masandej publiku m'ka dashté.
Se né filmin e paré e kam lujté nji partizan t'dhimbshém, késhtu qgé.. Ta tregoj nji
anekdoté, mos ta harroj: nji regjisor njiheré e ka ndérrue skenarin pér shkak temin.
Personazhi qé luejsha uné, n'skenarin origjinal nuk ka pasé me vdeké por regjisori
vendosi me e ndérrue, me m'vra n'fund, se thojke, publiku po kan. Pér nderé po, e
ka ndrrue se nuk kam pasé me vdeké. Se kur vdeksha, sa loti aty”.

Shkélzen Maligi thoté gé&, né pérgjithési, Faruk Begolli luante rolet e heronjve pozitivé
né até pjesé té kinematografisé jugosllave dhe kosovare qé hymnizonte LNG-né dhe
idealet komuniste.

“Regjisorét e kohés e shfrytézonin, ngandonjéheré edhe deri né stereotip, fizikusin e Farukut
si aktor tejet i pashém, me imazhin gjithnjé rinor, fotogjenitet té pashoq, pér té krijuar kult
modelin e njé heroi té idealizuar té kohés sé revolucionit dhe té ndértimit té socializmit”.

Begolli, i pakénaqur me kualitetin e filmave té atéhershém jugosllavé, né njé intervisté té
vitit 1979 deklaronte:

“Sikur t¢ mund t'i zgjidhja rolet, atéheré me siguri shumé rrallé do té kisha marré
pjesé né filmin vendor. Shpresoj gé kam me pasé role mé té mira né filmat e ardhshém
vendoré. Jam i bindur se skenarét jané té dobét dhe i dobét éshté organizimi. Kéta
faktoré e pengojné zhvilimin e filmit vendor, dhe mendoj se né kété plan duhet
urgjentisht dicka té ndérmerret”.



Né filmin e angazhuar politik, ashtu si¢ ishin shumica e filmave té asaj kohe, “Era dhe
Lisi”, sipas romanit té Sinan Hasanit, ish-udhéheqgésit té larté komunist né ish-Jugosllavi,
me skenar té Petrit Imamit, e né regji t& Besim Sahatciut, Faruk Begolli luan njérin prej
dy roleve kryesore. Burimi, qé luhet nga Faruk Begolli, éshté njé luftétar i ri komunist
gé lufton pér idealet e partisé, mbas pérfundimit té Luftés sé Dyté Botérore. Filmi flet
pér konsolidimin e pushtetit popullor mbas pérfundimit té luftés dhe ballafagimin me
“mbeturinat” e fashizmit. Ky film ka marré disa shpérblime né Festivalin e Pulés, qé ka
gené festivali mé me renome né ish-Jugosllavi (Petrit Imami ka marré Arenén e Arté pér
skenarin, kurse Abdurrahman Shala ka marré Arenén e Argjendté pér rolin e tij né kété
film).“Era dhe lisi” éshté dhéné edhe si seri televizive né 6 episode.

Né vitin 1979, né Festivalin e Pulés prezantoheshin dy filma, né té cilét kishte luajtur Faruk
Begolli: “Era dhe Lisi” dhe “Vite té rénda” Mbas shfagjes, né natén e paré té festivalit,
“Era dhe Lisi” mori lévdata té shumta. Gazetat té& nesérmen shkruanin se filmi nuk do té
largohej nga festivali pa ndonjé shpérblim. Lidhur me kété, Begolli, né njé intervisté té tij
pér revistén e festivalit, deklaroi:

“Mendoj qé sivjet, pér heré té paré prezantohem né kété festival me dy role té
vlefshme. Gjithashtu, mbas 14 vjet té karrierés time si aktor, pér heré té paré, kam
pasur kénagési té punoj né kéto dy role, g¢ mé kané mundésuar angazhim dhe
hulumtim maksimal aktoresk. Jam shumé i kénaqur pér sa i pérket bashképunimit
me regjisorét, Besim Sahatciu dhe Zhika Ristiq".

Né vitin 1979, ai luan edhe né filmin e shkurtér: “Duart e pastra’; me dramaturg Fadil
Hysajn, né regji té studentit té regjisé, Ismail Ymeri, i prodhuar nga “Kosova Filmi"
Pérpos tij, né film luanin edhe Istref Begolli, me té cilin Faruku do té luante né disa filma té
ardhshém. “Duart e pastra” ishte film shkollor i vitit té katért dhe bénte fjalé pér individin
né sistemin totalitar.

Begolli né shtypin e atéhershém drejtoi kritika té ashpra edhe né adresé té Festivalit té Pulés,
pér té cilin mendonte se ka humbur kredibilitetin, pér té zgjedhur filmat vérteté mé té miré.

“Shikojeni Pulén pér shembull: kush asht ma i afté n’ ‘kuzhin, kush mundet me u
marré vesh me ma shumé anétaré té jurisé, ai fiton. As qé shpresoj té shpérblehem
né Festivalin e Pulés. Nuk do té ndjehesha miré nése m'shpérblejné”.

Sipas tij, Festivali i Pulés ka gené shumé politizuar; njé festival krejtésisht politik, sic e quan
ai. Gjashté republikat dhe dy krahinat kishin né festival nga njé pérfagésues, si dhe njé
pérfagésues ka pasur edhe veté Festivali i Pulés. Kéta pérfagésues ishin kryesisht njeréz
té cilét dinin té ,luftonin’, sepse zakonisht secila republiké dhe krahiné kishte nga njé film
té nominuar, késhtu gé kishte shumé réndési zotésia dhe insistimi i tyre pér pérfagésimin e
késaj republike apo krahine. Begolli mendon se né Pulé nuk ka pasur fare objektivitet.

Né filmin “Eskadrila partizane”, té regjisorit Hajrudin Krvavca, Faruk Begolli luan njérin
prej roleve kryesore. Né kété film luan edhe aktori i njohur, Bekim Fehmiu. Edhe pse filmi
flet pér aviacionin partizan dhe Begolli luan njé prej roleve kryesore, ai asnjéheré nuk do
té fluturonte me aeroplan. Begolli, né njé intervisté té tijén té hershme shprehet:

“Regjisori Krvavca ka pasur mirékuptim dhe mé ka dhéné rol “tokésor” té tjerét
fluturojné e uné i pres poshté. Kurré nuk fluturoj me aeroplan. Kur duhet té udhétoj
pér diku, e pérdor zakonisht trenin, autobusin, automobilin apo bicikletén”.

Né “Kur pranvera vonohet’, njé film i produksionit kosovar, né regji té Ekrem Kryeziut,
Faruk Begolli luan njérin nga rolet kryesore. Skenari i kétij filmi éshté shkruar nga Azem
dhe Ymer Shkreli, dhe éshté i bazuar né njé ditar lufte té Fadil Hoxhés, udhéheqésit
karizmatik partizan nga Lufta e Dyté Botérore. Xhirimet e kétij filmi zgjatén mbi dy muaj.
Faruk Begolli né kété film luan Vetétimén. Ky film ka pasur premierén né festivalin e Pulés,
ndérkohé gé éshté dhéné edhe si seri televizive né TVP-né e atéhershme. Ekrem Kryeziu
tregon té keté pasur jo pak telashe me “Faruk Begollin e lazdruar’, i cili heré-heré dinte
té shkonte shumé larg me humorin e tij. Né njé skené dashurie, Vetétima, personazhi gé
luhej nga Faruk Begolli, duhej té puthte njé grua. Gjaté xhirimit, Begolli nuk pranonte ta
bénte njé gjé té tillé, para se ta bénte kété veté regjisori.

“Ti je regjisor dhe ti mé trego praktikisht se si me e ba nji gja té tillé ".

Megjithaté, as regjisori nuk mbetej mangut me “shejtanllége” Né njé méngjes, teksa po
béheshin gati té fillonin xhirimet, diku né njé fshat té Kosovés, Begolli insistonte gé “ta
xhironin’, ngaqé nuk déshironte té priste. KEmbéngulja e Begollit i vie deri né maje té
hundés regjisorit Kryeziu. Ai, pa njé pa dy, vendos ta “xhirojé” Begollin né njé skené, qé
nuk ekzistonte né skenar.

“Mé pat hipé né tape té kresé. Aktorét i kisha afér vetes. Hajde, i thashé, Faruk, jepja
bregut pérpjeté. Ai ishte i veshur me tesha ushtarake. Me képucé té rénda, me triko, bluzé
ushtarake... me armatim”.

Begolli, natyrisht, e kishte pérfillé urdhérin e regjisorit. Vrapi i paré nuk “mjaftonte’, prandaj
skena duhej té pérséritej. Begollit, né até nxehtési, iu desh gé disa heré té ngjitej deri né
maje té kodrés dhe tek né fund, kur gati sa nuk e léshuan kémbét, e pyet regjisorin “qysh
doli skena”, pér té marré pérgjigjen: “Shumé miré doli, por nuk kam xhiruar fare” Kété
lojé regjisori Kryeziu thoté ta keté menduar jo pér ta dénuar Begollin, por pér ta disiplinuar
nga lazdrimet.




Né dy filmat kosovaré “Era dhe Lisi” dhe “Kur pranvera vonohet” luanin rreth 100 aktoré,
disa prej té ciléve studenté té Begollit, té cilét kishin kryer aktrimin né Shkollén e Larté
Pedagogjike. Mbas disa vitesh ky drejtim ishte ndérpreré.

Nana e Faruk Begollit kurré nuk arriti ta kuptonte zanatin e té birit, té cilin ajo e quante si
“zanat shejtani”. Endrra e saj pér kthimin e té birit me kohé& u venit. Ajo i humbi té gjitha
shpresat se i biri njé dité do t'i kthehej né Pejé, ngjashém, ashtu si¢ kishte shkuar até
dité me tren.

“Nana jeme kurré nuk e pranonte até gé baja uné. Ndonjéheré, kur graté tjera
t'kojshive i thojshin: ‘E pamé djalin tand mbramé dhe luajti bukur, ajo ndjehej paksa
krenare, por kur i thoshin; ‘e pamé né nji film mbramé djalin tand tek puthej, kjo gja
nuk e bante aspak t'lumtun nanén teme”.

Begolli do té kthehej né Pejé pér té xhiruar filmin “Si té vdiset’, té regjisorit Miomir ‘Miki’
Stamenkoviq. Disa skena nga ky film u xhiruan né shtépiné e dajés sé Begollit, Muharrem
Pasha. Pérpos Begollit, i cili luante rolin kryesor, né kété film luajtén edhe: Xhevat Qorraj,
Abdurrahman Shala, Xhevat Qena, Istref Begolli, Shani Pallaska et;.

Begolli né filmat e tij luante krahas aktoréve té njohur té asaj kohe, ndér té cilét edhe
Rade Shrbexhija, Bata Zhivojnovig, Olivera Katarina, Bekim Fehmiu etj. Pér Bekim
Fehmiun Begolli gjithmoné shprehej me shumé respekt. Né 70 vjetorin e lindjes sé Bekim
Fehmiut, Begolli né njé intervisté né njé gazeté lokale né Kosové deklaroi:

“Ai éshté krenaria joné, i vetmi artist ndérkombétar pér ne shgqiptarét. Njé aktor
shumé i madh, njé burré shumé i miré. E kam shok té& miré, kemi luajtur né disa
filma bashké”.

Mbas viteve té€ 90-ta, kur Jugosllavia u kaplua nga turbullirat politike, Begolli kthehet
pérgjithmoné né Prishtiné. Angazhimet e tij né film vinin duke u rralluar. Filmi i fundit, gé e
luajti né Serbi, éshté “Bulevard Revolucije’, i realizuar né vitin 1992. Né kété film Begolli
luan krahas mikut té tij, aktorit té njohur, Ljubisha Samarxhig. Né té vérteté, filmi i fundit
qé realizoi jashté Kosovés éshté filmi slloven “Feliks”, i regjisorit Bozhe Shprajca. Begolli
né kété film luan njérin ndér rolet kryesore. Né njé intervisté té té€ mévonshme, rreth
angazhimit té tij né kété film deklaron:

“Kam gené shumé i lumtur gé kam luajtur né kété film sepse mé éshté kthyer shpresa
se krijuesi mbijeton pavarésisht késaj marrézisé soné té paparé ballkanike”.

Mbas kétij filmi, ai luajti vetém né video-filma kosovaré. Njé prej roleve mé té mira té tij
né filmat kosovaré té para luftés éshté ai né filmin: “Dashuria e Bjeshkéve té& Nemuna’,
njé film me skenarist dhe regjisor Ekrem Kryeziun. Né kété film té popullarizuar asokohe,
Begolli luan babané e njé vajze, e cila kthehet nga Amerika né vendlindjen e saj, dhe
pastaj dashurohet né njé djalé, me té cilin fatkeqésisht nuk mund té martohet, pér shkak
té lidhjes familjare gé ka me té.

Mbas luftés, Faruk Begolli luan né disa filma té shkurté té studentéve, por edhe né disa
filma tjeré televizivé pa ndonjé peshé té madhe. Pér “arsye profesionale’, si¢ i pélgen té
thoté, ai refuzon rolin kryesor né filmin “Syri magjik’, té regjisorit t& njohur nga Shqipéria,
Kujtim Cashku.

Filmi i tij i fundit artistik, né té cilin luan éshté: “Etjet e Kosovés", i regjisorit té ri, Sunaj Raca.
Gjaté premierés sé kétij filmi né Prishtiné, publiku i duartrokiti gjaté paraqitjes sé tij né ekran.
Pér shumékénd, Faruk Begolli né kété film ishte po ai Faruk Begolli i dikurshém.

Faruk Begolli zé vend té merituar né kinematografiné ish-jugosllave dhe né até kosovare.
Madje, gé té gjithé pajtohen né njé piké: Begolli me rolet e tij ka sjellé tek publiku njé
ngrohtési dhe subtilitet té jashtézakonshém.

Begollin, si artist filmi, por edhe si njeri, Meli Qena e quan si “jashtéserik, té papérséritshém
dhe té pa-konkurrencé”.

Isé Qosja vé né pah gjithashtu reputacionin gé Begolli e kishte si aktor ndérkombétar. Sipas
Qosjes, né arenén ndérkombétare Begolli éshté ¢muar, sidomos mbas filmit té shkurté:
“Biografia e Ushtarit Shulc’, né té cilin film ai realizon njé rol me njé qasje térésisht ndryshe
nga ata té méparshmit.

Por, pér sa u pérket roleve té dashnoréve romantiké, apo partizanéve “té dhimbshém?,
si¢c i quan veté Begolli, Fadil Hysaj konsideron se rolet e tilla kané gené shumé té kérkuar
nga veté regjisorét, por edhe nga publiku.

“Né historiné e kinematografisé kané qené aktuale ato role té heronjve romantiké.
Ky lloj filmi ka qené shumé i kérkuar né até kohé dhe né kété aspekt mendoj se
Faruk Begolli ka gené aktor shumé i suksesshém i kinematografisé cfaré ka ekzis-
tuar atéheré”.



SHPERBLIMET

Duket paksa paradoksale, por né krejt karrierén e tij té jashtézakonshme si aktor
filmi, Begolli merr shumé pak shpérblime e mirénjohje. Sado g€, si¢ thoté ai, “as qé
m’bahet voné pér to”.

Né vitin 1972, né festivalin e filmit né Sopot, ai mori ¢mimin “Junak Kosmaja’, pér rolin
kryesor né filmin “Si té vdiset”.

Né Cele té Sllovenisé, né njé festival regjional té mbajtur né vitin 1998, Faruk Begolli ka
marré ¢mimin pér aktorin mé té miré té festivalit, pér rolin né filmin “Dashuria e Bjeshkéve
té Nemuna".

Né vitin 1998, Fondacioni “Salbatring” nga Lubjana e nderoi Faruk Begollin me shpér-
blimin e vitit, pér rolet e realizuara né kinematografi, si dhe pér organizimin e jetés teatrore
né Kosové. Festivali studentor “Skena UP’ né vitin 2004, i ndau Begollit Cmimin Special.
Shpérblimin ia dhuroi ish-Kryeministri i Kosovés, Bajram Rexhepi. Né Festivalin e 12-té té
Filmit Shqiptar né Tirané, ai shpérblehet me Cmimin “Aktori mé i miré” (roli dytésor). Ky
shpérblim iu dha pér rolin e tij né filmin “Etjet e Kosovés”




ROFESORI

KURRE NE JETE

NUK KAM DASHURTE
BEHEM PROFESOR

E AS DREJTOR.

POR, U BERA EDHE
PROFESOR E EDHE

DREJTOREE

Profesori Faruk Begolli. Né fund té viteve té 60-ta, kur ishte né kulmin e karrierés si aktor filmi, i
rrethuar nga fama dhe popullariteti, ai e nisi edhe njé ,udhétim” tjetér, krejt ndryshe nga puna gé
po bénte deri atéheré. Kurré mé paré nuk kishte menduar se njé dité do té mund té béhej profesor.
Né fakt, ishte profesioni gé ai kurré nuk e kishte dashur. Por, njé takim né Beograd me shkrimtarin
dhe publicistin Ramiz Kelmendi do té sjellé njé kthesé té papritur né vizionin pér t& ardhmen dhe
karrierén e tij. Ramiz Kelmendi i kishte propozuar qé té kthehej né Prishting, t€ punonte me
studentét né Shkollén e Larté Pedagogjike, né Degén e Aktrimit, qé pritej t& hapej. Asokohe, né
Prishtiné ekzistonte njélloj studioje e aktrimit, e cila funksiononte brenda Teatrit Popullor Krahinor
té Kosovés. Me studentét e asaj studioje punonte regjisori Sllobodan Popiq, gé, sipas Begollit, ka
shumé merita pér teatrin kosovar. Popiq ishte regjisor i pérhershém né TPK. Né kété studio, né
té cilén pos Popiqit punonin edhe té tjeré regjisoré e aktoré, studentét mésonin nga disa Iéndé,
por né gjuhén serbe dhe kjo, sipas Ramiz Kelmendit, gé po pérpiqej ta bindte Begollin, ishte tejet
paradoksale dhe e papranueshme, pasi sipas tij po krijoheshin aktoré gjysmaké.







62

Begolli, qé sapo kishte pérfunduar akademing, ishte trembur nga ky propozim i Ramiz
Kelmendit, i cili po i fliste me njé ton patriotik, se hapja e késaj shkolle aktrimi ishte e
réndésishme pér shqiptarét.

L,Uné i thoja se ,nuk di gjé, se ,nuk ia kam haber fare teoris€, se krejt i kam béré
falé talentit, ndryshe nuk kisha mundur ta kryej as akademiné, e gjéra té tjera, por ai
kémbéngulte. Ramiz Kelmendi é&shté me té vérteté njeri sharmant dhe uné e kam
dashur e respektuar qé prej fémijérisé, por edhe né kohén kur ai punonte si gazetar”

Ramiz Kelmendi kishte triumfuar. Shumé shpejt Begolli do té paraqitej para studentéve
si profesor. Mbas pak, Studioja e Aktrimit e Teatrit Popullor Krahinor (TPK) ishte kthyer
né Degén e Aktrimit brenda Shkollés sé Larté Pedagogjike. Kjo gjé ishte mundésuar falé
veprimit té shkrimtarit dhe drejtorit té atéhershém té TPK-s&, Azem Shkreli.

ORA E PARE

Ardhja e Begollit si profesor né Prishtiné do té vlerésohet pozitivisht nga njerézit e teatrit,
por edhe nga njerézit e zakonshém. Prishtinés po i kthehej ylli i vet, bashk me shkélgimin
dhe famén e krijuar.

Ora e paré e mésimit dhe takimi me studentét Begollin do ta béjné té dridhet nga frika.
Nuk po i ndihmonte talenti, akademia e kryer, fama... Asgjé nuk po i hynte né puné. Po
dridhej. Pér disa sekonda kishte mbetur i shtangur dhe krejt i trullosur. Studentét, rreth 20
sa ishin, kishin krijuar njé radhé té gjaté dhe po e prisnin idolin e tyre, t& famshmin Faruk
Begolli, gé deri atéheré e kishin paré vetém né filma.

“Fillova orén e paré.. E di gé jam dridhé nga frika, e studentét té gjithé mé shikonin
e qgeshnin. Ishte hera e paré pér ta qé po e shihnin Faruk Begollin té ‘gjallé, sepse né
até kohé uné vec kisha njéfaré fame, pasi kisha luajtur né katér a pesé filma, apo mé
tepér.. Dhe, té gjithé ata mé shikonin, e uné dridhesha... Njé kohé té gjaté, nuk e di sa,
uné nuk dija se si t'ia filloja, cka té thoja.. Ata mé shihnin mua, uné ata, deri sa mé ra
ndérmend té ulem..”

Mbas orés sé paré, ai do t'i rikthehet teoris€, duke i rilexuar edhe njéheré ato cka i kishte mé-
suar gjaté studimeve né Beograd: pér aktorin e Stanisllavskit, t& Artosé apo té Elia Kazanit.
Gjaté dy viteve té para do té lexojé libra teoriké pér aktrimin dhe teatrin mé shumé se ¢'do té
lexonte gjaté gjithé jetés.

“Késhtu, prej kétyre pérgatitieve té mia, uné tashmé, kur vija para studentéve, gjysém ore
e mé shumé mbaja ligjératé, e askush nuk mé kuptonte asgjé.. E uné, i lumtur gé po ‘di,
vija duke e rritur minutazhén e ligjératave té mia.. Por, ishin ligjérata aq ‘interesante’ sa
qé shumica nuk mé kuptonin, e disa nga fundi i bankave edhe flinin...”

Njé fillim mjaft gesharak dhe shumé i ndryshém nga ményra se si ai do t'ua mésojé aktrimin
studentéve njézeté vjet mé voné: pak teori ose fare, por me shumé ushtrime e praktiké,



pasi, sipas tij, studentét pérmes praktikés vijné tek konkluzionet e teorive.

Disa nga studentét e gjeneratés sé paré dhe té dyté té Degés sé Dramés né Shkollén e
Larté Pedagogjike, si: Enver Petrovci, Kumrije Hoxha, Bajrush Mjaku, Selman Jusufi, Drita
Krasniqi, Skender Tafa, Avdush Hasani, Luan Daka, Fadil Hysaj dhe té tjeré, mé voné do té
jené themeli i teatrit dhe i kinematografisé kosovare. Né filmat e ardhshém kosovaré kéta
studenté do té luajné pérkrah tij, disa prej tyre me mjaft sukses. Ata realisht do té pérbéjné
edhe trupén e ardhshme té Teatrit Popullor Krahinor té Kosovés. Enver Petrovci mandej do
té mbarojé edhe akademiné pér aktor né Beograd dhe do té béhet njé prej aktoréve mé té
njohur té teatrit né Beograd. Bajrush Mjaku, poashtu, do té béhet aktor shumé i kérkuar
dhe me nam. Fadil Hysaj do té vazhdojé studimet pér regji dhe teatrologji né Sarajevé, prej
ku do té kthehet pastaj né Kosové pér t'u béré njé prej regjisoréve mé né zé té teatrit né
Kosové. Hysaj tregon se sa ndikim ka pasur né ta si studenté profesori Faruk Begolli.

“Relacioni i tij me ne si studenté mund té them se &shté pjesa mé mbresélénése e asaj rinisé
toné, gé ka ngjallé njé entuziazém fanatik pér teatrin dhe njé ambicie shumé té shéndoshé
gé té béhemi aktoré té médhenj.. Ka kérkuar prej nesh ta kultivojmé kultin e punés dhe
pérkushtimin ndaj profesionit. Krejt kjo pér ne ka gené pak si befasuese, sepse ne atéheré
Begollin e kemi paré si njé aktor filmi paksa i lazdruar.. Ka pasur njé kontrast me imazhin
gé ne kemi pasé pér t& dhe me até gé né fakt kemi gjeté te ai: nuk éshté toleruar vonesa,
nuk éshté toleruar mosrealizimi i detyrave, por éshté vlerésuar puna e miré e studentit..
Ne kemi zbuluar né vetvete energji té€ pashterrshme. Shpesh kemi ndejté gjithé natén né
skenén ku ushtronim, né Shkollén e Larté. Ne, 6 studentét, kemi jetuar si njé familie e re
gjashté anétaréshe, ku tema e vetme ka gené cka do té sjellim nesér né orén e aktrimit”’

Né fund té viteve té 80-ta, iniciativa e hershme pér celjen e Degés sé Artit Dramatik
brenda Fakultetit té& Arteve ishte ripértériré sérish, dhe kjo me insistimin e piktorit Muslim
Mulligi dhe té kompozitorit Bashkim Shehu.

Hapja e Degés sé Artit Dramatik po béhej né njé kohé tepér té nevojshme, ndoshta kritike,
mbasi kishte nisur t& ndihej mungesa e aktoréve té rinj. Ndihej nevoja pér ripértéritje. Kuvendi
i Kosovés, mbas dy apo tre vite tentimesh, mé né fund, kishte aprovuar kérkesén dhe késhtu,
né vitin 1989, kishte hapur Drejtimin e Aktrimit, g¢ mé voné do té pasohet edhe me hapjen e
drejtimeve té tilla, si: Regjia e Teatrit, Dramaturgjia dhe pastaj edhe Regjia e Filmit.

Shkélzen Maligi thoté se kthimi i Faruk Begollit né Prishtiné ka gené njé prej gjesteve dhe
ndérmarrjeve mé té réndésishme qé do té ndikojé né kahen e zhvillimeve né kulturé né
Kosové, né vitet dramatike té dy dekadave té fundit té shekullit XX.

“Me pérkushtimin dhe profesionalizmin e tij Faruku béhet njéra prej shtyllave té rezistencés
kulturore dhe shpirtérore té kosovaréve ndaj pretendimeve asgjésuese té regjimit serb’”.

Hapja e degés sé aktrimit ishte njé gézim pér té gjithé e posacérisht pér ata té rinj qé po
synonin botén e filmit dhe té teatrit. Faruk Begolli e kishte barrén kryesore pér té konsoliduar
ekipin e profesoréve.

“Kur e formuan Degén e Aktrimit, uné e luta aktorin toné me nam, Bekim Fehmiun,
gé ta merrte udhéhegjen, ndérsa uné té mbetesha asistent i tij por ai nuk pranoi.
Atéheré uné béra ligjérues pa thirrje universitare. | gjetur né kété situaté, iu drejtova
kolegut mé té ri, Enver Petrovcit, ish studentit tim té dikurshém, gé ai té vinte dhe
té punonim sé bashku. Shpjegimet qé ia béja uné Enverit ishin si ato gé mua m’i
kishte béré dikur Ramiz Kelmendi, kur po mé bindte té vija té punoja si profesor.
Enver Petrovci e pranoi ftesén time dhe, qé nga ajo kohé e deri mé tash, jemi sé
bashku né fakultet”

Né provimin pranues té gjeneratés sé paré té studentéve ishte lajméruar njé numér i
madh kandidatésh, mbi njégind e pesédhjeté veta. Dhe ata ishin shumica njeréz gé me
té vérteté e donin aktrimin. Studentét e pranuar té gjeneratés sé paré ishin me fat. Begolli
mendon se ajo ka gené gjenerata mé e suksesshme, meqg, sipas tij, kané punuar me njé
disipliné té jashtézakonshme. Shumé nga aktorét e késaj gjenerate sot jané krijues aktivé
dhe shumé té suksesshém né teatér, né film apo si mésimdhénés né Fakultetin e Arteve.

Asokohe, Faruk Begolli udhétonte nga Beogradi pér t& mbajtur mésim me klasén e tij. Vinte
me kénagési dhe ndihej krenar gé ishte profesor i asaj gjenerate aq té suksesshme, e cila
po punonte me aq zell dhe me aq ngulm.

Né mungesé té kuadrit pedagogjik, Begolli, pérpos aktrimit, ligjéronte edhe |éndét tjera.
Ai thoté se shpesh i ka zévendésuar edhe profesorét gé mungonin.

Me gjeneratén e paré kishte filuar té punonte edhe Enver Petrovci, i cili ve¢ kishte krijuar
njé karrieré té suksesshme. Né gjeneratén e paré Petrovci ligjéronte diksionin, ndérkohé
gé né vitin e dyté ai do ta keté klasén e tij. Begolli, gjithashtu, lavdéron edhe gjeneratén e
dyté té aktoréve, gé kishin punuar nén drejtimin e Petrovcit.

Mé voné, grupit té vogél té profesoréve i shtohet edhe Abi Nokshigi dhe disa profesoré té
tjeré. Dukej se gjithcka po ecte si éshté mé sé miri. Megjithaté, asokohe, disa nga léndét
mbaheshin né gjuhén serbe dhe studentét kishin mjaft véshtirési. Duhet théné, gjithashtu,
se, né fillimet e saj, Dega e Aktrimit né Prishtiné kishte pasur njé pérkrahje dhe ndihmé té
madhe nga Fakulteti i Dramés né Beograd. Véshtirésité dhe pengesat e vogla té atij fillimi
mbuloheshin nga vrulli dhe entuziazmi i té gjithéve, sado g€, si¢ thoté Begolli, ai entuziazém i
fillimit kishte ardhé duke u zbehur né gjeneratat e ardhshme. Fatkeqgésisht, ngjarjet
politike qé do té pasojné né até kohé do té kené ndikim té jashtézakonshém né punén e
studentéve aktoré.

Mbas tri viteve puné té suksesshme, regjimi i atéhershém serb i débon nga fakulteti,
ashtu si¢ i largon té gjithé studentét tjeré shqiptaré nga objektet tjera universitare. Pér
shkak té bashképunimit dhe lidhjeve té krijuara, Dekanati i Fakultetit t& Arteve né Beograd
dhe sidomos profesorét e Degés sé Dramés do té protestojné dhe do té kérkojné qé ky
vendim i pushtetit té shqyrtohet. Megjithaté, kjo protesté nuk do té ndihmojé dhe Begolli
bashké me kolegét e tij do té kérkojné zgjidhje alternative.

Mbas pak muajsh, Dega e Aktrimit do ta vazhdojé punén né njé objekt té braktisur, afér
Fakultetit Ekonomik. Ndértesa ku mbahej mésimi ishte e shkatérruar totalisht dhe nuk
kishte as dyer e as dritare. Ishte, si¢ thoté Begolli, si njé “nevojtore publike” Aty do té



punohet me muaj té téré dhe do té pranohen edhe dy gjenerata té tjera. Megjithaté, mbas
shumé muajve puné, detyrohen té largohen edhe nga aty, mbasi, njé dité, regjimi serb e
kishte rrénuar térésisht ndértesén ku ata po mbanin mésim. Faruk Begolli éshté shumé
krenar gé né ato rrethana ia ka dalé té punojé me studentét dhe té keté rezultate.

“Nga kjo distancé, kur i tregon ato ngjarje, t& duket se megjithaté ‘ke béré dicka;
se nuk je dorézuar.. Na dukej se jemi duke béré dicka kundér atij regjimi, na dukej
se po bénim njélloj proteste.. Veté ajo puné dhe dicipliné e studentéve nénkuptonte
mosgjunjézimin ndaj pushtetit, ishte njéfaré filozofie kundér nénshtrimit.”

Nga gjenerata e paré né vitin 1989 e deri mé tani kané diplomuar mbi 15 gjenerata aktorésh. Pérpos
punés si profesor, me studentét e tij Begolli gjithmoné ka punuar edhe né skené, si regjisor. Ai ka
preferuar gé etydet dhe ushtrimet shkollore t'i ripunojé dhe t'i nxjerré né skené pér publikun e gjeré.
Por, natyrisht, si regjisor Begolli do t& punojé edhe drama té autoréve té njohur si Jonesko, Dario Fo
etj. Numerikisht, jané mbi tridhjeté regji, edhe pse Begolli asnjéheré nuk e quan veten regjisor.

Nuk kam pasé dhe nuk kam kurrfaré pretendimesh qé té béhem regjisor. Uné jam
aktor dhe i tillé do té mbetem deri né fund.”

Angazhimin e tij si regjisor ai e arsyeton me nevojén e studentéve pér té luajtur né skené.
Regjia e tij, si¢ thoté ai, ka gené gjithmoné né funksion té lojés sé aktoréve dhe géllimi ka
gené gé té nxirret né pah talenti dhe kreativiteti i studentéve. Shumica e kétyre shfagjeve,
sipas Begollit, jané realizuar pér shkak té nevojés sé studentéve.

E vecanta e punés sé tij me studenté éshté padyshim ményra se si ai lidhet emocionalisht me
ta. | konsideron si fémijét e tij dhe i trajton po né até ményré. Nismétar dhe themelues i Degés
sé Aktrimit, profesor emblematik i késaj dege, ai pjesén kryesore té kohés do t'ua kushtojé
studentéve aktoré, gjegjésisht trajnimit té tyre. Regjisori Ekrem Kryeziu thoté t&€ mos njohé njé
profesor tjetér mé té pérkushtuar, mé té dashur pér studentét se sa Faruk Begolli. Ndérsa ish
studenti i tij, aktori Armond Morina, thoté se Begolli i trajton té gjithé njésoj dhe se ai kurré
nuk bén dallime ndérmjet studentéve. Shkélzen Maligi mendon gé Faruk Begolli né punén me
studenté éshté treguar inteligjent, mbasi, falé pérvojés sé madhe qé ka pasé dhe jo pér shkak
té ndonjé pregatitjeje teorike, ai ka aplikuar metodén e punés té pérgendruar né aktorin, né
mésimin e individualizuar.

Begolli si profesor, me studenté éshté i drejtpérdrejté dhe insiston nga ta té punojné dhe
té hulumtojné.

“Me studenté nuk kam pasur vetém raporte pedagogjike, por edhe prindore. Kur ata s
tudenté, ata fémijé, sepse ata jané si fémijét e tu, arrin ti njohésh miré, t'ua zbulosh
shpirtin dhe mendjen, atéheré mund té priten rezultate.. Pra, duhet té arrihet njé shkallé
e larté e intimitetit né raportet me studentét, gé ata té té besojné.. Nése nuk krijohet
kjo lidhje, atéheré aty do té keté pak rezultate.. Puna kryesore e njé pedagogu éshté
gé studentit t'ia zhvillojé até gé ekziston né brendiné e tij gé éshté pjesé e shpirtit
té ftij.. Sepse té gjithé studentét kané botéra té ndryshme, dikush éshté melankolik,
dikush ka komplekse, dikush ka turp.. Njerézit mendojné se aktorét jané té
paturpshém, por kjo nuk éshté edhe gjithaq e sakté. Aktorét kané turp, e sidomos kur
jané né fillim. Dhe, edhe kjo é&shté njé puné pér pedagogun, se si ti ndihmojé stu-

dentét qé té krijojné vetébesim, t& mos kené friké né skené té mos kené turp.. Aktori
zhvillohet si lulja, fillon nga rrénjét, trungu, fletét dhe aromén e nxjerré mé voné..”

Ndonjéheré, kur studentét nuk veprojné konform kritereve té tij, gé natyrisht, synojné
zhvillimin e tyre si aktoré, Begolli di t€ béhet edhe i ‘ashpér. Para disa vitesh, njérés nga
gjeneratat e aktrimit ai do ti kérkojé ta pérsérisé vitin. Studentét, t€ hidhéruar nga ky
veprim, vendosin té “luftojné’, mbasi konsiderojné se vendimi i profesorit gé ata té pérsérisnin
vitin ishte i padrejté. Ata shkruajné njé “letér ankese’, té cilén ia drejtojné drejtuesve té fakultetit.
Dhe, natyrisht, pér té sfiduar kété vendim té profesorit, ata gjenin argumentet e tyre pér rigorozitetin
e tij. Megjithaté, Begolli nuk zmbrapsej nga vendimi i tij pér té ngelur téré klasén e aktrimit. As
lutjet e studentéve dhe as té drejtuesve té fakultetit nuk po e bénin té ndérrojé mendje. Ai gén-
dronte prané vendimit té tij, té cilin thoshte se e ka marré pér té mirén e studentéve.

Megjithaté, asokohe ai qe prekur shumé nga kjo letér e studentéve té tij, té ciléve do t'u
kundérpérgjigjej me njé letér tjetér. Titulli i letrés ishte: “Letér pérshéndetése” dhe né té,
veg tjerash, shkruante:

“Té dashurit e mil ..E thaté se qéllimi juaj éshté té jeni sa mé té miré né skené. Por,
ky ka gené edhe qéllimi im, té& jeni sa mé té miré né skené té béheni té médhen;j
né skené... Cdo fitore juaja, ¢do triumf juaji né skené éshté edhe fitore dhe triumf
imi... Secili vend ka kushtetutén qé duhet té pérfillet, pasi éshté baza e asaj shogqérie.
Késhtu éshté, apo jo?! Por edhe ky zanat yni ka disa rregulla gé duhen pérfillur. Kané
ekzistuar gé nga antika, e vazhdojné té ekzistojné edhe sot, kodet dhe rregullat gé
bashké krijojné até gé mund té quhet ‘etiké e aktorit: Por, jo vetém etiké e aktorit,
por edhe e studentit dhe e pedagogut. Secili profesion ka kodet dhe ligjet e veta, pa
té cilat ai nuk mund té funksionojé. Qé né orén e paré kur jemi takuar ju kam théné se
aktrimi éshté ‘veprim; éshté ‘aksion. Por, pér té vepruar dhe pér té kryer njé aksion,
duhet puné, duhet pérgatitie. E puna dhe pérgatitia kérkojné kushte dhe rrethana,
kérkojné seriozitet, kérkojné durim dhe shumécka tjetér. Pa kéto cilési ‘veprimi’ né
skené nuk mund té dalé i ploté, nuk mund té dalé bindés... Kjo éshté rruga pér te
suksesi, kjo éshté rruga pér té mbetur gjaté né skené...”

Begolli njihet si profesor rigoroz dhe ,i pashpirté” pér sa i pérket pranimit té studentéve
jashté atyre rregullave institucionale dhe profesionale. Shumé studenté, duke e ndjeré
rrezikun nga konkurenca e madhe, pérpigen té gjejné kanale té tjera pér t'u pranuar né
Degén e Aktrimit, duke pérdorur lidhjet familjare apo edhe duke dhéné ryshfet. Né vitet e
para si profesor, Begolli thoté té keté pasur oferta té shumta, té cilat mandej jané zhdukur
me t'u kuptuar se ai (Begolli) nuk éshté njeri i pazareve té tilla.

,Zakonisht ka intervenca shumé. Né fillim, kur u hap Dega e Aktrimit, filluan plot
intervenca, por mandej nuk kan guxue, mbasi e kané kuptue gé uné nuk jam njeriu
i duhun. Né vitin e paré ma patén premtue njé mercedes. Sidomos mbas lufte kam
pasé shumé presione. Mé thoshin se, nése nuk e pranoj kété ose até, do té mé
mbysin... Por, té gjithé e diné qé nuk ka intervenca te uné..”



Aktori Armond Morina tregon se, menjéheré mbas lufte, deri sa po rrinin né njé kafene me Begollin,
njé burré kishte ardhur né tavolinén e tyre dhe u kishte I€né njé letér, né té cilin, sic duket kishte
genéishkruar emriinjé kandidati g€ ata do t€ duhej ta pranonin si student té aktrimit.

“Begolli, pa e lexuar fare emrin, e ndrydhi letrén dhe gjuajti. Madje as nuk pranoi té flasé me
até burrin... Ai burri mandej éshté kércénuar. Uné i thosha Begollit: pse nuk po i con kéta
njeréz né polici, por ai nuk déshironte t& merrej me gjéra té tilla. Nése ndonjé kandidat ka
intervenuar te Begolli, ai, né provim pranues, para té gjithéve i ka théné: ti ke intervenu, a?
la ka marré fytyrén para té gjithéve..”

Sipas Begollit, povimi pranues i aktrimit éshté shumé subjektiv dhe shumé véshtiré éshté
té béhet selektimi i mé té miréve, pavarésisht njéanéshmérisé dhe pavarésisht pérpjekjeve
pér té zgjedhur mé té mirét.

“Kush e di sa njeréz i kam shpétu gé nuk i kam pranue, po edhe kush e di sa talentét
i kam refuzue.. Njé vit mé erdhi njé student né provim pranues me njé monolog té
Ofelisé sé Shekspirit. Kur e pyeta se pse nuk e ke marré Hamletin po Ofeling, ai mé
tha:'Nuk e kam e gjeté Hamletin kérkund”.

Studimet jané rruga, njéfaré kanalizimi i dijes sé studentéve dhe njéfaré orientimi se si
té vihet deri tek dija. Pér Begollin kénagésia kryesore mbeten provat, sepse aty mund té
hulumtohet, mund té kérkohet...

“Se mandej, kur del me e dhané shfagjen, aty fillon trema, emocioni.. s'din ku je.. Je si né
kllapi.. Nuk din cka ke ba.. Disa t& pérgafin e ti nuk e din pse.. Provat pér mue kurré nuk
kané gené torturé, ve¢ kénagési... Po flas pér provat si aktor, por edhe si regjisor...”

Gjaté kétyre shumé viteve pune si profesor aktrimi né Fakultetin e Arteve, né Prishting,
Faruk Begolli ka krijuar reputacionin e njé profesori principiel dhe jo oportunist. Né
njérén nga mbledhjet e Degés sé Artit Dramatik, brenda fakultetit, kur po shqgyrtoheshin
kandidaturat e té nominuarve pér profesor té ardhshém né kété katedér, Begolli, i
ndodhur pérballé ,dallavereve” gé po gatuanin disa nga kolegét e tij, jep doréhegje
té parevokueshme nga té gjitha postet e deriatéhershme gqé mbante né fakultet, duke
mbetur vetém profesor. | revoltuar, ai e Iéshon mbledhjen dhe kurré mé nuk do té marré
pjesé né asnjé nga mbledhjet gé do té mbahen brenda fakultetit.

Me vdekjen e shfagjes té vdes edhe personazhi, té cilin ti si aktor e
ke luejt.. Té vdes njé pjesé e jetés tande.. Kjo asht e keqe pér
njé artist, apo jo?”

I njohur dhe i pranuar si aktor filmi, Faruk Begolli do té keté shumé pak kontakt me botén
e teatrit. Megjithaté, kohé mbas kohe, ai do t'i kthehet teatrit dhe do té realizojé role té
shkélgyera. Karriera e tij né teatér, né té vérteté, nisi shumé herét. Qysh kur Begolli ishte
nxénés né shkollén e mesme, ai do té luajé né komediné “Makaronat e shejtanit’, né regji té
Kristé Berishés. Kjo histori teatri nga fémijéria do té jeté si njé zile shkolle gé Begollin, kohé
mbas kohe, do ta térhegé nga bota e filmit drejt skenés sé teatrit.

Mbas ardhjes nga Peja né Beograd, ku po studionte Xehtaring, ai do té jeté publik i shpeshté
i shfagjeve né teatrot e Beogradit, e vecanérisht né ,Jugoslovensko Dramsko Pozoriste’,
mbasi né até teatér ishte i punésuar si aktor i rregullt kushériri i tij, aktori Istref Begolli.

“Cdo shfagje e shikojsha, se e kisha pa pare. Pra, uné dashté e pa dashté, kam gené
¢do naté né teatér, se aty ishte Istrefi, po edhe ishte ma nxehté.. Edhe u kénagsha tuj
ndejté né byfe me aktoré. Té gjithé e dinin se jam i afért i Istrefit dhe mé respektonin
e mé donin.. Po né até kohé nuk kisha ndonjé mendim té formuem se njé dité edhe
veté do té shkoj me u ba aktor.”

Mé voné, mbasi do té heqé doré nga Xehtaria dhe mbasi do té studiojé pér dy vite té tjera
Ekonominég, ai do té kthehet sérish né Beograd, por tashmé i bindur se njé dité edhe veté
do té ngjitet né dérrasat e skenés sé teatrit. Né vitin e paré té studimeve pér aktor ai do
té njihet edhe me Bekim Fehmiun, njé aktor shqiptar i pérmasave ndérkombétare. Tashmé
shkuarjet né teatér do té shpeshtohen dhe Begolli do té jeté gati ¢cdo naté publik i shfagjeve.
Pér té ishte e réndésishme té shkonte né teatér. Pavarésisht qé njé shfagje mund ta kishte
paré 15 heré, atij i pélgente té ishte afér Istref Begollit dhe Bekim Fehmiut.

Begolli gé né vitin e dyté té studimeve do té nisé udhétimin e tij né botén e filmit,
késhtu qi né teatér do té luaj rrallé, sado gé do té keté oferta nga té gjitha teatrot e ish

Jugosllavisé. Si student ai do té luajé né “Jugoslovensko Dramsko Pozoriste”, por edhe
né “Narodno Pozoriste”, né Beograd.

Njé prej roleve té tij té& para té réndésishme né teatér éshté Rozenkranci, né shfagjen
“Hamleti” té Shekspirit. Ndérkag, né Kosové pér heré té paré luan né kino-shfagjen “Ah
Xho" té Beckett-it, né regji té Isé Qosjes. Partner né shfagje ka ish studenten e vet, aktoren
Kumrie Hoxha. Kjo shfagje ishte punim final me té cilin do té diplomonte regjisori Qosja.
Salla e ish Teatrit Popullor Krahinor (TPK) té Kosovés ishté e nxéné me provat e shfagjes
“Hamleti’, késhtu qé provat pér “Ah Xho" do té mbahen gjithkah. Koncepti i regjisorit Qosja
ishte mjaft i avancuar pér kohén né té cilén po realizohej shfagja. Mbase pér heré té paré
né ish Jugosllavi po kombinoheshin filmi dhe teatri dhe, realisht, muri ndarés mes kétyre
mediumeve ishte i shkriré. Lojén né “Ah Xho" Begolli e konsideron si njé pérvojé interesante.
Ai e ¢cmon sidomos konceptin e regjisorit Qosja.

“Dramaturgjiné Isa e ka ba asisoji qé ne, dy personazhet, hyjmé gabimisht nga filmi
né skené, bajmé njé jeté aty, por pastaj na débojné dhe ne ikim pérséri né film..”

Né fillim komisioni i profesoréve gé duhej té vlerésonte punén e regjisorit student Isé
Qosja do té jeté skeptik, por, mbasi e pané premierén, ata u mahnitén, sidomos nga
koncepti se si po funksiononin bashké filmi dhe teatri.

«Eshté interesant se Késhilli Artistik i TPK-sé filloi t& dyshojé né shfagjen, né ideté e
saj.. Pasi e pané shfagjen, ata mbajtén mbledhje dhe na thané se kjo shfagje duhet té
shtyhet pér njé heré tjetér, pasi nuk éshté koha e ku e di se c¢ka.. Por ka gené koha ashtu
dhe uné e kuptoj até gja.. Se, realisht, shfagja edhe pse ishte me metafora, me shenja,
e ku ta di uné, disa gjana ishin mjaft té garta dhe dihej se kujt i referoheshin.. Atéheré
uné dhe Isa thamé se nuk do ta jepnim né teatér, por para teatrit, aty nuk mund té na
pengonin.. Dhe me té vérteté e patém nda mendjen me e dhané aty, para shkalléve té
teatrit.. Ishim me té vérteté té vendosun. Por, pastaj ata léshuan pe dhe gjithcka kaloi
si duhet, shfagja u dha me shumé sukses... U shkrue dhe u fol shumé... »

Regjisori i shfagjes Isa Qosja thoté se Faruk Begolli, apo “cara’; sic e cuan ai, éshté njé aktor me
reputacion evropian. Ai lavdéron modestiné e Begollit dhe profesionalizimin e tij né kété shfagje.

Cara’ pranoi té hynte né bérllog, né deponi té bérllogut dhe té dalé para publikut
nga aty.. Ai hyri né bérllog dhe pérnjéherésh shpértheu prej bérllogut.. Njé aktor
me reputacion evropian doli prej bérllogut, pa komplekse... Komunikimi i tij me mua
ishte sikur uné jam regjisor me eksperiencé té madhe e ai fillestar, ndérkohé gé né
realitet ishte e kundérta..”

Tek sa rréfen se si kjo shfagje éshté pritur pozitivisht nga kritika dhe njerézit tjeré, Qosja tregon
gjithashtu edhe pér njé “konflikt” t& vogél me Begollin, q&, megjithaté, nuk i ka prishur raportet
midis tyre. Pérkundrazi, &shté krijuar si njé depozit pér humor me njéri - tjetrin.

“Njéheré, gjaté punés né ‘Ah Xho, e kam sha shumé ashpér ‘Carén’.. Nanén e
nanés bre mashkulli i keq. Qeso meshkujsh ka gjithkah, i thashé&, por ai nuk asht hid-
hérue. Tash voné ma ka pérmendé me humor, por edhe studentéve u ka tregue”.

Mbas “Ah Xho" Begolli do té luajé edhe né disa shfagje tjera té réndésishme, si «Dervishi
dhe vdekja», e autorit Mesha Selimovig, né regji té Vladimir Milginit. Né kété shfagje, pos
Begollit do té luajné edhe Abdurrahman Shala, Istref Begolli, Xhevat Qena, Bislim Mucgaj,
Drita Krasniqi etj. Ishte njé ekip i zgjedhur me aktorét kryesoré gé kishte TPK. Me kété
shfagje, pas gati njézet vjetéve, po kthehej né skené Abdurrahman Shala. Né shfagje,
pos aktoréve, ishte edhe njé grup balerinash polake. Ato nuk kishin fare tekst, por kishin
vallézime dhe shogéronin skenat e “bohemit’, i cili luhej nga Faruk Begolli.

Uné né kété shfagje e luejsha Hasanin, njé bohem ¢gé rrinte gjithnjé i shognuem
nga femnat. Aty asht vérteté njé skené fantastike. Uné jam i shognuem me dy nga
valltaret tuj ba qgef. Hyn Nuredini (Istref Begolli) dhe mbasi i pérzen dy shognueset
gé ishin aty, fillon dialogun me mue, dhe aty nis tragjedia e té dyve..”

Kjo shfagje do té prezentohet thuaja né té gjitha hapésirat e ish Jugosllavisé: né Novi
Sad, né Lubjané, né Sarajevé, né Beograd do té luhet né teatrin e njohor “Atelie 212", né
Zagreb e né shumé qytetete tjera. TPK asokohe ka pasur njé ansambél té konsoliduar
dhe niveli i produksioneve ishte shumé konkurues me teatrot tjera né ish Jugosllavi.

Njé shfagje tjetér, né té cilén luan Begolli, &shté edhe “Bregu i pikéllimit, me tekst té Teki
Dérvishit, né regji té Vladimir Milginit, qé ishte njé spektakél i jashtzakonshém me rreth 40
aktoré. Shfagja zgjaste dy oré e njézet minuta. Dhe pastaj, “Njé varr pér Boris Davidoviqin’,
dramé e Danillo Kishit, né regjiné e Agim Sopit. Né njé festival, né Novi Sad, kjo shfagje do
té marré shtaté nga teté shpérblimet e mundshme.

s vetmi uné nuk mora shpérblim, mbasi né komisionin vlerésues ishte njé ish
profesor i imi. Profesori, duke e njohté natyrén time, erdhi dhe mé tregoi se me
géllim mé kishte ménjanue, né ményré qé té paktén njé shpérblim té mbetej pér
ndonjanén nga shfagjet tjera”

Né vitin 1999, mbas pérfundimit té luftés, Begolli ge zgjedhur kryetar i Shoqatés sé Krijuesve
té Teatrit t& Kosovés, por dha doréhegje nga kjo pozité mbas njé kohe té shkurtér. Doréhegjen
ai e pat arsyetuar me,déshtimet e té gjithéve, pérfshi edhe vehten”

Begolli, pérpos gé ka béré regjing, ka pasur edhe njé rol gati simbolik né shfagjen emblematike
té Teatrit ,Dodona” ,Profesor... jam talent se jo mahi”. Né té ai luan rolin e Profesorit, i cili éshté
né komision pér selektimin e studentéve gé do té pranohen né aktrim. Kjo srukturé do té mbetet
péraférsisht e njejté né té gjitha 6 versionet e ,Profesor..” | rrethuar nga publiu dhe me tabllén e
duhanit afér, ai do té komunikojé me aktorét né skené.

Shkélzen Maligi thoté gé éshé mékat gé Begolli, né kéto dy dekadat e fundit, nuk ka pasé
mé shumé mundési gé té sprovojé dhe ridéshmojé talentin e tij prej aktori t& madh, jo
vetém né film por edhe né teatér. Sipas tij, angazhimet e Begollit kané gené sporadike,
sikundér gé edhe projektet ku éshté angazhuar kané gené jo edhe aq ambicioze.




MBRETI LIR

Begolli do té béjé njé pauzé té gjaté para se té dalé sérish né skené né vitin 2006. Pér mbi
15 vjet ai nuk do té ngjitet té luajé né skené. Jo pse nuk kishte oferta nga regjisorét, por
sepse ashtu kishte zgjedhur. Né njé intervisté né vitet e mbas luftés, ai do té deklarojé:

“.Uné nuk kam luajtur gati ge pesémbédhjeté vjet, por.. Shpesh kur lexoj ndonjé
dramé té miré, gjej ndonjé personazh gé mé pélgen, filloj t&€ mendoj se do ta kisha
luajtur késhtu apo ashtu, se.. Gjithmoné mendoj se do ta kisha luajtur miré.. Nuk flej
até naté.. E dini, éshté pérshtypja e paré prej veprés, takimi i paré me karakterin..
Dhe, e bén njé shfagje, ta nxémé, té€ miré, apo edhe shumé té miré, dhe ajo shfagje
nuk ka publik! Né kéto rrethana, njé aktor me eksperiencé, mé besoni se e ka véshtiré
té luajé né teatér, t& luajé para njé salle té zbrazur.. Kjo éshté ajo kryesorja, po kur i
shtojmé edhe tjerat, jo nuk kam luajtur kaheré, jo kjo, jo ajo..”"

Me kéto dilema ai do té tundohet njé kohé té gjaté. Nuk do té vendosé, sado gé syté i ka nga
skena... Pret! Pret té ndryshojné rrethanat, té vijné kohéra mé té mira pér teatrin. Vitet kalojné,
por fatkegésisht asgjé nuk ndryshon. Jeta teatrore vjen duke u ngrysur. Begolli rri dhe pret.

“Por, pavarésisht krejt kétyre gjérave, akoma nuk i kam théné Ilamtumiré késaj
pune.. Ende mendoj se do té vijé ai moment gqé do té luaj né skené. Dhe ai moment
duhet té vijé patjetér.. Kjo déshiré né artistin nuk vdes kurré, pérndryshe ai nuk do
té ishte artist..”

Né vitin 2006, mbas disa netéve pa gjumé, mbas disa anktheve e mundimeve prej artisti,
Begolli vendos t'i rikthehet teatrit. Regjisori Fadil Hysaj i ofron até qé shumékush e quan
si“mbreti i roleve”. Faruk Begolli si Mbreti Lir!

“.Mé pat marré malli me lujté. Liri asht rol sfidues! Disa dité kam mendue, nuk kam
flejté.. Asht rol shumé i véshtiré.. Deri sa nuk e kam bindé vetveten gé mundem me
e ba. E mandej jané ato shkaget tjera dytésore: le t& mé shohin kéta studenté qé
ge sa vjet mé kané profesor e nuk mé kané pa duke luejt né teatér.. Asht njé rol i
shkélgyeshém dhe uné kam dashté me e pa veten se ku jam. Se njé kohé té gjaté nuk
kam lujté né teatér.. Bash sfidé ka gené pér mue.. Sfidé deri sa nuk kam vendosé, por
kur kam vendosé e kam ba me kénagési... »

Kthimi i Begollit né teatér pas gati 20 vitesh béri njé jehoné té jashtézakonshme né shtypin
dhe né mediat kosovare. Gazetat ishin t& mbushura me tituj “Mbreti Lir, njé emblemé pér
Faruk Begollin”, “Faruk Begollit i ka hije froni i Mbretit Lir", “Kthimi i madh”..

,Pér mua ‘Mbreti Lir' ka dalé ashtu qysh e kam mendue. Se aty, né Teatér Kombétar,
vetém me hy asht déshpéruese.. Aty ve¢ me hy duhesh me i thané vetes ‘Faruk, ik prej
kétuhit.! Njé teatér i madh, i paorganizuem, pa kushte.. Por krejt kéto rrethana uné i
kam fshi edhe me regjisorin jam mundue me e gjeté njé vi pér té cilén jemi pércaktue
edhe até vi me e realizue; pa u marré me regjiné e shfagjes, pa u marré me ansamblin,
pa u marré me.. Me kérkend nuk jam marré.. E kénagésiné e kam gjeté.. Se provat
jané pér artistin; hulumton, ke probleme, nuk té shkon kété dité, nuk di se si me e zgjed-

hé kété skené, sdin qysh me e thané kété mendim, sdin qysh me
i nxjerré raportet me partnerét.. Prandej, teatri e ka kété kénaqési
gé ke prova, dhe gjaté késaj kohe asht njé rrugé hulumtuese, fillon
krejt ndryshe dhe vjen te dicka krejt tjetér, pra asht dicka ku e sheh
zhvillimin tand si aktor.. Cdo prové e kam pasé kénagési.. Reprizat
mandej nuk i kam kénagési.. Por, reprizat jané ¢mimi i kénagésisé gé
ke gjaté provave..”



Pér shumké kthimi i Begollit né skené ishte ngjarje e vitit. Begolli u kthye né skené me até
energjiné e dikurshme, me pérgjegjésiné e jashtézakonshme dhe solli para publikut njé lojé
té shkélgyer. Njé kthim triumfues dhe njé dhuraté e jashtézakonshme pér publikun kosovar,
pér té gjithé ata gé kaheré shpresonin ta shihnin Begollin né skené. Aktori Armond Morina,
gé luan né shfagje, e konsideron veten me fat gé i éshté dhéné rasti té luajé né njé shfagje
pérkrah profesorit Faruk Begolli. Ai thoté gé kété gjé e ka pasur si njé éndérr jetésore. Ndérsa
regjisori Fadil Hysaj e quan pérvojén me Begollin si té jashtézakonshme. Ai thoté se jeta e
Faruk Begollit dhe ajo e Mbretit Lir té Shekspirit éshté e ngjashme né shumé plane.

“Begolli asht Liri né tana planet. Krejt jeta e tij, ményra se si jeton, asht si e Lirit. Begolli
asht njé njeri qé ka pasé njé mbretni, té cilén ia kané shpérdorue né té gjitha aspektet..
Ekziston njé analogji mes Faruk Begollit dhe Lirit. Begolli asht njeri qé u ka besue shumé
njerézve gé iu kané ofrue, njé njeri gé e ka nda né ményré shumé jo té drejté mbretniné e
tij. Ky asht njeri gé nuk ka asgja mbas vetes, pérpos vetveten.. Uné mendoj gé te “Mbreti
Lir" Begolli ka ba njé lojé té shkélgyeshme. Jam mundue me e krijue njé Lir gé veg
ekziston né Faruk Begollin, jo me e krijue prej Begollit njé Lir té ri’

“Mbreti Lir" pati disa repriza té suksesshme né Kosové si dhe mori pjesé ne Festivalin
Ndérkombétar - MESS né Sarajevé. Kthimi né Sarajevé, ku ai kishte jetuar dhe punuar
gjaté, do ta emocionojé Begollin.

“Ishte njé pérjetim qé mbahet mend, gé nuk do ta harroj kurré, njé pérjetim jo i
lehté. Natyrisht, nuk e takova Shibu Krvavcén e as Mirzu Idrizovcén, té ciléve me
siguri u asht copétue zemra prej asaj gé ka ndodhé né Sarajevé. Nuk e takova as
Davor Popoviqgin, té cilin e kam pasé shok té miré. Por, erdhén shumé shoké té tjeré,
té mé shohin mua si Faruk dhe mua si Lir”

“Mbreti Lir" u hoq nga repertori i Teatrit Kombétar né Prishtiné mbas pak reprizave. Begolli
nuk u ngjit mé né skené mbasi shéndeti i tij u réndua. Dukej sikur njé kusht i heshtur gé
Liri i kishte kérkuar Begollit: ti do té jesh Liri né skené, por vuajtjet e Lirit do t'i bartésh
edhe né jeté...

MBRETNE NJE

VIBRETERI
TE VOGEL -

TEATRI “DODONA”

Uné jam veg aktor dhei tillé do té mbetem deri n'fund. “

Njé zyré pune né katin e dyté, e cila, né té vérteté, mé shumé i ngjante njé magaze té zakonshme. Zyra e tij e vérteté ishte né byfené
e vogél, né hyrje té Teatrit “Dodona”. Ajo kthiné e vogél ishte mbretéria e tij. | rrethuar vazhdimisht nga artisté té rinj dhe nga kolegé,
ai humbej né tymin e duhanit dhe né avullin gé Iéshonin gjygymat e cajit. Aty e gjeje sidomos mbrémjeve, para shfagjeve, gé
zakonisht fillonin né 19:30, e sidomos mbas shfagjeve, kur té tjera ‘shfagje’ fillonin, por tashmé jo né sallén e teatrit, por aty,
né byfené e vogél. Fillimi i ndejave té vona aty niste zakonisht me njé rreth té gjeré njerézish, ndérsa mé voné ai rreth vinte dhe
ngushtohej né katér, tre, dy... Begolli shpesh mbetej edhe i vetém me ndonjérin nga punétorét e byfesé, i cili duhej té vazhdonte t'i
shérbente dhe, krejt né fund, edhe ta voziste deri né shtépi, nése pér kété gjé i mbushej mendja “mbretit” Byfeja e teatrit ishte ajo
foleja’ ku Faruk Begolli ndiente dhe ushtronte pushtetin e vet prej artisti. Né até kthiné té ngushté, qé shpesh mjegullohej nga tymi
i duhanit dhe dendésohej nga era e rakisé dhe e mezes, Begolli u jepte frymé ideve fillestare pér shfagjet qé i realizonte.

,Pa raki kurrgja nuk ka. Raki, alkool e shoqni.. Alkoolin e kam pasé sikur ajo puna
e fémive, kur ju thue: kryene kété detyré e mandej ju japim cokollata. E edhe k'to
faré ndejash kané qené si pjesé pércjellése e punés.. Se, pér shembull, até dit& kur
luan miré dhe je i kénagun me vetveten, duhesh me festue. Por, edhe kur luen keq
dhe nuk je i kénagqun me vetveten, prapé.. Uné rakiné kurré nuk e kam pasé nevojé.
Gjithmoné ka gené element i jetés sé miré, e edhe i kénaqgésisé, por jo kurré si nevojé...
Edhe kurré organizmi im nuk asht mvaré prej alkoolit”.

Né zyré ngjitej rrallé, tepér rrallé, ndérsa punét zakonisht i kryente né byfe. Kéto, natyrisht,
nuk ishin puné zyrtarésh; shkrime me makiné apo kompjuter, korrespodencé me politi-
kané apo njeréz tjeré, madje ai nuk kishte té bénte me numra, e as gé bénte raporte e
kérkesa... Jo, qeverisja e tij ishte e thjeshté, madje, tepér e thjeshté, asofare c¢faré diné
té b&jné vetém artistét.

Melihate Qena, e cila Begollin shpesh e shogéronte né ndejat deri natén voné, thoté gé
Begolli“Dodonén” e ka pasur mé shumé sesa shtépi.

Ndérsa, regjisori Isa Qosja gjen njé analogji midis rolit, qé Faruk Begolli ka luajtur né
shfagjen e tij“Ah Xho" dhe Faruk Begollit si njeri, dhe si drejtor né Teatrin “Dodona”.

“Personazhi qé ‘Cara’ e luajti né ‘Ah Xho, njeriun e humbur, njeriun me lecka, i pélgeu
shumé; edhe si pamje e edhe si gjendje emocionale. Dhe, ajo e shpjegon né njé ményré
até njeri: mondanizmi, sallonizmi, fraku, ekstravaganca nuk i pérkisnin Faruk Begollit. Atij
i pélgeu ajo gé ai luajti né ‘Ah Xho' Leckat, shpirti i grisur, i pélgeu pérhumbja... Késhtu
qé, kjo e shpjegon ‘Carén’ né njé ményré, sado gé ai ishte njeri i shkélgimit, njeri té cilin
e adhuronin pikérisht népér sallone dhe ndeja té réndésishme. Por, ai déshironte njé jeté
tjetér... Prandaj, edhe ‘Dodona; e atillé ¢faré ishte, njé teatér i ‘leckosur’ simbolikisht, i
ka pélgye”.

Historia e késaj mbretérie teatri &shté mbase njé prej historive mé té vecanta té teatrit
né boté. Pjesén kryesore té késaj historie e ka krijuar Faruk Begolli, me té cilin shpesh
edhe identifikohet ky teatér. Né ato rrethana, okupimi e dhune té viteve "90-té€ né Kosové,
njé teatér i vogél né margjina té qytetit té Prishtinés ishte krijuar si njé oazé kulturore qé
sfidonte erén e forté té barotit dhe té tymit lotsjellés.

Teatri i té Rinjve, Fémijéve dhe Kukullave, ishte themeluar si trupé teatri né vitin 1986.
Gjashté vjet mé voné, né vitin 1992, né Prishtiné, kjo trupé do té vendoset né objektin e
sapondértuar, g¢ mé voné do té njihet si Teatri “Dodona” Né kété teatér, pérpos skenés
pér fémijé, funksiononte edhe skena e mbrémijes, ku jepeshin shfagje pér té rritur.



Enver Petrovci, njé aktor i famshém kosovar, pak kohé mbasi ishte eméruar drejtor i
Teatrit “Dodona’, ishte detyruar té largohej, si rezultat i masave té€ dhunshme, si quheshin
asokohe masat gé pushteti serb ndérmerrte mbi institucione e individé, gjithandej Kosovés.
Pak dité para kétyre masave, teksa po e ndiente rrezikun e largimit, Petrovci kishte béré njé
marréveshje thuaja té heshtur me Faruk Begollin, né bazé té sé cilés firmés sé Begollit, FTD, i
jepej me gira skena e mbrémjes. Njé kontraté fiktive, e nénshkruar né shpejtési, kishte vulosur
pér té miré fatin e kétij teatri. Faruk Begolli gati piratérisht ishte caktuar sovran i kétij teatri.

Ndérkohé, disa gindra metra mé tutje, Teatri Kombétar i Kosovés ishte spastruar pothuaj
krejtésisht nga artistét shqiptaré, ndérsa menaxhimi i tij kishte kaluar né duart e serbéve
té regjimit té Millosheviqit.

“Megé n'até kohé uné kisha themelue njé firmé private - FTD-né, pér teatér dhe
dizajn, - uné e pata ba njé kontraté fiktive me Enver Petrovcin, pérmes té cilés ju
mundésue FTD-sé gé té jepte shfagje né skenén e mbramjes. Ndérsa, Enver Petrovci
me até marréveshje krijoi njé lloj ‘mbulese; me té cilén do té mund té arsyetohej,
né rast se akuzohej nga regjimi.. Kjo kontraté mundésoi vazhdimésiné e punés sé
Teatrit'Dodona”.

Shfagjet e ardhshme né skenén e mbrémjes do té jené prodhim i FTD-sé, e cila Teatrit
“Dodona” i paguante 20 % té té ardhurave nga shitja e biletave. Pérpos shfagjeve, skena e
mbrémjes shfrytézohej edhe pér provime té studentéve, té aktrimit dhe té regjisé sé teatrit.

Shumica e aktoréve, té cilét luanin né skenén e mbrémjes ishin studenté té aktrimit.
“Dodona” ka qgené si njélloj punétorie pér krijimin e pérvojés sé paré té aktoréve dhe
regjisoréve té rinj, té cilét shkolloheshin né Fakultetin e Arteve. Pé&r mungesé té buxhetit,
shumica e shfagjeve né kété teatér kané pasur skenografi tejet té varfér, ndérsa kostumet
pér shumé shfagje jané pérgatitur nga veté aktorét.

Pérballé asaj situate, Begolli, deri atéheré i njohur si aktor dhe si profesor teatri, filloi té
béjé edhe regji shfagjesh. Mé vonég, ai asnjéheré nuk do ta pranojé se kétij ‘zanati’ i ka
hyré pér shkak té kredos artistike, porse “nga nevoja qé studentét e aktrimit kané pasur
pér té luajtur né skené&”. Ky shpjegim natyrisht duket shumé bindés.

“Regjia jeme n'ato shfagje ka qgené n’funksion t'ploté té lojés sé aktoréve. N'tana
shfagjet uné kam ba pérpjekje me nxjerr n'‘pah jo kreativitetin tem si regjisor, por
talentin e aktoréve. Krejt ato shfagje i kam ba pér shkak t'nevojés sé studentéve
té aktrimit”.

Shfagjet né kété teatér jané punuar me minimum buxhet ose edhe pa kurrfaré
buxheti. Pér ato mbi dhjeté vite puné né Teatrin “Dodona” Begolli béri regjiné e rreth
tridhjeté shfagjeve.

“Edhe pse kam realizue rreth 30 shfagje, uné nuk i them vetes regjisor. Nuk kam
pasé dhe nuk kam kurrfaré pretendimesh me u ba regjisor”

Gjithsesi, nése ndjekim mendimet e kritikés pér kéto shfagje, shohim se disa nga regjité e
Begollit nuk kané kaluar pahetueshé&m, madje jané vlerésuar dhe cilésuar si té arrira.

Disa nga shfagjet, gé kané pér regjisor Begollin jané: “Profesor.. jam talent se jo mahi’
“Tregimi zoologjik’, “Heronjté e kombit’, “Kur kishe mujté me m’pa, qysh mé kishe pa’
“Kéngétarja tullace’, “Dashurité e Xhorxh Uashingtonit’, “Mbytma burrin’ “Maturantét’,
“Stjuardesat’, “Mbreti Ibish’, “Hajnat nuk vijné gjithmoné pér té keq” et;.

“PROFESOR... JAM TALENT SE JO MAHI"

Shfagja e paré né skenén e mbrémjes té kétij teatri ka gené “Profesor... Jam talent se jo
mahi’, né regji té Faruk Begollit, e cila éshté shfaqur 315 heré, né té gjitha trojet shqiptare
dhe né diasporé. Shfagja ishte punuar nga etydet e studentéve té gjeneratés sé paré té
studentéve té aktrimit té Fakultetit t& Arteve, sipas njé modeli té njéjté té njé shfagjeje
sarajevase. Kjo komedi e lehté arriti njé popullaritet té jashtézakonshém.

“Profesor... Jam talent se jo mahi” konsiderohet si shfagje emblematike e Teatrit
“Dodona”. Premiera dhe mbi 20 repriza té késaj shfagjeje jané dhéné né ish-Teatrin Popullor
Krahinor, né Prishtiné. Mé pastaj, shfagja éshté transferuar né Teatrin “Dodona” dhe éshté
shfaqur gindra heré. Si pér nga numri i reprizave, ashtu edhe pér nga numri i shikuesve,
shfagja “Profesor.. Jam talent se jo mahi’, mban rekordin né teatrin kosovar.
Aktorét né kété shfagje (pérpos Luan Dakés) kané gené studenté té gjeneratés sé paré
te profesor Begolli. “Karriera” fillestare e Begollit si regjisor nuk duket té keté qené
shumé inkurajuese.

“Nfillim e kishim shumé t'véshtiré, sidomos me turneté népér terren, ku kishim
shumé pak publik, prandej uné, pak si me humor, shfagjen fillova me e quejt
‘projekti fiasko, gja tcilén, duke mos ia kuptue plotnisht domethanien, disa nga
aktorét e shfagjes e merrnin si dicka afirmative”.

Gjaté njé reprize né Skénderaj ishin shitur vetém tri bileta. Megjithaté, shfagja ishte dhéné
né prani té rreth 50 fémijéve té tjeré, té cilét ishin Iéné té hyjné falas. Pas reprizés né
Skénderaj, shfagja ishte ndérpreré pérkohésisht, pér té vazhduar pas tre muajsh me
inaugurimin e ndértesés sé tanishme té Teatrit “Dodona”. Me kété shfagje né “Dodoné”
hapet skena e mbrémjes, kurse “Profesori..” pérjeton kulmin e “ofensivés publike” si né
“Dodoné” ashtu edhe né terren. Gati né secilin qytet ku éshté dhéné kjo shfagje ka pasur
kérkesa pér repriza tjera, tri, katér e mé tepér. Nga pérfitimet, sigurisht jo té majme, qé
nxirreshin nga kjo shfagje, aktorét mund té mbanin familjet e tyre.

Njé prej gazetave té pakta gé dilnin né até kohé shkruante:



“Kétyre ditéve, kur teatri nuk éshté mbyllur dhe né té po flitet ende shqip,
studentét e Degés sé Aktrimit, té drejtuar nga profesori Faruk Begolli, realizuan
dhe po shfagin, me plot sukses, shfagjen ‘Profesor.. Jam talent se jo mahi, e cila
paraget njé freski té vérteté né jetén toné té vdekur kulturore..."

Dhe, pa fije dyshimi, jeta kulturore ishte vértet e vdekur. Teatri “Dodona” ishte ‘dritarja’ e
vetme kulturore ku ngjarjet teatrore dhe shfagjet edhe mé té zakonshme véshtroheshin
dhe perceptoheshin nga njé prizém tjetér.

Kushtet, né té cilat punonin artistét e kétij teatri, ishin minimale, pér t& mos théné se nuk
kishte fare kushte. Shfagjet punoheshin falas, ndérkohé gé Begolli dhe aktorét pastaj
kompensoheshin prej biletave gé shiteshin gjaté reprizave.

“Pérveg déshirés dhe vullnetit me punue, s'kishim asgja tjetér, as edhe nji metelik”

Begolli tregon se pér shfagjen “Tregimi zoologjik” ekipit té shfagjes i éshté dashur t'i vjedhé
dy bredha né pyllin afér Prishtinés dhe njé ulése druri, té cilén e marrin diku né qytet.

Reputacioni i kétij teatri ishte i jashtézakonshém dhe puna e Begollit dhe e té tjeréve qé
punonin né kété teatér ¢mohej shumé nga publiku dhe nga garget tjera kulturore. Né
kohén kur pritej té jepej premiera e shfagjes “Heronjté e kombit’, regjiné e sé cilés po
e bénte Begolli, né shenjé proteste ndaj dhunés sé regjimit serb né Kosové, gazetarét
kosovaré ishin futur né grevé urie. Pér kété arsye, autori i tekstit, Ymer Shkreli, kishte
sugjeruar gé, né shenjé solidarizimi me gazetarét grevisté, premiera e shfagjes té
shtyhet pér njé kohé tjetér mé té pérshtatshme. Por, ndérkohé, grevistét pércjellin tek ekipi
i shfagjes déshirén qé premiera e shfagjes té jepej né ditén dhe né orén e parashikuar.

Teatri, gé po e drejtonte Begolli, kishte njé agjendé té ngjeshur dhe, pérpos shfagjeve,
ai ishte nikogir edhe i aktiviteteve té shumta, si, ekspozita, pérurime librash, koncertesh
e aktivitete tjera kulturore. Pos komedive té popullarizuara, né “Dodoné” realizoheshin
edhe drama dhe shfagje politike, té cilat, né ményré té térthorté, flitnin pér okupimin
dhe dhunén gé ushtronte pushteti serb mbi shqiptarét. “Duke pritur Godoné”, e regjisorit
kosovar Fadil Hysaj, pjesé té skenografisé kishte njé mini-tanks té vogél. Mesazhi i saj
ishte futuristik dhe kishte té bénte me kobin, gé po pérgatitej kundér shqgiptaréve.

“Dodona’, ishte ajo “copé&” lirie, gé i ofrohej publikut pér ato pak minuta sa zgjaste
shfagja. Nése jashté asaj salle publiku duhej té ecte me drojé brenda né kété sallé té
vogél teatri ai ndihej i liré; mund té geshte dhe gante lirshém.

Shfagjet e Begollit u popullarizuan aq shumé sa gé shpesh salla nuk mund ta zinte krejt
publikun. Disa “gangsteré” té rinj ndonjéheré ngjiteshin maje kulmit té kétij teatri dhe
futeshin tinézisht né sallé pér t'i ndjekur shfagjet.

Né ato rrethana, ardhja deri né teatér ishte sfidé né vete. Publiku zakonisht ndiqgte rrugét
anésore pér t'i ikur késhtu takimit me policét serbé, gé vazhdimisht kontrollonin rrugéve.
Kéto sfida i pércillnin edhe aktorét dhe njerézit tjeré gqé punonin né kété teatér. Shpesh,
kur provat mbaheshin deri natén voné, disa nga aktorét parapélgenin té flinin né teatér.

Pjesa mé e véshtiré, megjithaté, ishte dhénia e shfagjeve né terren. Kombi-busi, gé bartte
aktorét, detyrohej té kalonte nga disa punkte policore. E, takimi me policé né asnjé rrethané
nuk ishte i kéndshém. Njéheré, derisa po ktheheshin nga terreni, aktorét ishin detyruar nga
policét serbé té digjnin flamurin kombétar shqiptar, i cili pérdorej si rekuizité né shfagje.

Kéto dhe ngjarje tjera té ngjashme kané shénuar historiné e kétij teatri. Por, pérmasat e vérteta
té rolit té jashtézakonshém té kétij teatri u kuptuan mé voné, sall mbas pérfundimit té luftés.
Gjaté asaj kohe, géllimi themelor i Begollit dhe i té tjeréve ka gené té béjné teatér duke u dhéné
késhtu mundési aktoréve té rinj t& ngjiten né skené. Por, té bérit teatér né até kohé, sot, nga
kjo perspektivé, del té keté pasur edhe njé mision mé tepér: t& mbahej gjallé shpirti i njerézve,
shpresa pér té€ ardhmen, né njé kohé kur gjithcka dukej e zymté dhe e pa-perspektivé.

Begolli éshté udhéhequr nga instikti i artistit. Puna e tij ka qené praktike, dhe ai asnjéheré
nuk ka dashur té hegé doré nga ajo gé ka béré. KEmbéngulésiné e vet né até kohé ai me
siguri nuk e ka paré si ndonjé akt patriotik, por si njé refleksion prej artisti.

Duke gené e vetmja “dritare kulturore” né Kosové, Teatri “Dodona” ge shndérruar né
simbol té teatrit kosovar. Faruk Begolli, e identifikon rolin e Teatrit “Dodona” si “protesté
kundrejt dhunés dhe shtypjes qé vinte nga regjimi i Millosheviqit”.

“Pérfundimisht mund t'them se pa ‘Dodonén’ n'Kosové kishim me e pasé njé
zbrazti t'‘madhe kulturore dhe njé humneré t'thellé né mes té gjeneratave t'reja
e t'vjetra té artistave.. Pér ato dhjeté vjet, kur n'Kosové s'’kemi pas as kinema e
as televizion, ‘Dodona’ ka qgené shtylla kryesore e teatrit n'vecanti, dhe e kulturés
kosovare n’pérgjithési... Mendoj, se aty asht ba njé lloj proteste kundrejt dhunés,
njé lloj manifestimi i krenarisé dhe dinjitetit, njé formé e mosnénshtrimit..."

Praktikisht, gjaté asaj periudhe kohore, gjithé deri mbas luftés né Kosové, Teatri “Dodona” do té
mbetej institucioni i vetém kulturor gé lejohej té kishte aktivitete kulturore né gjuhén shqipe.

Ende dhe sot e késaj dite ka mbetur njé lloj misteri, pse pushteti serb lejonte aktivitetet
teatrore té artistéve shqiptaré né kété teatér? Pér shkak se ky ishte teatér pér fémijé, dhe se ata
nuk shihnin ndonjé kércénim nga ky lloj teatri? Pér shkak se ishte njé teatér i ndértuar thellé né
margjina té qgytetit dhe ata nuk besonin né forcén e tij? Apo, thjesht, mbase aktivitetet e kétij
teatri toleroheshin falé autoritetit t& jashtézakonshém qé gézonte Faruk Begolli, si né Kosové,
ashtu edhe né Serbi dhe né téré ish-Jugosllaviné? Apo, mbase, thjesht, nuk u interesonte ajo
gjé? Misteri dhe e vérteta ka t& ngjaré té& mos merren vesh kurré! Por, ai mister tashmé éshté
edhe jo fort i réndésishém. | réndésishém mbetet aktiviteti i kétij teatri gjaté kohés sé okupimit.
Pérpos produksioneve teatrore, qé ishin kryesisht komedi, ky teatér shérbente edhe si skené e
studentéve té teatrit, t& cilét po shkolloheshin bodrumeve té Prishtinés, pasi gé€, ngjashém me
teatrot, edhe godinat e tyre shkollore ishin mbyllur nga regjimi.

Mbas pérfundimit té luftés, Begolli kthehet sérish né mbretériné e vet. Po ato mure, po
ajo skené&, po ajo byfe e vogél... Disa nga aktorét ishin shpérndaré népér boté, por ishte
Adriana ajo gé mungonte pérgjithmoné. Mungesa e saj do té ndjehet tek té gjithé. Pas disa
vitesh, Begolli do ta inicionte botimin e njé libérthi monografik pér Adrianén, si dhe do té
ndihmonte né organizimin e njé pérvjetori pérkujtimor pér té. Po ashtu, Begolli do té jeté
edhe iniciator pér botimin e njé monografie té ploté pér aktivitetet e Teatrit “Dodona”.



Edhe mbas luftés, ai vazhdoi me realizimin e komedive tjera, pérfshiré edhe vazhdimin e 4, 5,
6 dhe té 7 té hitit - “Profesor...". Komedité e tij tashmé do té trajtojné probleme té ndryshme
nga ato gé trajtonin para luftés. Ndér té tjera, aktorét e tij né kéto komedi do té satirizojné
situatat nga lufta dhe nga paralufta si dhe veset e shoqgérisé kosovare té sapodalé nga lufta:
korrupsioni, ndértimet e egra, pseudo-patriotizmi, lufta politike etj.

Popullariteti i kétyre komedive me kalimin e viteve filloi t& pésojé rénie. Pérgjithésisht,
interesimi i publikut kosovar pér teatrin mbas lufte ka shénuar rénie drastike, nga viti né
vit. Begolli, tashmé i zgjedhur zyrtarisht drejtor i Teatrit “Dodona’, vazhdoi me té njéjtin
ritém, si pérpara. Pra, edhe pse né rrethana krejt té reja, “Dodona” nén drejtimin e Begollit
vazhdoi rrugén gé kishte trasuar qé nga fillimi.

Pas disa mandateve té njépasnjéshme, vjet (2006) kandidatura e Begollit pér drejtor u
refuzua. Pér shumékénd, ky veprim i zyrtaréve komunalé u pa si hap jo i gélluar, sidomos
nisur nga fakti se Begolli tashmé vec ishte né prag té pensionimit. Pér disa njeréz ky ishte
njé veprim jo i moralshém, marré parasysh kontributin e Begollit pér kété teatér. Njé mik
i Begollit dhe njé bashképunétor i tij, analisti dhe filozofi Shkélzen Maligi do té shkruante
né njérén prej té pérditshmeve tona njé editorial, né fund té té cilit Begollit i uronte pleqgéri
té mbaré. Ky urim Begollit padyshim do t'ia keté ulur zemérimin qé mund ta keté ndjeré.

“Kur u largova nga posti i drejtorit t& ‘Dodonés, Shkélzen Maligi, né njé shkrim té
tijin, m'pati urue plegni t'rahatshme dhe kreative. Ky urim i tij u ba pér mue si njé
shtyllé e jetés teme”.

Regjisori Isa Qosja, i cili mendon gé Begolli reputacionin dhe famén e vet asnjéheré nuk
e ka shfrytézuar pér t'i krijuar vetes ndonjé privilegj apo pérfitim, e konsideron té padrejté
largimin e Begollit nga “Dodona”.

Kam pérshtypjen qé& pos ‘Dodonés, té cilén e ka dashté me zemér, dhe e cila i ka
dhimbté né ndarje, nuk njoh vend tjetér té punés pér té cilin ,cara” ka pasur aspirata. Ai e
ka krijuar até “Dodoné’, i ka krijuar ata njeréz aty. Ka gené njé skuté e tij, qé e ka dashté
mé sé& shumti. Njé skené, njé kafene... Dhe, kur e kané hegé nga aty, mé duket se i ka
dhimbté, ka krijuar tek ai njé pikéllim dhe pér njé moment éshté béré njeri nostalgjik... Dhe
mé vjen keq gé né fund ia kané dhéné até mundési té pikéllimit dhe té nostalgjisé... Uné
mendoj qé ai éshté dashur té mbetet aty. Ai e ka ndjeré veten miré aty, si mbret i vogél, si
perandor... Dhe até perandori nuk éshté dashté t'ia marrin”.

Por, lidhja e Begollit me “Dodonén” nuk éshté shképutur asnjéheré. Nga shtépia e motrés
sé tij, ku aktualisht éshté duke géndruar i shtriré me rekomandim té mjekéve, ai ia kishte
dhéné dikujt automobilin e tij dhe i kishte théné gé té bé&j njé “xhiro” rreth “Dodonés” dhe
pastaj ta parkonte aty pérballé, mu si¢ bénte ai vazhdimisht pérpara.

Disa muaj mé pas, kur mjekét e diagnostifikuan me kancer, ai gjen pérséri forcé dhe zbret
né Teatrin “Dodona” pér té& udhéhequr shfagjen e tij. Me njé pjesémarrje simbolike, nga salla e
vogél e “Dodonés’; ai komunikoi me personazhet né skené. Ky vértet ge njé kthim triumfues!
Mediumeve, gé po prisnin ta takonin mbas aq kohésh, u tha shkurt: “Kam vendos me luftue me
¢do kusht, me mbeté gjallé dhe me e realizue edhe shfagjen,Profesor... 8"

illimi i luftés, mé 1998, Faruk Begollin e gjeti né

Kosové. Edhe pse Iufta béhej gjithnjé e mé e

hovshme, ai vazhdonte té punonte me studentét e

tij. Pak dité para se aeroplanét e NATO-s té fillonin
bombardimin mbi forcat ushtarake serbe, ai do té ballafagohej
me njé ngjarje tragjike. Njé nga studentet e tij, aktorja e re
Adriana Abdulahu, e cila sapo kishte diplomuar, gjersa po pinte
kafe me kolegét e saj né njé nga kafiterité e Prishtinés, do té
géllohej pér vdekje né njé sulm terrorist.

“Até dité patém njé provim studentor né sallén qé posa
na e kthyen serbét, né Shkollén e Larté Pedagogjike. Ishte
provimi i studentéve qé ishin né klasén e Luan Dakés. Ky ka
gené provimi i fundit i studentéve para lufte. Pas provimit,
Adriana mé ka kapé pér té dy duart dhe m'ka luté: ‘Profe, e
di gqé nuk vjen né kafiteri, por, késaj radhe, té lutem hajde,
‘'vec ka njé kafe ta pimé& E uné si gjithmoné ia ktheva
duke geshur: ‘Ik bre c¢iké, cfar kafiterie, nuk jam uné pér
kafiteri... Ik, ik...!" Ajo mé kishte luté edhe herave tjera me
shku me té né kafiteri, por até dité ishte ndryshe. Nuk e
dijsha gé ai ishte momenti i fundit gé po shihesha me té.
Kurré nuk e harroj até moment, kur uné nuk shkova me
té me ia plotésue déshirén... Ndodhi... Nuk mujsha me e
besue... Aty e kam pa se cka don té thoté ta humbasésh
fémiun ténd..."

Vdekja e Adrianés vinte si njé kumt i trishté pér
njerézit. Ishte si njé alarm pér té keqgen gé do té pasonte. Té
nesérmen e vrasjes sé saj, Faruk Begolli, bashké me artisté té
tjeré, ishin pérpjekur té organizonin né Teatrin “Dodona” njé
mbledhje pérkujtimore pér Adrianén, por ishin penguar nga

drejtori i dhunshém serb. “Ata qé po na vrasin, po na pengojné edhe sot ta mbajmé kété
mbledhje komemorative’, kishte théné zéshém Faruk Begolli. Por, mbledhja, megjithaté,
ishte mbajtur né oborrin e vogél té kétij teatri. Me flalime té shkurta, profesoré, artisté dhe
ish kolegé té Adrianés po rikujtonin me pietet kujtimin e aktores sé re e té talentuar dhe
po mallkonin vrasésit e saj.

Né ditén kur duhej té béhej varrimi, ish kolegét e Adrianés po béheshin gati té udhétonin
pér né Ferizaj, né gytetin e saj té lindjes. Por, mbas njé dileme, Begolli u kishte sugjeruar
té mos udhétonin: “Njé fémijé m'u vra, mos t'i humbas edhe té tjerét’, kishte menduar ai,
para se té kérkonte nga studentét e tij, ish kolegé té Adrianés, gé té€ mos udhétonin pér
né Ferizaj.

“Shtetrrethimi” i Prishtinés, sic e quan Begolli, kishte filluar sapo bombat e aeroplanéve
té NATO-s kishin nisur té bijné mbi forcat serbe. Né kété teatér tragjik, shqgiptaréve u ishte
ndaré roli i viktimés. Prishtina kishte filluar té zbrazet nga njerézit. Paramilitarét serbé po
i nxirrnin njerézit nga shtépité e tyre dhe po i deportonin pér né Magedoni e Shqipéri.
Rreth njé million njeréz (gjysma e popullatés sé Kosovés) gené deportuar me dhuné. Né
Prishtiné pak njeréz kishin vendosur té rrinin, tepér pak, sepse nuk kishin mundur té iknin,
ndérsa, né té rrallé, mund té gjindeshin njeréz gé, pér motive té tjera, kishin vendosur té
rrinin. Faruk Begolli me familjen e tij t& ngushté ishin ndér ata té paktét gé kishin vendosur
té rrinin. Ai ishte frikésuar ta léshonte Kosovén, jo nga frika e luftés, por nga frika e vet-
misé dhe e ‘shpérbérjes shpirtérore’ gé do t& mund té pasonte pastaj. Kishte vendosur té
rrinte me ¢do kusht, duke besuar se, nése do té largohej, mé nuk do té ishte askushi dhe
se do té mbetej vetém numeér...

,Uné, me eksperiencén teme e di gé njeriu jashté vendit té vet, njeriu refugjat, e
ka shumé té véshtiré.. E humb identitetin.. Ma nuk je kérkushi.. Edhe shoku ma
i ngushté kur ta jep njé cigare ti mendon: po ta jep se po i dhimbsesh.. Pra, uné e
kam dité se, néqoftése dal nga kétu, nuk do té jem mé kérkushi.. Nuk jam ma as nga
Kosova, nuk jam ma Faruk Begolli nuk jam ma njeri.. Uné mes krejt atyne
dilemave, u pércaktova té rri kétu.. Sepse mendoja, asht njisoj: nése largohem e
humbi identitetin, nése rri kétu ndoshta e humbi jetén.. Cila asht ma e randésishme:
jeta apo identiteti... Pérderisa njeriu asht gjallé, identiteti dhe vendi i vet asht ma
i randésishém... E, vdes ose nuk vdes ajo asht shumé pak e randésishme. Njeriu
jeton mos me u gjunjézue, mos me e pru veten né rrethana ku mbetesh kérkushi,
nuk ke identitet, bahesh vetém ‘numér.. E uné nuk kam dashté me u shéndrrue
né numeér”.

OPERACIONI BEOGRAD

Né ditét e para té bombardimeve té NATO-s, né televizionin e Beogradit emitoheshin fil-
mat e luftés, né shumicén e té ciléve luante edhe Faruk Begolli. Dhe, ndérkohé gé né filma
ai luante partizanin trim qé lufton fashistét gjermané dhe tradhétarét e vendit, né realitet
ai po priste se kur do té vinin policét serbé gé ta largonin dhunshém nga shtépia. Dhe,
policét do ta largojné dy heré nga shtépia, por ai, pérséri, bashké me motrén e vet, do té
kthehet te véllau, Adili dhe nuk do té pranojé té largohet.



,Njé dité, derisa né televizion jepej filmi ,Operacioni Beograd” i regjisorit Zhika
Mitrovig, ku uné luaj clirimtarin e patrembur té qytetit t& Beogradit, policét serbé
erdhén dhe na larguen nga shtépia”

Shokét e tij, nga Beogradi dhe qgytetet tjera jashté Kosovés do t'ia dalin ta gjejné numrin e
tij. Josif Tadiq — Jataganac, njéri nga shokét mé intimé té Begollit, do ta mbajé vazhdimisht
lidhjen me té. Ai do ta thérrasé né telefon Begollin ¢do té dytén apo té tretén dité. Jata-
ganac dhe disa shoké té tjeré, duke e kuptuar até qé po ndodhte né Kosové, do té béjné
pérpjekje t&€ médha qgé ta “nxjerrin” nga Prishtina. Ata vértet do té merakosen pér Begollin.
Do t'i hulumtojné té gjitha kanalet e mundshme dhe madje do té pérpigen té nisin edhe njé
autobus, i cili do té evakuonte jo vetém Begollin por edhe familjen e tij. Pérpjekjet e shokéve
pér ta shpétuar nga ferri, do ta gézojné dhe trimérojné Begollin, por ai nuk do té bindet qé
té largohet nga Kosova.

. ...Ata banin plane e plane, ndérkohé gé uné thojsha: mendo tash, me iké pér
Serbi... Ata gjithmoné gjenin variante pér me mé shpétue. Ata ishin shokét e mi,
gé propaganda nuk ka mujté me i infektue asnjéheré. Shognia nuk ka fe, etnitet...
Shognia e ka njeriun... Shognia e ka njeriun e zhveshun nga gjithcka tjetér..”

CELJA E LULEVE NE KOHE LUFTE

Afér shtépisé, ku gjaté luftés do té rrinte Begolli, gjindej njé kopsht. Lagjja “Taslixhe”, qé
tashmé ishte thuaja e zbrazur térésisht nga njerézit, ishte mbuluar nga bari dhe gjelbérimi
i pashkelur. Dukej, sic e quan Begolli, “si njé oazé né shkretétiré” Begollit i pélgente té
dalé né ballkon, t'i dégjojé lajmet, t&¢ mbushé fjalékryge dhe ta shikojé kopshtin me lulet
e barin gé po rritej. Né kopsht ishte edhe njé pemé e bukur gershie, té cilén Begolli e
vézhgonte gjaté kohés sé lulézimit té saj.

“Sikur nana qé i rri fémijés afér, uné i shikojsha lulet e qershisé tuj celé; si dilke
sythi, si zgjerohej ngadalé... Vézhgoja me kujdes se cila lule ka nisé sot me dalé, cila
asht gati me celé, cila ka celé dje..”

Dukej se e téré shpresa pér jeté ishte shfaqur né até pemé gershie, né aromén e luleve qé
po celnin. Mbas luleve, gershia kishte filluar t'i pigte ngadalé edhe kokrrat. Si njé ekspert
bimésh, qé éshté duke kryer njé hulumtim mbi gershité, Begolli do ta vézhgojé me kujdes
pjekjen e gershive, degét, madje edhe kokrrat secilén ve¢ e ve¢. Mé voné ai do té fillojé
té ushgehet me kokrrat e pjekura.

“.Mandej kam fillue me hypé& né fillim né degét aty poshté por, mbasi ¢do dité
hypsha né gershi, né fund e kam pa veten né maje té qgershisé, si dikur kur isha
fémijé e kur hypsha né maje té majés.. | kam pasé do kojshi kétu afér e ju qojsha
edhe atyne.. Pra, e kam pasé njé veprim fizik.. Fizikisht mu forcuen kambét.. U
bana si majmun, prej degés né degé..”

Frutat e késaj gershie do té kryhen thuaja né té njéjtén kohé me pérfundimin e luftés. Por,
tregimi i luftés ka edhe njé episod tjetér té frikshém. Faruk Begolli, bashké me té véllain,
Adilin, po kryenin ritualet e njé dite té zakonshme lufte. Né banesén e tyre hyjné dy policé
serbé, té cilét po kryenin regjistrimin e popullatés sé pakté qé kishte mbetur né Prishtiné.
Policét e njohin Begollin.

" .Ishte e tmerrshme. ‘Hajde, e keni lypé Shqipning ge, veshu e nisu.! Uné
fillojsha me u veshé. Né fillim u dridhsha, normalisht. E ata vazhdonin: Jo, deshu?
Mandej, a ke pare? Uné i nxora krejt paret cka i kisha. Ata i gjujshin népér dysheme.
Ata mandej: ‘Eh, tash, ju t& dy na keni sulmue neve dhe ne tash ju vrasim’ Nja dy
oré ka vazhdue ky lloj maltretimi. Por, dikur po i vike njeriut njé fuqi krejt tjetér. Né
fillim u dridhsha, i ndigjojsha, dikur mé kérciti filmi edhe i lutsha uné: ‘hajde, comni,
ku po doni, ¢cka po doni.. Hajde, vraméni.. Krejt me njé fuqi tjetér dhe njé qgetési
ndoshta mbinjerézore..”

Por, fatmirésisht, e gjitha kishte pérfunduar pa ndonjé epilog tragjik. Policét kishin kérkuar
nga Begolli t'ua paguante njé dreké. Kishin marré 200 marka gjermane dhe mandej ishin
larguar, duke i Iéné porosi Begollit,“Mos na nem, se pale na mbetet dreka né fyt!”

Gjaté ditéve té luftés, Begolli zgjohej rreth orés 5 té méngjesit qé t'i dégjonte lajmet.
Nga dritarja bri shtratit shihte kulmet e shtépive tjera té mbuluara nga sorrat. Méngjesi
dukej i zi. Krrokamat e egra té tyre i kuptonte si njé shenjé e zezé, se dicka edhe mé e
tmerrshme do té ndodhte... Cdo méngjes e njéjta pamje: kulme té mbuluara nga sorrat
gé krrokatnin.

Asokohe, gjaté ditéve té luftés, Begolli do té ndahet plotésisht nga “miku” i tij i pérhershém
- alkooli. Pér disa muaj, ai nuk do té shtjeré né gojé alkool, sado gé shtépiné e kishte té
mbushur me raki. Kishte vendosur ta mbante veten nén kontrollé dhe t'i pérjetonte né gjendje
esull ato caste ankthi e tmerri. Kishte vendosur ta shihte luftén dhe tmerret e asaj lufte né sy,
ashtu si¢ kishte béré dikur népér filma. Dallimi, padyshim, ishte i dukshém. Ajo gé po ndodhte
nuk ishte lojé. Pérpara nuk ishin kamerat qé po xhironin. Ai ishte Faruk Begolli, jo artisti, jo
profesori... Ishte Faruk Begolli, njeriu.

Mbasi pérfundoi lufta dhe hyné trupat e NATO-s, Begolli do té ndihet si i humbur. Njé kohé
té gjaté nuk do té dalé fare nga shtépia. Nuk do ta besojé se gjithcka kishte pérfunduar
me aq “lehtési”.

Ai nuk mendon se vendosméria pér té géndruar né Prishtiné ishte shenjé trimérie. Ai nuk
mendon se ka gené trim. Ka ndejtur né Prishtiné ngase e ka dashur vetveten dhe se nuk
ka dashur té shndérrohet né “numér”.

“Kam ndejté kétu si njé genie njerézore, e pambrojtun dhe pa mundési ndérmarrjeje
té dickasé.. Pérpos me ndjenjén e frikés.. Kjo nuk ka qené trimni.. Trimnia asht



krejt dicka tjetér.. E sa i pérket jetés, uné nuk e di a kam gené a nuk kam gené trim.
Uné nuk di me e spjegue fjalén trimni. Por, néqoftése pércaktohesh dhe punon até
gé do dhe até e ban me kénagési dhe nése kjo quhet trimni, atéheré uné jam trim.
Se kam shkue né studime me kushte ekonomike tepér té véshtira, se mes 500 e
sa konkurruesve pér aktoré jam zgjedhé ndér 12.. Pra, kam kalue shumé sfida né
jeté.. E nése kéto kané ndonjé lidhje me trimning, atéheré kam qené trim. Ndon-
jéheré, kur lexojsha ndonjé skenar a dramé, thojsha me vete: kjo asht e pamundun
me u ba... Por, atéheré e ‘lutsha’ veten: miré, filloja, mandej e sheh.. E ¢do send gé
fillon e ka, faktikisht, edhe fundin... Tjetér trimni uné nuk di pér veten..

Mbas luftés Begolli rrallé do té dalé jashté Kosovés. Nuk do té shkojé mé né Beograd, por
as né Zagreb apo Lubjané. Né Sarajevé do té shkojé shumé mé voné, me “Mbretin Lir".

“U krijua né mua njéfaré ndjenje... Dhe as gé provoj ta rikthej dashuriné gé e kam
pasur. Dua gé ta ruaj me dashuri até jeté té mrekullueshme qé kam pasé dikur,
ata shoké té mrekullueshém, ato dashuri t& mrekullueshme dhe até kreativitet té
mrekullueshém, pa té cilin, natyrisht, as kéto tjerat nuk do té kishin ekzistuar. Nuk
guxoj té mendoj pér Beogradin. Shokét mé thérrasin. Madje ata mendojné se uné
kam friké. Por uné e kam ndérpreré njé jeté té mrekullueshme. Tash e kam ndértuar
njé mur dhe nuk dua mé té mendoj, ngagé e kam dashur shumé Beogradin. Kam
friké. Dua té mé mbeten kujtimet e mira qé kam.”

Ende edhe sot, mbas sa vitesh qé lufta ka pérfunduar, Faruk Begolli vazhdon té zgjohet
né orén pesé té mégjesit, kohé kjo kur gjaté luftés jepeshin lajmet né radio. Zgjohet dhe,
ashtu si né kllapi, Iéviz pak rrotén e frekuencave té radios. Dégjon pak ‘zhurmé’ e mande;j
pérséri e merr gjumi... Njé ritual i pavetédijshém, si kujtim i njé kohe té shkuar, i asaj kohe
kur né lindje té diellit pullazet nxinin nga sorrat gé krrokatnin frikshém...

Mbas shumé pérpjekjesh, mé duket qé kam arrité me i mbledhé bashké ato copéza mé té
réndésishme nga jeta dhe krijimtaria e Faruk Begollit. Padyshim ka shumé gjéra té tjera qé
kané mbeté jashté kétij libri, me dashje ose pa dashje. Nuk ge e mundur té udhétoja deri né
Beograd dhe té takoja disa nga njerézit me té cilét ka punuar Faruk Begolli. Me té vérteté
kam dashur shumé té shkoj atje. Veté Begolli nuk ishte i pélgimit pér njé gjé té tillé. Thoshte
se nuk ka nevojé dhe se nuk do té mund té ‘nxirrnim’ ndonjé gjé té vlefshme pér sa i pérket
librit. | kemi pérfillur shumé mendimet dhe déshirat e tija né lidhje me kété libér.

E Héné. 4 Qershor. Mbas mesit té natés.

Herén e fundit gé e kam taku profesorin Begolli ka gené e diela e shkuar. Té dielave
zakonisht ia ¢oj gazetat, mbasi té dielave shitoret afér shtépisé ku jeton ai nuk shesin
gazeta. Ditéve tjera gazetat ia sjell motra, Aslihaja, njé grua e mrekullueshme, e cila po
kujdeset pér Begollin ge sa muaj. Té dielén e shkuar, kur e takova profesorin, nuk po
ndihej miré. Kishte dhimbje. “Kam dhimbje’, tha, asgjé mé shumé.

Po shpresojmé qé pér pak dité ky libér do té jeté gati pér shtyp. Eshté fundi, koha kur
po ua jap “dorén e fundit” pjeséve té shkruara. Padyshim, shumé nga “léshimet” do té
kuptohen mé voné. Do té€ mungojné shumé gjéra. Por, prapé, shpresoj se léshimet dhe
“gjérat gé mungojné”jané té vogla né krahasim me ato gé gjinden né kété libér.

Shkrimi i kétij libri u nis pak kohé para se Faruk Begolli t& sémurej. Sémundja e tij u tregua
shumé e pabesé. Mé duhet té them se né fillim té gjithé ne, gé ishim té pérfshiré né
pérgatitjen e kétij libri, ishim té hutuar. Por, nga kjo huti na nxori veté profesori, q&, edhe
pse i sémuré réndé, kémbéngulte qé ky libér té béhe;j.

Ky libér po béhet. Shpresoj gé historia e jetés sé Faruk Begollit, kétij njeriu dhe artisti té
madh, do té shérbejé, para sé gjithash, si frymézim pér artistét e rinj.

FARUK BEGOLLI - FIL

(Pérzgjedhje)

1.“SHIKIMI NE BEBEZEN E DIELLIT” (POGLED U ZJENICU SUNCA”) - (1966)
Regjisor: Veljko Bulajic
Skenarist: Stevan Bulajic, Veljko Bulajic
Né rolet kryesore: Faruk Begolli, Milena Dravic, Mladen Ladika, Velimir ‘Bata’ Zivojinovic.

2. "ENDRRA" (SAN) - (1966)
Regjisor: Mladomir ‘Purisa’ Djordjevic
Skenarist: Mladomir ‘Purisa’ Djordjevic
Né rolet kryesore: Ljubisa Samardzic, Mihailo ‘Misa’ Janketic, Olivera Vuco, Velimir ‘Bata’
Zivojinovic, Mija Aleksic, Ljuba Tadic, Faruk Begolli, Sinisa Ivetic.

3.“FEMIJET E DUKES SMIT” (DECA VOJVODE SMITA) (1967)
Regjisor: Vladimir Pavlovic
Skenarist: Vladimir Pavlovic
Né rolet kryesore: Miodrag Andric, Faruk Begolli, Slobodan Djuric, Desa Dugalic,
Renata Freiskorn, Radmila Gutesa, Jovan-Burdus Janicijevic, Milan Jelic,
Ingrid Lotarius.

4."MENGJESI” JUTRO) - (1967)
Regjisor: Mladomir ‘Purisa’ Djordjevic
Skenarist: Mladomir ‘Purisa’ Djordjevic
Né rolet kryesore: Ljubisa Samardzic, Neda Arneric, Milena Dravic, Mija Aleksic,
Ljuba Tadic, Faruk Begolli, Neda Spasojevic, Jelena Zigon.

5.”0OPERACIONI BEOGRAD” (OPERACIJA BEOGRAD) - (1968)
Regjisor: Zika Mitrovic
Né rolet kryesore: Dusan Bulajic, Aleksandar Gavric, Faruk Begolli, Dusica Zegarac.

6.,VELLAU | DOKTOR HOMERIT” (BRAT DOKTORA HOMERA)- (1968)
Regjisor: Zivorad ‘Zika' Mitrovic
Skenarist: Zivorad ‘Zika' Mitrovic
Né rolet kryesore: Velimir ‘Bata’ Zivojinovic, Voja Miric, Jovan Milicevic, Ljuba Tadic, Pavle
Vujisic, Zdravka Krstulovic, Jelena Zigon, Faruk Begolli, Istref Begolli,
99 Abdurrahman Shala, Minja Vojvodic.

7.“ATENTATI | SARAJEVES” (SARAJEVSKI ATENTAT) - (1968)
Regjisor: Fadil Hadzic
Skenarist: Fadil Hadzic
Né rolet kryesore: Lucyna Winnicka, Bert Stolar, Janez Rohacek, Predrag Finci,
Faruk Begolli, Svetolik Nikacevic, Maks Furijan, Majda Potokar.

8.”MESDITE” (PODNE) - (1968)
Regjisor: Mladomir ‘Purisa’ Djordjevic
Skenarist: Mladomir ‘Purisa’ Djordjevic
Né rolet kryesore: Ljubisa Samardzic, Neda Arneric, Faruk Begolli, Dusica Zegarac,
Mija Aleksicm, Ljuba Tadic.

9.”ANA IME E BOTES” (MOJA STRANA SVETA) - (1969)
Regjisor: Vlatko Filipovic
Skenarist: Vlatko Filipovic
Né rolet kryesore: Faruk Begolli, Izet Hajdarhodzic, Iva Marjanovic, Olivera Markovic,
Radmila Radovanovic, Pavle Vujisic, Dragan Zaric, Jelena Zigon.

10.“BETEJA E NERETVES” (BITKA NA NERETVI) - (1969)
Regjisor: Veljko Bulajic
Skenarist: Stevan Bulajic, Veljko Bulajic
Né rolet kryesore: Sergei Bondarchuk, Anthony Daéson, Milena Dravic, Boris Dvornik,
Curd Jirgens, Franco Nero, Hoéard Ross, Lojze Rozman,
Ljubisa Samardzic, Oleg Vidov, Orson Eelles, Faruk Begolli,
Velimir‘Bata’ Zivojinovic, Abdurrahman Shala.

11.“E DASHURA IRENE” (DRAGA IRENA) - (1970)
Regjisor: Nikola Stojanovic
Skenarist: Nikola Stojanovic
Né rolet kryesore: Faruk Begolli, Petar Bozovic, Dragomir Cumic, Magda Fedor,
Dina Rutic, Marinko Sebez.

12.,MANIRET TONA” (NASI MANIRI) - (1970) (TV)
Regjisor: Jovan Konjovic
Skenarist: Ljubinka Bobic Faruk Begolli, Milan Gutovic, Olga Ivanovic, Ljiljana Lasic,
Toni Laurencic, Olivera Markovic, Branko Milicevic.

13.”"REKUIEM” (REKVIJEM) - (1970)
Regjisor: Caslav Damjanovic
Skenarist: Caslav Damjanovic 03
Né rolet kryesore: Ty Hardin, Giorgia Moll, Abdurrahman Shala,
Danilo ‘Bata’ Stojkovic, Faruk Begolli, Dusan Janicijevic.

14."DASHURIA E PARE” (PRVA LJUBAV) - (1970)
Regjisor: Zoran Calic
Skenarist: Zoran Calic
Né rolet kryesore: Faruk Begolli, Aleksandar Gavric, Ljiljana Lasic, Vesna Malohodzic,
Miodrag ‘Ckalja’ Petrovic.

15.TE NGUJUARIT - (1971) (TV)
Regjisor: Ekrem Kryeziu
Skenarist: Ekrem Kryeziu
Né rolet kryesore: Melihate Ajeti, Faruk Begolli, Istref Begolli, Shani Pallaska.

16.“FAMILJA WERNER NE UDHETIM” (FAMILIE WERNER AUF REISEN) - (1971)
Regjisor: Karl-Heinz Bieber
Skenarist: Hannes Dahlberg, Heinz Oskar Euttig
Né rolet kryesore: Faruk Begolli, Djordje Nenadovic, Rut Rex, Inge Eolffberg,
Gerhard Wollner.

17.“SITE VDISET” (KAKO UMRETI) (1972)
Regjisor: Miomir ‘Miki’ Stamenkovic
Skenarist: Branimir Scepanovic
Né rolet kryesore: Faruk Begolli, Xhevat Qorraj, Jelena Lakovic, Abdurrahman
Shala, Xhevat Qena, Istref Begolli, Bogdan Jakus, Enver
Kacaniku, Fatmir Lama, Shani Pallaska, Sabedin Shahigqi.

18.,VALTERI MBRON SARAJEVEN" (VALTER BRANI SARAJEVO) - (1972)
Regjisor: Hajrudin Krvavac
Skenarist: Djordje Lebovic
Né rolet kryesore: Velimir ‘Bata’ Zivojinovic, Rade Markovic, Ljubisa Samardzic,
Neda Spasojevic, Dragomir ‘Gidra’ Bojanic, Slobodan
Dimitrijevic, Rolf Romer, Pavle Vujisic, Faruk Begolli.

19.,BUKA" - (1973) (TV)
Regjisor: Ekrem Kryeziu
Skenarist: Azem Shkreli
Né rolet kryesore: Faruk Begolli, Istref Begolli, Arianit Cela, Milutin Jasnic, Milot
Kryeziu, Snezana Niksic, Shani Pallaska, Josif Tatic,
Dusica Zegarac.

20.,VETEM” (SAM) - (1973)
Regjisor: Radomir Saranovic
Skenarist: Radomir Saranovic
Né rolin kryesor: Faruk Begolli.

21.,BIOGRAFIA E JOZEF SHULCIT” (BIOGRAFIJA JOZEFA SULCA) (1973)
Regjisor: Predrag Golubovic
Skenarist: Predrag Golubovic, Danko Popovic
Né rolin kryesor: Faruk Begolli.

22.”“SB MBYLL RRETHIN" (SB ZATVARA KRUG) (1974)
Regjisor: Miomir ‘Miki’ Stamenkovic
Skenarist: Dragan Markovic, Dusan Perkovic
Né rolet kryesore: Slobodan Dimitrijevic, Dusica Zegarac, Rade Markovic,
Voja Miric, Faruk Begolli.



23."DERVISHI DHE VDEKJA”" (DERVIS | SMRT) - (1974)
Regjisor: Zdravko Velimirovic
Skenarist: Borislav Mihajlovic-Mihiz
Sipas romanit té Mesa Selimovic
Né rolet kryesore: Voja Miric, Velimir ‘Bata’ Zivojinovic, Boris Dvornik,
Olivera Vuco, Faruk Begolli, Branko Plesa, Abdurrahman Shala.

24."SULMI 1 KUQ" (CRVENI UDAR) - (1974)
Regjisor: Predrag Golubovi¢
Skenarist: Branislav Bozovic, Ratko Djurovic
Né rolet kryesore: Bata Zivojinovic, Boris Dvornik, Abdurrahman Shala,
Xhevat Qena, Bert Sotlar, Faruk Begoli, Olivera Katarina.

25.“UKA | BJESHKEVE TE NEMUNA” (VUK SA PROKLETIA) (1968)
Regjisor: Miomir Stamenkovi¢
Skenarist: Abdurahman Shala, Murteza Peza
Né rolet kryesore: Abdurahman Shalja, Josif Tatic, Vesna Krajina, Branko Plesa,
Melihat Ajeti, Darko Damevski, Dragutin Felba, Faruk Begolli.

26."PAVLE PAVLOVIC”- (1975)
Regjisor: Mladomir ‘Purisa’ Djordjevic
Skenarist: Mladomir ‘Purisa’ Djordjevic
Né rolet kryesore: Mija Aleksic, Dusan Antonijevic, Stole Arandjelovic,
Faruk Begolli, Ljubinka Bobic, Bekim Fehmiu, Olga Jancevecka,
Skender Radotina, Bozidar Stosic, Ljuba Tadic, Josif Tatic.

27.“POSHTE ME ARMET” (DOLE SA ORUZJEM) - (1975) - (TV)
Regjisor: Mario Fanelli
Skenarist: Drago Kekanovic
Né rolet kryesore: Stole Arandjelovic, Miha Baloh, Faruk Begolli, Vojislav Brajovic,
Mirko Bulovic, Zvonimir Crnko, Dragomir Cumic, Branko Cvejic,
Aleksandar Hrnjakovic, Jovan Licina.

28.“MEDUZA E SAJANIT” (MEDUZA SAJANA) - (1976)
Regjisor: Slavko Almazan
Skenarist: Slavko Almazan
Né rolet kryesore: Faruk Begolli, Mirjana Nikolic

29.“MAJAT E ZELENGORES” (VRHOVI ZELENGORE) - (1976)
Regjisor: Zdravko Velimirovic
Skenari: Mladen Oljaca, Curica Labovic, Zdravko Velimirovic
Né rolet kryesore: Alain Noury, Bozidar Pavicevic-Longa, Dragomir Bojanic-Gidra,
Velimir (Bata) Zivojinovic, Faruk Begolli, Rados Bajic, Josephine Chaplin,
Gordana Kosanovic.

30.“ROJE E PLAZHIT NE PERIUDHE DIMRI”
(CUVAR PLAZE U ZIMSKOM PERIODU) - (1976)
Regjisor: Goran Paskaljevic
Skenarist: Gordan Mihic
Né rolet kryesore: Irfan Mensur, Danilo ‘Bata’ Stojkovic, Dara Calenic,
Velimir ‘Bata’ Zivojinovic, Faruk Begolli.

31.“VIZITA NATEN" - (1978)
Regjisor: Isa Qosja
Skenarist: Isa Qosja
Né rolet kryesore: Faruk Begolli, Ankica Milenkovic, Fatmire Osmani,
Shani Pallaska, Ahmet Spahiu.

32.“FATET” (SUDBINE) - (1978)
Regjisor: Predrag Golubovic
Skenarist: Predrag Golubovic
Né rolet kryesore: Faruk Begolli, Miroljub Leso, Veljko Mandic, Bert Sotlar,
Mirceta Vujicic, Zoran Zindovic.

33.“EPOKA PARA GJYQIT”(1978) - (TV)
Regjisor: Ekrem Kryeziu
Skenarist: Ekrem Kryeziu
Né rolet kryesore: Faruk Begolli, Hadi Shehu, Istref Begolli, Afrim Kasapolli, Xhevdet Lila,
Ragip Loxha, Ramadan Malaj, Hazir Myftari, Shani Pallaska, Ahmet Spahiu.

34.“TE ARRISH PARA AGIMIT” (STICI PRE SVITANJA) (1978)
Regjisor: Aleksandar Djordjevic
Skenarist: Vlastimir Radovanovic (adaptim sipas romanit té Pasko Romac)
Né rolet kryesore: Velimir‘Bata’ Zivojinovic, Zlata Numanagic, Ljubisa Samardzic,
Bekim Fehmiu, Faruk Begolli, Velimir Zivotic, Slobodan Dimitrijevic.

35.,ERA DHE LISI” - (1979)

Regjisor: Besim Sahatciu

Skenarist: Petrit Imami

Sipas romanit té Sinan Hasanit

Né rolet kryesore: Abdurrahman Shala, Faruk Begolli, Melihate Ajeti, Qemajl Ajdini,
Istref Begolli, Fehmi Grubi, Masar Kadiu, Sylé Kugi, Xhevdet Lila,
Sylejman Lokaj, Ragip Loxha, Ramadan Malaj, Shani Pallaska,
Antigona Qena-Kacaniku, Xhevat Qorraj, Muharrem Shahiqi,
Adelajde Sopi, Ahmet Spahiu.

36.,ESKADRILA PARTIZANE” (PARTIZANSKA ESKADRILA) - (1979)
Regjisor: Hajrudin Krvavac
Skenarist: Djordje Lebovic, Miljenko Smoje
Né rolet kryesore: Bekim Fehmiu, Velimir ‘Bata’ Zivojinovic, Ljubisa Samardzic,
Faruk Begolli, Branko Djuric.



37.,VITE TE VESHTIRA” (ZESTOKE GODINE) - (1979)
Regjisor: Zivko ‘Zika' Ristic
Skenarist: Zivko ‘Zika’ Ristic
Né rolet kryesore: Faruk Begolli, Bora Bozanic, Vesna Cipcic, Cane Firaunovic,
Almira Ismailova, Mikhail Kononov.

38.”KUR PRANVERA VONOHET" - (1980)

Regjisor: Ekrem Kryeziu

Skenarist: Azem Shkreli

Sipas romanit té Fadil Hoxhés

Né rolet Kryesore: Hadi Shehu, Melihate Ajeti, Abdurrahman Shala, Faruk Begolli,
Skender Tafaj, Enver Petrovci, Istref Begolli, Elhame Hasani,
Xhevat Qorraj, Muharrem Qena, Ismail Gami, Sabri Fejzullahu,
Hazir Myftari, Jahja Shehu, Josif Tatic.

39.,GJURME” (Trag) - (1981)
Regjisor: Darko Bajic
Skenarist: Darko Bajic
Né rolet kryesore: Faruk Begolli, Gorica Popovic, Minja Stevovic, Nada Vojinovic.

40.,PERROI VERSHUES" - (1981)
Regjisor: Besim Sahatgiu
Skenarist: Petrit Imami
Né rolet kryesore: Faruk Begolli, Istref Begolli, Xhevat Qorraj, Abdurrahman Shala.

41.”"13 GUSHT” (13 JUL) - (1982)
Regjisor: Radomir Saranovic
Skenarist: Milo Djukanovic, Ratko Djurovic
Né rolet kryesore: Petar Bozovic, Miki Manojlovic, Petar Banicevic, Petar Rajevic,
Rade Serbedzija, Velimir ‘Bata’ Zivojinovic, Faruk Begolli,
Ljiljana Dragutinovic, Josif Tatic.

42."DIH"- (1983)
Regjisor: Bozo Sprajc
Skenarist: Zeljko Kozinc
Né rolet kryesore: lvo Ban, Faruk Begolli, Demeter Bitenc, Ranko Gucevac,
Angelca Hlebce, Zvone Hribar.

43."KRYENGRITJA E TIMOKUT” (TIMOCKA BUNA) - (1983)
Regjisor: Zivorad ‘Zika' Mitrovic
Skenarist: Zivorad ‘Zika' Mitrovic
Né rolet kryesore: Ljubisa Samardzic, Velimir ‘Bata’ Zivojinovic, Ljuba Didic, Faruk Begolli,
Jadranka Selec, Vesna Cipcic, Irfan Mensur.



98

44, "PROKA” (1984)
Regjisor: Isa Qosja
Skenarist: Eqrem Basha
Né rolet kryesore: Faruk Begolli, Masar Kadiu, Cun Lajci, Ragip Loxha,
Adem Mikullovci, Hazir Myftari, Muharrem Qena, Xhevat Qena, Xhevat Qorraj,
Abdurrahman Shala.

45.,GJURMA E RREZIKSHME" (OPASNI TRAG) - (1984)
Regjisor: Miomir ‘Miki’ Stamenkovic
Skenarist: Milutin Jankovic, Dragan Markovic
Né rolet kryesore: Milan Strljic, Vladica Milosavljevic, Velimir Bata Zivojinovic,
Alen Nuri, Enver Petrovci, Faruk Begolli, Xhevat Qorraj, Petar Arsovski,
Abdurrahman Shala, Danco Cevrevski, Istref Begolli.

46."BARAKA E KUQE" (CRVENA BARAKA) - (1985) (TV)
Regjisor: Aleksandar Mandic
Skenarist: Milenko Vucetic
Né rolet kryesore: Rados Bajic, Faruk Begolli, Milutin Butkovic, lvan Jagodic,
Dubravko Jovanovic, Erol Kadic.

47."BEJE ATE SI DUHET” (UCINI TO SVOJSKI) (1986) (TV)
Regjisor: Miroslav Lekic
Skenarist: Jelica Zupanc
Né rolet kryesore: Faruk Begolli, Predrag Ejdus, Olivera Markovic,
Cvijeta Mesic, Zlata Numanagic, Josif Tatic.

48."VUK KARADZIC" - (1987). Né dy episode:
Regjisor: Djordje Kadijevic
Skenarist: Milovan Vitezovic
Né rolet kryesore: Miki Manojlovic, Faruk Begolli, Aleksandar Bercek, Branimir Brstina,
Dragana Varagic, Marko Nikolic, Velimir ‘Bata’ Zivojinovic,
Dragan Zaric, Vladan Zivkovic, Ljuba Tadic.

49.“SHTEPIA PRANE HEKURUDHES” (KUCA PORED PRUGE) - (1988)
Regjisor: Zarko Dragojevic
Skenarist: Zarko Dragojevic
Né rolet kryesore: Ljubisa Samardzic, Slobodan Bestic, Andjelka Milivojevic,
Faruk Begolli, Dusica Zegarac, Zaim Muzaferija, Meto Jovanovski,
Dubravko Jovanovic, Vasja Stankovic.

50.“NATA NE SHTEPINE E NENES TIME” (NOC U KUCI MOJE MAJKE) - (1991)
Regjisor: Zarko Dragojevic
Skenarist: Zarko Dragojevic
Né rolet kryesore: Radoslav Andjic, Stole Arandjelovic, Faruk Begolli,
Snezana Arunovic, Olja Beckovic, Ivan Bekjarev



51."“OPERACIONI CARTIER” (OPERACIJA CARTIER) - (1991)
Regjisor: Miran Zupani¢
Skenarist: Miha Mazzini
Né rolet kryesore: Borut Veselko, Faruk Begoli, Haris Burina, Sreco Spik, Judita Zidar,
Brane Grubar, Ratko Poli¢.

52.“BULEVARDI | REVOLUCIONIT” (BULEVAR REVOLUCLJE) - (1992)
Regjisor: Vladimir Blazevski
Skenarist: Vladimir Blazevski
Né rolet kryesore: Bojana Maljevic, Branislav Lecic, Miralem Zupcevic, Miroljub Leso,
Olivera Markovic, Dusan Janicijevic, Anita Mancic, Dragan Petrovic,
Uliks Fehmiu, Marija Savatic, Faruk Begolli, Haris Burina, Kapitalina Eric,
Enver Petrovci.

53.“DASHURIA E BJESHKEVE TE NEMUNA” - (1997)
Regjisor: Ekrem Kryeziu
Skenarist: Ekrem Kryeziu
Né rolet kryesore: Faruk Begolli, Diellza Kolgeci, Donat Qosja, Adhurim Demi.

54.“FOTOGRAFIA” - (2003)
Regjisor: Jeton Ahmetaj
Skenarist: Jeton Neziraj
Né rolet kryesore: Faruk Begolli, Blerim Krasnigi dhe Emine Toska.

55.“METROPOLET” - (2005)
Regjisor: Sunaj Raga
Skenarist: Zymber Kelmendi
Né rolet kryesore: Blerim Destani, Sunaj Raca, Faruk Begolli, Blerina Binaku, Faik Gashi,
Isa Kurtishaj, Ardita Lala, Basri Lushtaku.

56."Etjet e Kosovés” - (2006)
Regjisor: Sunaj Raga
Skenarist: Sunaj Raga, Vath Koreshi
Né rolet kryesore: Rajmonda Bulku, Blerim Destani, Faruk Begolli, Meto Jovanovski,
Bislim Mucaj, Sheqerie Buqaj, Tinka Kurti, Basri Lushtaku, Ermela Teli.

BURIMET E LITERATURES DHE INTERVISTAT

Pér shkrimin e kétij libri mbi jetén dhe krijimtariné e Faruk Begollit jané intervistuar artisté
dhe bashképuntor té ndryshém té tij, si: Isé Qosja, Fadil Hysaj, Melihate Qena, Kumrie
Hoxha, Armond Morina, Shkélzen Maligi dhe Enver Petrovci.

Jané shfrytézuar edhe shumé gazeta, revista (vitesh té ndryshme) e fage interneti, ndér to:

Ars Poetica (njé intervisté e Nebi Islamit me Faruk Begollin, e cila ka gené shumé e vlefshme
sidomos pér shkrimin e kaptinés mbi fémijériné e Faruk Begollit),

Dodona - 1992 - 2002 (Jeton Neziraj, Shkelzen Maliqi),

Rilindja, Koha Ditore, Lajm, Zéri, Zéri Javor, Teuta, Express, Nada, Bota e re, Ekspres, Novosti,
Oslobodenije, Bilten-Pula, Politika, Dnevnik, Tv Revija, Tv Novosti, Svijet, Zdravo etj.

Radio Evropa e Liré (Dy intervista: Branka Mihajlovig- 29.10.2005 dhe Bekim Lumi -
02.02.2004)

The Internet Movie Database — IMDb.

